
अब आप भी बन सकते हैं समर 
एक्सप्रेस के सिटीजन रिपोर्टर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके नाम 
के साथ प्रकाशित की जाएगी। 
अपनी खबर इस फोन नंबर 
8699221114 या ईमेल  
infosummerexpress@
gmail.com पर भेजें।

कोकीन तस्करी में पंजाबी को 
अमेरिका में 20 साल की सजा

विदेश में युवक की मौत के बाद आर्थिक संकट गहराया, सरकार और समाज से मदद की अपील

नदियों, और नहरों का जलस्तर बढ़ा वर्षा का दौर जारी रहेगा

बचाव टीमों को टीमों को अलर्ट मोड पर रहने के आदेश

पेज 1 एंकर स्टोरी

एजेंसी। वॉशिंगटन/ओटावा

अमेरिका की एक संघीय 
अदालत ने लगभग 850 
किलोग्राम कोकीन की तस्करी 
से जुड़े मामले में कनाडा के 
पंजाबी मूल के एक व्यक्ति 
कनाडाई नागरिक गुरअमृत 
सिद्धू को 20 वर्ष के कारावास 
की सजा सुनाई है। 
   अमेरिकी न्याय विभाग के 
अनुसार, दोषी अंतरराष्ट्रीय 
मादक पदार्थ तस्करी नेटवर्क का 
हिस्सा था और उसने अमेरिका 
में बड़ी मात्रा में कोकीन पहंुचाने 
की साजिश में अहम भूमिका 
निभाई थी।
   जांच एजेंसियों के मुताबिक, 
मामले की जांच कई वर्षों तक 
चली। इस दौरान अमेरिकी और 
कनाडाई एजेंसियों ने संयुक्त 
कार्रवाई करते हुए इलेक्ट्रॉनिक 
साक्ष्य, निगरानी और अन्य 
दस्तावेजों के आधार पर 

आरोपी की भूमिका स्थापित 
की। अदालत ने उपलब्ध साक्ष्यों 
के आधार पर  गुरअमृत सिद्धू 
दोषी करार देते हुए कहा कि 
इतनी बड़ी मात्रा में कोकीन की 
तस्करी समाज और सार्वजनिक 
सुरक्षा के लिए गंभीर खतरा है।
   अभियोजन पक्ष ने अदालत 
को बताया कि तस्करी क े इस 
नेटवर्क का संचालन संगठित 
तरीके से किया जा रहा था और 
इसमें सीमा पार कई लोगों की 
भूमिका सामने आई। 
  अदालत ने अपराध की गंभीरता 
को देखते हुए 20 साल की सजा 
सुनाई। अमेरिकी अधिकारियों ने 
कहा कि अंतरराष्ट्रीय ड्रग तस्करी 
के खिलाफ कार्रवाई आगे भी 
जारी रहेगी। वहीं, मामले ने 
एक बार फिर सीमा पार सक्रिय 
मादक पदार्थ तस्करी नेटवर्क 
और उन पर सख्त कार्रवाई 
की आवश्यकता को रेखांकित  
किया है।

समर न्यूज | बरनाला

कनाडा में नहर में डूबने से जान 
गंवाने वाले पंजाब के दो युवकों 
के पार्थिव शरीर को भारत लाने 
के लिए उनके परिजन, रिश्तेदार, 
मित्र और स्थानीय लोग आर्थिक 
सहायता जुटाने में लगे हैं। पंजाब 
में घर-घर जाकर चंदा इकट्ठा किया 
जा रहा है, जबकि कनाडा में उनके 
दोस्तों ने ऑनलाइन फंडरेजिंग 
अभियान शुरू किया है। 
   अब तक पंजाब में करीब 2.5 
लाख रुपये एकत्र किए जा चुके 
हैं, जबकि कनाडा में ऑनलाइन 
अभियान के माध्यम से लगभग 
26 हजार कनाडाई डॉलर जुटाए 
गए हैं। अभियान से जुड़े लोगों का 
लक्ष्य 40 हजार कनाडाई डॉलर 

इकट्ठा करना है, ताकि दोनों युवकों 
के पार्थिव शरीर को भारत लाने का 
खर्च पूरा किया जा सके। मृतकों 
की पहचान बरनाला जिले के तपा 
मंडी निवासी लवप्रीत सिंह और 
अमृतसर जिले के बुटाला गांव 
निवासी योगराज सिंह के रूप में 
हुई है। दोनों की उम्र 20 से 30 वर्ष 
के बीच थी। 
   रविवार देर रात मॉन्ट्रियल स्थित 
लाशीन नहर में योगराज सिंह का 
पैर फिसल गया और वह पानी 
में गिर गए। उन्हें बचाने के लिए 
लवप्रीत सिंह भी नहर में कूद पड़े, 
लेकिन दोनों की डूबने से मौत 
हो गई। बाद में मॉन्ट्रियल फायर 
विभाग और कनाडाई कोस्ट गार्ड के 
संयुक्त अभियान के दौरान दोनों के 
शव बरामद किए गए। लवप्रीत के 

न्यूज ब्रीफ

जीएसटी चोरी के नेटवर्क पर पंजाब 
सरकार की बड़ी कार्रवाई 
वित्त मंत्री हरपाल सिंह चीमा ने  
की अधिकारियों की सराहना

समर न्यूज | चंडीगढ़

पंजाब सरकार ने वस्तु एवं सेवा कर 
(जीएसटी) चोरी के खिलाफ बड़ी 
कार्रवाई करते हुए करीब 55 करोड़ 
रुपये की फर्जी बिलिंग से जुड़े कथित 
मास्टरमाइंड को गिरफ्तार किया है। 
   राज्य के कराधान विभाग की 
जांच में सामने आया कि आरोपी 
फर्जी फर्मों और कागजी लेनदेन के 
माध्यम से करोड़ों रुपये के फर्जी 
टैक्स इनवॉइस जारी कर इनपुट 
टैक्स क्रेडिट (आईटीसी) का 
अनुचित लाभ दिलाने वाले नेटवर्क 
का संचालन कर रहा था। 
  विभाग के अनुसार, प्रारंभिक 
जांच में लगभग 55 करोड़ रुपये 
की संदिग्ध बिलिंग का पता चला 

है। मामले में कई फर्जी कंपनियों 
और बैंक खातों के इस्तेमाल की भी 
जानकारी मिली है। 
  अधिकारियों का कहना है कि 
आरोपी से पूछताछ के आधार पर 
नेटवर्क से जुड़े अन्य लोगों की 
भूमिका की भी जांच की जा रही है 
और आवश्यकता पड़ने पर आगे 
और गिरफ्तारियां हो सकती हैं। 
पंजाब के वित्त मंत्री हरपाल सिंह 
चीमा ने इस कार्रवाई को कर चोरी के 
खिलाफ राज्य सरकार के अभियान 

की महत्वपूर्ण सफलता बताया। 
उन्होंने कहा कि सरकार ईमानदार 
कारोबारियों के हितों की रक्षा के 
लिए प्रतिबद्ध है और फर्जी बिलिंग 
या टैक्स चोरी में शामिल किसी 
भी व्यक्ति को बख्शा नहीं जाएगा। 
उन्होंने जांच में जुटी कराधान विभाग 
की टीम की सराहना करते हुए कहा 
कि राजस्व को नुकसान पहुंचाने 
वाले ऐसे नेटवर्क के खिलाफ आगे 
भी सख्त कार्रवाई जारी रहेगी।
   विभाग ने कारोबारियों से अपील 
की है कि वे केवल वास्तविक और 
पंजीकृत फर्मों के साथ ही व्यापार 
करें तथा किसी भी संदिग्ध लेनदेन 
या फर्जी बिलिंग की जानकारी मिलने 
पर तत्काल संबंधित अधिकारियों को 
सूचित करें। मामले की जांच अभी 
जारी है। हालंाकि पंजाब में जीएसटी 
चोरी का यह पहला मामला नहीं 
है। इससे पहले भी फर्जी कंपनियां 
बनाकर फर्जीवाड़ा होता रहा है।

एच-1बी वीजा नियमों में सख्ती, ग्रीन कार्ड प्रक्रिया में बदलाव की तैयारी
पंजाब के युवाओं पर पड़ सकता है असर, विशेषज्ञ बोले- विदेशी भर्ती पर बढ़ सकती है जांच

आवेदन प्रक्रिया लंबी

करीब दो एकड़ जमीन बेची थी 

पंजाब पर क्या होगा असर?

कुशल पेशेवरों की मांग एजेंसी |  वॉशिंगटन/चंडीगढ़

अमेरिका में एच-1बी वीजा प्रणाली 
और रोजगार आधारित ग्रीन कार्ड 
प्रक्रिया से जुड़े नियमों में संभावित 
बदलावों को लेकर चर्चा तेज हो गई 
है। अमेरिकी प्रशासन की ओर से 
विदेशी पेशेवरों की भर्ती प्रक्रिया को 
अधिक पारदर्शी और सख्त बनाने की 
दिशा में नए प्रस्तावों पर विचार किया 
जा रहा है। 
   इनमें विश्वविद्यालयों और गैर-
लाभकारी शोध संस्थानों को मिलने 
वाली कुछ छूटों की समीक्षा, एच-
1बी पात्रता की कड़ी जांच तथा 
रोजगार आधारित ग्रीन कार्ड प्रक्रिया 
में अतिरिक्त सत्यापन जैसे प्रावधान 
शामिल हो सकते हैं। कई प्रस्ताव 
विचाराधीन हैं व अंतिम नियम लागू 
होने से पहले सार्वजनिक टिप्पणी 
तथा कानूनी प्रक्रिया पूरी की जाएगी।

कर्मचारी बोले- घटना के बाद 
चढ़ावे में 10 व 20 रुपये के 
नोटों की संख्या बढ़ी, 500 
रुपये के नोट पहले की तुलना 
में काफी कम आ रह े
       एजेंसी। अयोध्या

श्री राम मंदिर में चढ़ावे के कथित 
चोरी प्रकरण के बीच नया घटनाक्रम 
सामने आया है। चढ़ावे की गणना 
करने वाले 23 कर्मचारियों ने 
सामूहिक इस्तीफा दे दिया है। 
   कर्मचारियों का कहना है कि घटना 
के बाद चढ़ावे में 10 और 20 रुपये 
के नोटों की संख्या काफी बढ़ गई है, 
जबकि 500 रुपये के नोट पहले की 
तुलना में काफी कम आ रहे हैं। इससे 
नकदी की गिनती में अधिक समय 
लग रहा है और कार्यभार बढ़ गया है। 
   कर्मचारियों के अनुसार पहले 
500 रुपये के नोटों की 70-80 
गड्डियां तैयार हो जाती थीं, जबकि 
अब मुश्किल से 15 गड्डियां बन 
पा रही हैं। इसके साथ ही पहले दो 
शिफ्टों में होने वाला कार्य अब सुबह 
9 बजे से शाम 6 बजे तक एक ही 
शिफ्ट में कराया जा रहा है। हालांकि 
वेतन में कोई वृद्धि नहीं की गई है। 
इस्तीफों के बाद अब गणना कार्य के 
लिए केवल 13 कर्मचारी ही बचे हैं। 

विशेषज्ञों का मानना है कि यदि 
नियम पहले की तुलना में अधिक 
सख्त होते हैं तो कंपनियों को विदेशी 
कर्मचारियों की नियुक्ति के लिए 
अधिक दस्तावेज, वेतन संबंधी 
प्रमाण और वास्तविक आवश्यकता 
का विस्तृत आधार प्रस्तुत करना पड़ 

सकता है। इससे आवेदन प्रक्रिया 
लंबी होने के साथ कुछ मामलों में 
स्वीकृति दर भी प्रभावित हो सकती 
है। दूसरी ओर, अधिक पारदर्शी 
व्यवस्था से फर्जी या नियमों के 
दुरुपयोग वाले मामलों पर रोक लगने 
की संभावना भी जताई जा रही है।

एक अन्य पड़ोसी गुरप्रीत सिंह ने बताया कि परिवार ने अपने बेटे 
और बेटी को कनाडा भेजने के लिए करीब दो एकड़ जमीन बेच 
दी थी। अब उनके पास केवल मकान और दो भैंसें ही बची हैं। 
कई लोगों ने परिवार की मदद के लिए 20-20 हजार रुपये तक का 
योगदान दिया है। करीब ढाई वर्ष पहले लवप्रीत सिंह वर्क परमिट पर 
कनाडा गए थे और मॉन्ट्रियल में ट्रक चालक के रूप में कार्यरत थे। 
उनकी बड़ी बहन हरप्रीत कौर भी कनाडा में पढ़ाई कर रही हैं। इससे 
पहले लवप्रीत के पिता बलवीर सिंह ने बताया था कि उन्होंने अपनी 
जमीन बेचकर करीब 29 लाख रुपये जुटाए थे, जिससे बेटे और 
बेटी को कनाडा भेजा गया। योगराज सिंह भी मॉन्ट्रियल में लवप्रीत 
के साथ ही काम करते थे।

पंजाब से हर वर्ष बड़ी संख्या में 
छात्र उच्च शिक्षा और रोजगार 
के लिए विदेश जाते हैं। हालांकि 
अधिकांश युवा कनाडा, ऑस्ट्रेलिया 
और ब्रिटेन को प्राथमिकता देते हैं, 
लेकिन इंजीनियरिंग, आईटी, डेटा 
साइंस, हेल्थकेयर और रिसर्च क्षेत्र 

से जुड़े अनेक पेशेवर अमेरिका में 
एच-1बी वीजा के माध्यम से नौकरी 
करते हैं। यदि नए नियम लागू होते हैं 
तो पंजाब के युवाओं को आवेदन के 
समय योग्यता, अनुभव और नौकरी 
के प्रस्ताव से जुड़े दस्तावेज अधिक 
मजबूत रखने होंगे। 

इमिग्रेशन सलाहकारों का कहना 
है कि फिलहाल किसी भी प्रस्ताव 
को अंतिम नियम नहीं माना जाना 
चाहिए। अमेरिकी प्रशासन की 
आधिकारिक अधिसूचना जारी 
होने के बाद ही यह स्पष्ट होगा कि 
बदलाव किस रूप में लागू होंगे। 
ऐसे में विदेश जाने की तैयारी कर 
रहे युवाओं को अफवाहों के बजाय 

आधिकारिक सूचनाओं पर भरोसा 
करना चाहिए और अपने शैक्षणिक 
रिकॉर्ड, कौशल तथा भाषा दक्षता 
को मजबूत बनाने पर ध्यान देना 
चाहिए। ैश्विक स्तर पर कुशल 
पेशेवरों की मांग बनी हुई है और 
मजबूत प्रोफाइल वाले उम्मीदवारों 
के लिए भविष्य में भी अवसर 
उपलब्ध रहेंगे।

चंडीगढ़| अंबाला कैंट रेलवे 
स्टेशन पर आरपीएफ, एंटी ह्यूमन 
ट्रैफिकिंग यूनिट और सामाजिक 
संगठनों की संयुक्त कार्रवाई में 18 
नाबालिग बच्चों को बाल मजदूरी 
के लिए ले जाने से बचाया गया। 
विशेष अभियान में 12 बच्चों को 
जननायक एक्सप्रेस और 6 बच्चों 
को कर्मभूमि एक्सप्रेस से बरामद 
किया गया। प्रारंभिक जांच में पता 
चला कि बच्चे बिहार, उत्तर प्रदेश 
और पश्चिम बंगाल के रहने वाले 
हैं। उन्हें पंजाब के विभिन्न शहरों में 
काम के लिए ले जाया जा रहा था। 

नई दिल्ली| देश में तेजी से बढ़ रहे 
असिस्टेड रिप्रोडक्टिव टेक्नोलॉजी 
सेक्टर में अनियमितताओं की 
बढ़ती घटनाओं के बाद राष्ट्रीय 
महिला आयोग ने आईवीएफ 
क्लीनिकों से जुड़े कानूनों की 
समीक्षा के लिए एक विशेषज्ञ 
समिति का गठन किया है। इस 
समिति की अध्यक्षता दिल्ली 
हाईकोर्ट की पूर्व न्यायाधीश 
जस्टिस (सेवानिवृत्त) आशा 
मेनन करेंगी।

चंडीगढ़| पंजाब सरकार ने 1 
जनवरी 2020 से 30 जून 2021 
के बीच सेवानिवृत्त कर्मचारियों 
को बड़ी राहत दी है। सरकार ने 
निर्णय लिया है कि इस अवधि में 
रिटायर हुए पात्र कर्मचारियों की 
ग्रेच्युटी और लीव इनकैशमेंट की 
गणना अब बढ़े हुए नोटशनल 
महंगाई भत्ते (डीए) के आधार 
पर की जाएगी। इससे उन्हें 
पहले की तुलना में अधिक 
एकमुश्त भुगतान मिलेगा। 
पंजाब एवं हरियाणा हाईकोर्ट में 
सुनवाई के दौरान राज्य सरकार 
ने 6 जुलाई की वित्त विभाग की 
अधिसूचना पेश की।

नई दिल्ली| केंद्र सरकार ने 
12% से ज्यादा अल्कोहल 
मिक्स दवाओं की खुली बिक्री 
पर रोक लगा दी है। अब ये दवाएं 
डॉक्टर के प्रिस्क्रिप्शन के बिना 
खरीदी या बेची नहीं जा सकेंगी। 
दवाओं के गलत इस्तेमाल को 
रोकने के लिए सरकार ने ड्रग्स 
रूल्स, 1945 में यह बदलाव 
किया है। नए नियम के तहत 
उन सभी पीने वाली दवाओं 
को ‘शेड्यूल एच1’ कैटेगरी में 
शामिल कर दिया गया है। इनमें 
एथिल अल्कोहल की मात्रा 
12% से ज्यादा होती है और जो 
30 मिलीलीटर से बड़ी बोतल में 
बेची जाती हैं।

बाल मजदूरी: 18 बच्चों 
को ट्रेनों से रेस्क्यू किया

आईवीएफ क्लीनिकों 
की निगरानी और सख्त

पंजाब के सेवानिवृत्त 
कर्मचािरयों को राहत

अल्कोहल युक्त दवा की 
खुली बिक्री पर लगी रोक

एग्जीक्यूटिव एडिटर : नितिन उपमन्यु

मूसलाधार बारिश से हालात बिगड़े; रेड 
अलर्ट, चंडीगढ़-मोहाली में जलभराव

चढ़ावा चोरी: 23 गणना 
कर्मचारियों का इस्तीफा

समर न्यूज | चंडीगढ़

पंजाब में शुक्रवार रात से शुरू हुई भारी 
बारिश ने कई जिलों में जनजीवन को 
प्रभावित कर दिया। लगातार हुई वर्षा 
के कारण कई शहरों और कस्बों की 
सड़कें पानी में डूब गईं, जबकि निचले 
इलाकों में जलभराव से लोगों को भारी 
परेशानी का सामना करना पड़ा। 
   भारत मौसम विज्ञान विभाग ने प्रदेश 
के कई जिलों के लिए रेड अलर्ट जारी 
करते हुए अगले 24 घंटों के दौरान 
अत्यधिक भारी बारिश, तेज हवाओं 
और स्थानीय स्तर पर बाढ़ जैसे 
हालात बनने की आशंका जताई है। 
चंडीगढ़ और आसपास के क्षेत्रों के 
लिए भी भारी से बहुत भारी बारिश की 
चेतावनी जारी की गई है। 
   बारिश का सबसे अधिक असर 
जालंधर, लुधियाना, होशियारपुर, 
रूपनगर, नवांशहर, कपूरथला, 
अमृतसर, पठानकोट और गुरदासपुर 
सहित कई जिलों में देखने को मिला। 
कई स्थानों पर सड़कों पर घुटनों तक 
पानी भर गया, जिससे सुबह के समय 
यातायात प्रभावित रहा। कुछ इलाकों में 
मकानों और दुकानों में भी पानी घुसने 
की सूचना मिली। चंडीगढ़, मोहाली 
और पंचकूला में भी रातभर हुई बारिश 
के कारण प्रमुख सड़कें, अंडरपास 
और कई आवासीय सेक्टर जलमग्न 
हो गए। कार्यालय जाने वाले लोगों 
और स्कूली बच्चों को आवाजाही में 
परेशानी का सामना करना पड़ा।

बेटे को कनाडा भेजने के लिए बेची थी जमीन, अब 
शव लाने के लिए दर-दर की ठोकरें खा रहा परिवार

55 करोड़ रुपये की फर्जी बिलिंग 
मामले का मास्टरमाइंड गिरफ्तार

सुप्रीम कोर्ट 13 जुलाई 
को करेगा सुनवाई..
राम मंदिर चढ़ावा प्रकरण 
से जुड़ी तीन याचिकाओं पर 
सुप्रीम कोर्ट 13 जुलाई को 
सुनवाई करेगा। मुख्य न्यायाधीश 
न्यायमूर्ति सूर्यकांत की अध्यक्षता 
वाली पीठ के समक्ष सीबीआई 
जांच, विशेष जांच दल 
(एसआईटी) के गठन तथा 
मंदिर में दान प्रबंधन की समीक्षा 
के लिए विशेषज्ञ समिति गठित 
करने की मांग रखी गई है। 
   जनकपुर से भी जताई 
गई चिंता: नेपाल के जनकपुर 
स्थित जानकी मंदिर के महंत 
रोशन दास ने इस घटना पर 
दुख जताते हुए कहा कि भगवान 
श्रीराम के किसी मंदिर में ऐसी 
घटना पहले कभी नहीं सुनी। 
उन्होंने बताया कि सावन माह 
में जनकपुर से श्रद्धालुओं का 
एक प्रतिनिधिमंडल अयोध्या 
जाकर दर्शन करेगा और अपनी 
संवेदना प्रकट करेगा। उधर, 
राम जन्मभूमि मंदिर निर्माण 
समिति के अध्यक्ष नृपेंद्र मिश्र ने 
अयोध्या पहुंचकर निर्माण कार्य 
की समीक्षा की और संबंधित 
अधिकारियों व ट्रस्ट सदस्यों के 
साथ बैठक की।

लगातार बारिश के कारण कई नदियों और नहरों का जलस्तर बढ़ गया 
है। सिंचाई विभाग ने संवेदनशील तटबंधों और जलमार्गों पर निगरानी 
बढ़ा दी है। जालंधर में एक नहर का बांध क्षतिग्रस्त होने के बाद रेत की 
बोरियां लगाकर मरम्मत की गई, जबकि अन्य जिलों में भी जलभराव 
वाले इलाकों पर विशेष नजर रखी जा रही है। ग्रामीण क्षेत्रों में खेतों में 
पानी भरने से धान और सब्जियों की फसलों को नुकसान की आशंका 
जताई जा रही है।

मौसम विभाग के अनुसार, सक्रिय मानसूनी प्रणाली और पश्चिमी 
विक्षोभ के प्रभाव से पंजाब, चंडीगढ़ और आसपास के क्षेत्रों में अगले 
कुछ समय तक वर्षा का दौर जारी रह सकता है। विभाग ने निचले 
इलाकों में रहने वाले लोगों, नदी-नालों के किनारे बसे परिवारों तथा 
अनावश्यक यात्रा करने वालों को विशेष सावधानी बरतने की सलाह 
दी है। बिजली गिरने और तेज हवा की संभावना को देखते हुए खुले 
स्थानों पर न रुकने की भी अपील की गई है।

राज्य सरकार और जिला प्रशासन ने आपदा 
प्रबंधन, नगर निगम, सिंचाई तथा बिजली 
विभाग की टीमों को अलर्ट पर रखा है। कंट्रोल 
रूम सक्रिय कर दिए गए हैं और प्रभावित 
इलाकों में राहत एवं बचाव कार्य जारी है। 

अधिकारियों ने लोगों से अफवाहों पर ध्यान न 
देने, मौसम विभाग के आधिकारिक बुलेटिन 
पर भरोसा करने तथा किसी भी आपात स्थिति 
में स्थानीय प्रशासन से तुरंत संपर्क करने की 
अपील की है। मौसम विशेषज्ञों का कहना है 

कि यदि बारिश का सिलसिला जारी रहा तो 
कुछ जिलों में जलभराव और स्थानीय बाढ़ 
की स्थिति और गंभीर हो सकती है। ऐसे में 
अगले 24 से 48 घंटे सतर्कता बरतना बेहद 
जरूरी होगा।

मौसम विभाग ने अगले 24 घंटे बेहद भारी बारिश की चेतावनी दी, प्रशासन ने लोगों से सतर्क रहने की अपील की

पड़ोसी बलविंदर सिंह ने बताया कि 
परिवार की आर्थिक स्थिति कमजोर 
है। लवप्रीत के पिता बलवीर सिंह, 
जो सीआरपीएफ से सेवानिवृत्त हैं, 
पेंशन के सहारे परिवार का गुजारा 

करते हैं। उन्होंने बताया कि मोहल्ले 
के लोगों ने परिवार की मदद के 
लिए कम से कम 10-10 हजार 
रुपये का सहयोग देने का निर्णय  
लिया है।



समर न्यूज | जालंधर

माता वैष्णो देवी के दर्शन के लिए जाने 
वाले श्रद्धालुओं और अन्य यात्रियों 
को सोमवार से बड़ी राहत मिलने जा 
रही है। पंजाब सरकार के परिवहन 
विभाग ने जालंधर और लुधियाना 
से जम्मू तथा श्री माता वैष्णो देवी 
कटरा के लिए नियमित सरकारी बस 
सेवा शुरू करने का फैसला किया 
है। यह सेवा पंजाब रोडवेज और 
पीआरटीसी के माध्यम से संचालित 
होगी। अधिकारियों के अनुसार, 
सरकारी बसों का किराया निजी बस 
ऑपरेटरों की तुलना में कम रखा गया 
है, जिससे यात्रियों को सस्ती और 
सुरक्षित यात्रा का विकल्प मिलेगा। 
परिवहन विभाग के मुताबिक, नई 
बस सेवाओं का उद्देश्य श्रद्धालुओं 
की बढ़ती आवाजाही को ध्यान में 
रखते हुए किफायती सार्वजनिक 

परिवहन उपलब्ध कराना है। बसों का 
संचालन निर्धारित समय-सारिणी के 
अनुसार किया जाएगा, ताकि यात्रियों 
को नियमित और भरोसेमंद सेवा मिल 
सके। विभाग का कहना है कि मांग 
बढ़ने पर भविष्य में फेरे भी बढ़ाए 
जा सकते हैं।

बद्रीनाथ में वीआईपी दर्शन शुल्क पर विवाद

समर न्यूज | अमृतसर

अमृतसर के जंडियाला गुरु क्षेत्र में 
घर पर हुई फायरिंग के मामले में 
पंजाब पुलिस ने 36 घंटे के भीतर 
मुख्य आरोपी को गिरफ्तार कर लिया। 
पुलिस के अनुसार, आरोपी की तलाश 
के दौरान नाकाबंदी के बीच उसे घेरने 
का प्रयास किया गया तो उसने पुलिस 
टीम पर गोली चला दी। आत्मरक्षा में 
पुलिस की जवाबी कार्रवाई में आरोपी 
के पैर में गोली लगी, जिसके बाद उसे 
काबू कर लिया गया। घायल आरोपी 
को उपचार के लिए अस्पताल में भर्ती 
कराया गया है।
   प्रारंभिक जांच में सामने आया है 
कि फायरिंग की वारदात किसी पुरानी 
रंजिश से जुड़ी हो सकती है। पुलिस 
का कहना है कि आरोपी से पूछताछ 
जारी है और उसके अन्य साथियों की 
भूमिका की भी जांच की जा रही है। 
घटनास्थल से हथियार और अन्य 

साक्ष्य भी बरामद किए गए हैं, जिन्हें 
फोरेंसिक जांच के लिए भेजा गया है।
   पुलिस अधिकारियों ने बताया 
कि मामले में सभी पहलुओं की 
निष्पक्ष जांच की जा रही है। यदि 
जांच के दौरान किसी अन्य व्यक्ति 
की संलिप्तता सामने आती है तो 
उसके खिलाफ भी कानूनी कार्रवाई 
की जाएगी। पुलिस ने कहा कि जिले 
में कानून-व्यवस्था बनाए रखने और 
आपराधिक गतिविधियों पर अंकुश 
लगाने के लिए अभियान लगातार 
जारी रहेगा।

समर न्यूज | अमृतसर

फिल्म ‘सतलुज’ पर लगे प्रतिबंध 
के विरोध में शुक्रवार को शिरोमणि 
गुरुद्वारा प्रबंधक कमेटी (एसजीपीसी) 
ने अमृतसर में विरोध मार्च निकाला। 
श्री हरमंदिर साहिब परिसर से शुरू 
हुआ यह मार्च विभिन्न बाजारों 
से गुजरते हुए उपायुक्त (डीसी) 
कार्यालय की ओर बढ़ा, जहां केंद्र 
सरकार के नाम ज्ञापन सौंपकर फिल्म 
पर लगी रोक हटाने की मांग की गई। 
प्रदर्शन में एसजीपीसी पदाधिकारियों, 
सिख संगठनों और बड़ी संख्या में 
श्रद्धालुओं ने भाग लिया।  
   एसजीपीसी अध्यक्ष हरजिंदर सिंह 
धामी ने कहा कि ‘सतलुज’ केवल 
एक फिल्म नहीं, बल्कि पंजाब के 
इतिहास के एक महत्वपूर्ण दौर को 
सामने लाने का प्रयास है। उनका 
कहना था कि यदि ऐसी सामग्री पर 
रोक लगाई जाती है तो नई पीढ़ी अपने 

इतिहास और उससे जुड़े घटनाक्रमों 
को जानने से वंचित रह जाएगी। 
उन्होंने आरोप लगाया कि अभिव्यक्ति 

की स्वतंत्रता और ऐतिहासिक तथ्यों 
को सामने रखने के अधिकार का 
सम्मान किया जाना चाहिए।

एजेंसी | नई दिल्ली

देश के कई राज्यों में लगातार हो रही 
मानसूनी बारिश ने जनजीवन को 
प्रभावित कर दिया है। उत्तराखंड, 
उत्तर प्रदेश, राजस्थान, केरल और 
हिमाचल प्रदेश में भारी बारिश के 
कारण भूस्खलन, जलभराव और 
यातायात बाधित होने की घटनाएं 
सामने आई हैं। 
    उत्तराखंड में भूस्खलन और 
सड़कें बंद होने से करीब 1,000 
लोग अलग-अलग स्थानों पर 
फंस गए, जिन्हें निकालने के लिए 
प्रशासन, एनडीआरएफ और 
एसडीआरएफ की टीमें राहत एवं 
बचाव कार्य में जुटी हैं। उत्तराखंड 
के कई जिलों में लगातार बारिश के 
बीच भूस्खलन का खतरा बना हुआ 
है। टिहरी जिले में पहाड़ी दरकने की 

आशंका को देखते हुए तीन परिवारों 
को एहतियातन सुरक्षित स्थानों पर 
भेज दिया गया। चारधाम यात्रा मार्गों 
पर भी कई स्थानों पर मलबा और 
पत्थर गिरने से यातायात प्रभावित 
हुआ। मौसम विभाग ने राज्य के कई 
हिस्सों में भारी से अत्यधिक भारी 
बारिश की चेतावनी जारी की है। 
उत्तर प्रदेश में बारिश से जुड़े हादसों 
में 10 लोगों की मौत की सूचना है। 

कई जिलों में मकान गिरने, बिजली 
गिरने और जलभराव की घटनाएं 
सामने आई हैं। 
  वहीं राजस्थान में रेलवे ट्रैक पर 
पानी और परिचालन संबंधी दिक्कतों 
के कारण छह ट्रेनों को रद्द किया गया 
है, जबकि कुछ अन्य ट्रेनों के मार्ग 
में बदलाव किया गया है। प्रशासन 
प्रभावित इलाकों में राहत कार्य चला 
रहा है।

जंडियाला गुरु में फायरिंग का 
आरोपी को एनकाउंटर में घायल  

‘सतलुज’ पर प्रतिबंध के खिलाफ मार्च 

l उपाध्यक्ष का आरोप: बोर्ड 
की मंजूरी के बिना लागू किया 
गया शुल्क; चढ़ावे के विवाद के 
बाद मंदिर समिति फिर चर्चा में

एजेंसी | देहरादून

उत्तराखंड के प्रसिद्ध बद्रीनाथ धाम में 
वीआईपी दर्शन शुल्क से हुई करीब 
1.63 करोड़ रुपये की आय को लेकर 
नया विवाद खड़ा हो गया है। 
   बदरी-केदार मंदिर समिति 
(बीकेटीसी) के उपाध्यक्ष ने आरोप 
लगाया है कि वीआईपी दर्शन शुल्क 
बोर्ड की औपचारिक मंजूरी के बिना 
लागू किया गया। उनका कहना है कि 
इतनी महत्वपूर्ण व्यवस्था लागू करने 
से पहले समिति के बोर्ड से अनुमति 
लेना आवश्यक था।
   उपाध्यक्ष का कहना है कि निर्णय 
प्रक्रिया में पारदर्शिता होनी चाहिए 
और श्रद्धालुओं से किसी भी प्रकार 
का शुल्क लेने से पहले निर्धारित 

नियमों का पालन किया जाना चाहिए। 
दूसरी ओर, मंदिर समिति से जुड़े 
अधिकारियों का कहना है कि चारधाम 
यात्रा के दौरान श्रद्धालुओं की भीड़ 
को व्यवस्थित करने और विशेष 
दर्शन व्यवस्था के लिए यह प्रणाली 
लागू की गई थी। 
   इस मामले पर अंतिम निर्णय बोर्ड 
स्तर पर लिया जाएगा। वीआईपी 

दर्शन शुल्क का विवाद ऐसे समय 
सामने आया है, जब हाल ही में 
बद्रीनाथ धाम में श्रद्धालुओं के चढ़ावे 
और दान में कथित अनियमितताओं 
के आरोपों की जांच चल रही है। 
  इन आरोपों के बाद बीकेटीसी 
ने जांच समिति गठित की थी और 
संबंधित कर्मचारियों से जवाब 
भी मांगा है। प्रारंभिक जांच के  
आधार पर कुछ प्रशासनिक कार्रवाई 
भी की गई है।
    धार्मिक मामलों के जानकारों का 
मानना है कि देश के प्रमुख तीर्थस्थलों 
में वित्तीय और प्रशासनिक निर्णय 
पूरी पारदर्शिता के साथ होने चाहिए, 
ताकि श्रद्धालुओं का विश्वास बना 
रहे। बीकेटीसी का कहना है कि 
सभी विवादित मामलों की जांच 
नियमानुसार की जा रही है और यदि 
किसी स्तर पर अनियमितता पाई 
जाती है तो संबंधित लोगों के खिलाफ 
उचित कार्रवाई की जाएगी।

मानसून से देश के कई राज्य हुए जलथल: उत्तराखंड में भूस्खलन 
से 1,000 लोग फंसे, उत्तर प्रदेश में 10 मौतें, राजस्थान में 6 ट्रेनें रद्द

जालंधर और लुधियाना से कटड़ा-
जम्मू के लिए चलेंगी सरकारी बसें

टिहरी में परिवारों को सुरक्षित स्थान पर भेजा गया, मौसम विभाग ने दो दिन बाद बारिश की तीव्रता घटने के संकेत दिए

एजेंसी।  | दिल्ली

बिहार के चर्चित यूट्यूबर मनीष 
कश्यप के ई-20 पेट्रोल को लेकर 
लगाए गए आरोपों के बाद विवाद 
और गहरा गया है। टोयोटा किर्लोस्कर 
मोटर ने उनके खिलाफ प्राथमिकी दर्ज 
कराई है। इस मामले में कंपनी का 
कहना है कि तकनीकी जांच में वाहन 
में आई खराबी का कारण इथेनॉल 
मिश्रित ईंधन नहीं, बल्कि पेट्रोल 
में पानी और अन्य अशुद्धियों की 
मिलावट पाई गई। 
   कंपनी ने यूट्यूबर के दावों को 
भ्रामक बताया है। केंद्रीय सड़क 
परिवहन एवं राजमार्ग मंत्री नितिन 
गडकरी ने भी इस मामले पर प्रतिक्रिया 
देते हुए कहा कि टोयोटा की जांच में 
ई-20 पेट्रोल को दोषी नहीं पाया गया। 
उन्होंने कहा कि कंपनी ने तथ्यों के 
आधार पर प्राथमिकी दर्ज कराई है 
और लोगों को बिना पुष्टि के भ्रामक 
जानकारी फैलाने से बचना चाहिए।

यूट्यूबर मनीष कश्यप 
पर एफआईआर, कानूनी 
शिकंजा कसने की तैयारी

समर न्यूज | चंडीगढ़

पंजाब कांग्रेस में संगठनात्मक 
नियुक्तियों को लेकर शुरू हुआ 
विवाद अभी शांत होता नहीं दिख 
रहा है। पार्टी के असंतुष्ट सांसदों 
और नेताओं के साथ कांग्रेस के 
पंजाब प्रभारी भूपेश बघेल की 
प्रस्तावित बैठक फिलहाल टल 
गई है। 
   बातचीत से पहले असंतुष्ट गुट 
की दो प्रमुख शर्तों—पंजाब प्रदेश 
कांग्रेस अध्यक्ष अमरिंदर सिंह राजा 
वड़िंग के नेतृत्व की समीक्षा और 
हालिया संगठनात्मक फैसलों पर 
पुनर्विचार—पर सहमति नहीं बन 
सकी। इसी कारण बैठक आगे 
नहीं बढ़ सकी। इस बीच कांग्रेस 
के पंजाब प्रभारी भूपेश बघेल 
लगातार दोनों पक्षों से संवाद 

बनाए हुए हैं। बघेल ने कहा है 
कि मतभेद बातचीत से दूर किए 
जाएंगे और पार्टी का लक्ष्य 2027 
के विधानसभा चुनाव में मजबूत 
प्रदर्शन करना है। हालांकि असंतुष्ट 

गुट ने हाल के दिनों में अलग-
अलग बैठकें कर अपनी नाराजगी 
सार्वजनिक कर दी है, जिससे 
आंतरिक खींचतान खुलकर सामने 
आ गई है।

पंजाब कांग्रेस में नहीं थम रहा घमासान 
सांसद गुट और प्रभारी की बैठक टली
दो शर्तों पर नहीं बनी सहमति, बघेल ने जताया समाधान का भरोसा

1.63 करोड़ रुपये की आय को लेकर उठे सवाल, पारदर्शिता की मांग 

l स्थानीय टैक्सी ऑपरेटरों 
और प्रशासन के फैसले से ऐप 
आधारित कैब सेवाएं प्रभावित, 
यात्रियों को हो रही परेशानी

समर न्यूज | लुधियाना 

लुधियाना के हलवारा एयरपोर्ट पर 
आने-जाने वाले यात्रियों को अब 
फिलहाल ओला, उबर समेत अन्य 
ऐप आधारित टैक्सी सेवाओं की 
ऑनलाइन बुकिंग की सुविधा नहीं 
मिल रही है। एयरपोर्ट परिसर में 
केवल अधिकृत स्थानीय टैक्सी 
ऑपरेटरों की सेवाएं उपलब्ध कराई 
जा रही हैं। इस व्यवस्था के कारण 
कई यात्रियों को अपनी यात्रा के लिए 
ऑफलाइन टैक्सी बुक करनी पड़ रही 
है या निजी वाहनों का सहारा लेना 
पड़ रहा है।
   जानकारी के अनुसार, एयरपोर्ट 
पर परिचालन व्यवस्था और सुरक्षा 
कारणों के चलते ऑनलाइन कैब 
एग्रीगेटर कंपनियों के वाहनों के 
पिकअप पर रोक लगाई गई है। 

हालांकि, यात्रियों को एयरपोर्ट के 
बाहर से टैक्सी की व्यवस्था करने 
या स्थानीय अधिकृत टैक्सी सेवा का 
उपयोग करने की सलाह दी जा रही 
है। एयरपोर्ट प्रशासन की ओर से इस 
व्यवस्था को अस्थायी बताया जा रहा 
है और भविष्य में आवश्यक समन्वय 
के बाद ऑनलाइन कैब सेवाओं को 
अनुमति देने पर विचार किया जा 
सकता है।

हलवारा एयरपोर्ट पर ऑनलाइन टैक्सी 
बुकिंग बंद, यात्री ऑफलाइन के सहारे

चन्नी बोले- हाईकमान के सामने रखेंगे पूरा पक्ष
पूर्व मुख्यमंत्री एवं जालंधर सांसद चरणजीत सिंह चन्नी ने संकेत दिए 
हैं कि वह कांग्रेस नेता राहुल गांधी से मुलाकात कर पूरे घटनाक्रम से 
अवगत कराएंगे। चन्नी समर्थकों का कहना है कि उनका उद्देश्य किसी 
व्यक्ति का विरोध नहीं, बल्कि 2027 विधानसभा चुनाव से पहले 
संगठन को मजबूत करना है। दूसरी ओर, पार्टी नेतृत्व ने अब तक राज्य 
इकाई में किए गए बदलावों को बरकरार रखने के संकेत दिए हैं।

राहुल गांधी की विदेश यात्रा से वापसी का इंतजार
दोनों गुट अब राहुल गांधी की विदेश यात्रा से वापसी का इंतजार कर 
रहे हैं। पार्टी सूत्रों का मानना है कि अंतिम राजनीतिक फैसला शीर्ष 
नेतृत्व के स्तर पर ही होगा। उधर, राजा वड़िंग ने सार्वजनिक रूप से 
दावा किया है कि कांग्रेस एकजुट है और सभी नेता मिलकर चुनाव 
लड़ेंगे, जबकि असंतुष्ट गुट नेतृत्व परिवर्तन की मांग पर अभी भी 
कायम है। ऐसे में पंजाब कांग्रेस का गतिरोध फिलहाल बरकरार है।

यात्रियों को भारी परेशानी
हलवारा एयरपोर्ट से उड़ानों की 
शुरुआत के बाद बड़ी संख्या में 
कारोबारी, प्रवासी भारतीय और 
अन्य यात्री इस सुविधा का उपयोग 
कर रहे हैं। ऐसे में ऑनलाइन टैक्सी 
सेवा उपलब्ध नहीं होने से यात्रियों 
को अतिरिक्त समय और खर्च का 
सामना करना पड़ रहा है। उद्योग 
संगठनों और स्थानीय लोगों ने 
भी एयरपोर्ट पर ओला, उबर जैसी 
ऐप आधारित सेवाएं शुरू करने 
की मांग उठाई है ताकि यात्रियों 
को सुविधाजनक और प्रतिस्पर्धी 
परिवहन विकल्प मिल सकें।

ऑनलाइन बुकिंग की सुविधा 
यात्रियों को टिकट सरकारी बस अड्डों 
के काउंटरों के अलावा ऑनलाइन 
बुकिंग सुविधा के माध्यम से भी 
उपलब्ध कराई जाएगी। विभाग ने 
उम्मीद जताई है कि कम किराया 
और नियमित संचालन के कारण 
बड़ी संख्या में यात्री इस सेवा का लाभ 
उठाएंगे। इससे निजी बसों पर निर्भरता 
भी कम होगी और यात्रियों को यात्रा 
के दौरान अधिक पारदर्शी किराया 
व्यवस्था का लाभ मिलेगा।

 एसजीपीसी अध्यक्ष धामी  बोले- नई पीढ़ी को पंजाब के इतिहास से दूर रखना ठीक नहीं 

प्रतिबंध तत्काल वापस लिया जाए 
धामी ने मांग की कि फिल्म पर लगाया गया प्रतिबंध तत्काल वापस लिया जाए ताकि लोग 
स्वयं इसे देखकर अपनी राय बना सकें। उन्होंने कहा कि किसी विषय पर असहमति का 
समाधान प्रतिबंध नहीं, बल्कि संवाद और तथ्यात्मक चर्चा होनी चाहिए। एसजीपीसी ने स्पष्ट 
किया कि उसका आंदोलन शांतिपूर्ण और लोकतांत्रिक तरीके से जारी रहेगा।

सार्वजनिक स्थानों पर फिल्म की स्क्रीनिंग जारी
पंजाब के कई हिस्सों में एसजीपीसी, शिरोमणि अकाली दल और अन्य सिख संगठनों की ओर 
से गुरुद्वारों तथा सार्वजनिक स्थानों पर फिल्म की स्क्रीनिंग भी की जा रही है। संगठनों का 
कहना है कि यह फिल्म पंजाब के एक संवेदनशील ऐतिहासिक दौर को समझने का माध्यम 
है। वहीं, केंद्र सरकार की ओर से फिल्म को लेकर अब तक कोई नया आधिकारिक बयान 
सामने नहीं आया है। फिल्म पर जारी विवाद के बीच यह मामला अब अभिव्यक्ति की स्वतंत्रता, 
ऐतिहासिक विमर्श और सेंसरशिप पर व्यापक बहस का विषय बन गया है। 

समर न्यूज |नई दिल्ली

पंजाब कांग्रेस में गुटबाजी पर भाजपा 
के प्रवक्ता आरपी सिंह ने कटाक्ष 
किया है। कांग्रेस के पंजाब प्रभारी 
भूपेश बघेल का जिक्र करते हुए कहा 
कि उनकी चाय ठंडी हो गई है और 
नेताओं ने आने से मना कर दिया है। 
भाजपा प्रवक्ता आरपी सिंह का यह 
बयान ऐसे समय आया, जब पंजाब 
कांग्रेस के प्रभारी भूपेश बघेल के 
बुलावे पर कुछ नेता बैठक में शामिल 
नहीं हुए। 
   आरपी सिंह ने  कहा, "बघेल 
साहब की चाय ठंडी हो गई, लेकिन 
नेताओं ने आने से मना कर दिया।" 
उन्होंने कहा, "चरणजीत सिंह चन्नी, 
सुखजिंदर सिंह रंधावा, परगट सिंह 
और गुरप्रीत सिंह बाजवा जैसे नेता 
कांग्रेस में मुख्यमंत्री पद के दावेदार 
हैं। पार्टी यह तय नहीं कर पा रही है 
कि किसको चेहरा बनाना है। उसकी 
वजह से गुटबाजी बढ़ रही है।

बघेल की चाय पड़ी ठंडी, नेताओं 
का आने से मना: आरपी सिंह

वायनाड में मृतकों की संख्या बढ़ी
केरल के वायनाड जिले में सुरंग निर्माण स्थल के पास हुए भूस्खलन में 
मृतकों की संख्या बढ़कर सात हो गई है। कई लोगों को सुरक्षित निकाला 
गया, जबकि राहत दल लापता लोगों की तलाश में जुटे हैं। लगातार बारिश 
के कारण बचाव अभियान में भी कठिनाइयों का सामना करना पड़ रहा है। 
राज्य सरकार ने मामले की जांच शुरू कर दी है।
दो दिन बाद राहत के संकेत
भारत मौसम विज्ञान विभाग (आईएमडी) के अनुसार, दक्षिण-पश्चिम 
मानसून अब पूरे देश को कवर कर चुका है। विभाग का कहना है कि 
अगले 24 से 48 घंटों तक उत्तराखंड और पश्चिमी उत्तर प्रदेश में भारी 
बारिश जारी रह सकती है। इसके बाद मध्य भारत और दक्षिणी प्रायद्वीपीय 
क्षेत्रों में वर्षा की तीव्रता में कमी आने की संभावना है, हालांकि पहाड़ी 
राज्यों में स्थानीय स्तर पर भारी बारिश और भूस्खलन का खतरा बना 
रहेगा। विशेषज्ञों ने लोगों से नदी-नालों और भूस्खलन संभावित क्षेत्रों से 
दूर रहने, अनावश्यक यात्रा से बचने तथा स्थानीय प्रशासन और मौसम 
विभाग की सलाह का पालन करने की अपील की है। राहत एजेंसियां 
संवेदनशील इलाकों में लगातार निगरानी बनाए हुए हैं और आवश्यकता 
पड़ने पर अतिरिक्त बचाव दल तैनात किए जा रहे हैं।

l मध्य प्रदेश में 120 
किलोमीटर प्रति घंटे की रफ्तार 
से गुजर रहा था काफिला; तीन 
युवक अाए सामने

एजेंसी | भोपाल

केंद्रीय सड़क परिवहन एवं राजमार्ग 
मंत्री नितिन गडकरी के काफिले की 
सुरक्षा में मध्य प्रदेश में उस समय 
चूक सामने आई, जब एक्सप्रेस-
वे पर तेज रफ्तार से गुजर रहे  
काफिले के सामने अचानक तीन 
युवक आ गए। 
   घटना के समय काफिले में शामिल 
वाहन करीब 120 किलोमीटर प्रति 
घंटे की रफ्तार से चल रहे थे। सुरक्षा 
कर्मियों की सतर्कता से बड़ा हादसा 
टल गया। घटना के तुरंत बाद सुरक्षा 
कर्मियों ने तीनों युवकों को पकड़ 
लिया और स्थानीय पुलिस के हवाले 
कर दिया।  प्रारंभिक जांच में यह पता 
लगाया जा रहा है कि युवक गलती से 

एक्सप्रेस-वे पर पहुंचे थे या उन्होंने 
जानबूझकर काफिले के सामने आने 
की कोशिश की। अधिकारियों ने पूरे 
घटनाक्रम की जांच शुरू कर दी है।
घटना के बाद संबंधित पुलिस 
अधिकारियों से विस्तृत रिपोर्ट मांगी 
गई है। सुरक्षा व्यवस्था की समीक्षा 
भी की जा रही है, ताकि भविष्य 
में इस तरह की घटनाओं की 
पुनरावृत्ति न हो। पुलिस आसपास 
लगे सीसीटीवी कैमरों की फुटेज 
और अन्य साक्ष्यों की जांच कर रही 
है। अधिकारियों का कहना है कि 
फिलहाल किसी साजिश के संकेत 
नहीं मिले हैं, लेकिन सभी पहलुओं 
की जांच पूरी होने के बाद ही अंतिम 
निष्कर्ष निकाला जाएगा। 
   सुरक्षा एजेंसियां मामले को 
गंभीरता से लेते हुए एक्सप्रेस-वे 
पर वीवीआईपी काफिलों की सुरक्षा 
व्यवस्था और अधिक मजबूत करने 
की तैयारी कर रही हैं।

केंद्रीय मंत्री नितिन गडकरी के 
काफिले की सुरक्षा में हुई चूक

एजेंसी | नई दिल्ली

लोकसभा अध्यक्ष ओम बिरला 
ने वीरवार को कहा कि संसद में 
सांसदों को अभिव्यक्ति की पूरी 
स्वतंत्रता प्राप्त है, लेकिन यह 
संविधान और सदन की कार्यवाही 
से जुड़े नियमों के तहत ही है। 
   उन्होंने कहा कि कोई भी 
सदस्य संसदीय नियमों की 
सीमा से बाहर जाकर बोलने 
का विशेषाधिकार नहीं रखता। 
बिरला ने यह टिप्पणी उनके पद से 
हटाने संबंधी प्रस्ताव पर हुई चर्चा 
के अगले दिन सदन में की। 
   उन्होंने भारतीय संविधान के 
अनुच्छेद 105 का उल्लेख करते 
हुए कहा कि संसद में बोलने की 
स्वतंत्रता महत्वपूर्ण है, लेकिन इसके 
साथ सदन के नियमों और स्थायी 
आदेशों का पालन भी जरूरी है। 

लोकसभा अध्यक्ष ने बताया कि 
उनके खिलाफ लाए गए प्रस्ताव पर 
सदन में करीब 12 घंटे से अधिक 

समय तक चर्चा हुई, जिसमें 
विभिन्न दलों के सांसदों ने अपने 
विचार और चिंताएं रखीं।

संसद में सांसदों को अभिव्यक्ति की आजादी 
लेकिन यह नियमों के अधीन: ओम बिरला
कहा- 140 करोड़ भारतीयों की आकांक्षाओं का प्रतिनिधित्व करती है संसद

l चार दिन तक चला इलाज, 
स्वास्थ्य विभाग ने निगरानी 
बढ़ाई; लोगों से एहतियात 
बरतने की अपील

एजेंसी | अमरावती

आंध्र प्रदेश में कोरोना संक्रमण से 
46 वर्षीय एक व्यक्ति की मौत हो 
गई। स्वास्थ्य विभाग के अनुसार, 
मरीज का चार दिन तक इलाज 
चला, लेकिन उसकी जान नहीं 
बचाई जा सकी। यह राज्य में लंबे 
समय बाद कोरोना से दर्ज हुई मौतों 
में शामिल है। 
  स्वास्थ्य अधिकारियों के मुताबिक, 
फिलहाल दो जिलों में कोरोना के 
पांच सक्रिय मरीज मिले हैं। संक्रमित 
मरीजों की निगरानी की जा रही है 
और उनके संपर्क में आए लोगों की 
पहचान कर आवश्यक जांच की जा 
रही है। प्रशासन ने अस्पतालों को 
सतर्क रहने और आवश्यक दवाओं 

व जांच सुविधाओं की उपलब्धता 
बनाए रखने के निर्देश दिए हैं। 
  स्वास्थ्य विभाग ने लोगों से 
घबराने के बजाय सतर्क रहने की 
अपील की है। अधिकारियों का 
कहना है कि बुखार, खांसी या 
सांस लेने में तकलीफ जैसे लक्षण 
दिखाई देने पर तुरंत जांच कराएं और 
चिकित्सकीय सलाह लें। बुजुर्गों, 
गर्भवती महिलाओं और पहले से 
गंभीर बीमारियों से जूझ रहे लोगों को 
विशेष सावधानी बरतने की सलाह 
दी गई है। 
   फिलहाल स्थिति नियंत्रण में है, 
लेकिन संक्रमण के संभावित प्रसार 
को रोकने के लिए निगरानी और 
जांच अभियान तेज कर दिया गया 
है। लोगों से सार्वजनिक स्थानों 
पर स्वच्छता बनाए रखने और 
आवश्यकता पड़ने पर मास्क पहनने 
जैसी सावधानियां अपनाने की 
अपील की गई है।

आंध्र प्रदेश में कोरोना से एक मौत 
दो जिलों में मिले 5 सक्रिय मरीज

सदन में हंगामे से संसद की गरिमा होती है प्रभावित
विपक्षी सदस्यों को बोलने का अवसर नहीं मिलने के 
आरोपों पर बिरला ने स्पष्ट किया कि लोकसभा की 
कार्यवाही संसद द्वारा बनाए गए नियमों के अनुसार 
चलती है और ये नियम सभी सांसदों पर समान रूप 
से लागू होते हैं। उन्होंने कहा कि अध्यक्ष के पास 
माइक्रोफोन चालू या बंद करने का कोई बटन नहीं 
होता। जिस सदस्य को बोलने की अनुमति दी जाती है, 
उसी का माइक्रोफोन सिस्टम के माध्यम से सक्रिय 
होता है। सदन में हंगामे को लेकर उन्होंने कहा कि नारेबाजी करना, तख्तियां दिखाना, 
कागज फाड़ना और सदन के बीचोंबीच आना संसद की गरिमा को प्रभावित करता है। 
उन्होंने कहा कि लोकतंत्र में मतभेद और तीखी बहस स्वाभाविक हैं, लेकिन असहमति 
और अव्यवस्था के बीच एक स्पष्ट अंतर होता है।  
    बिरला ने कहा कि संसद 140 करोड़ भारतीयों की आकांक्षाओं का प्रतिनिधित्व करती है 
और हर सांसद की जिम्मेदारी है कि वह जनता की समस्याओं को प्रभावी ढंग से उठाए। 
उन्होंने महिला सांसदों को बोलने के समान अवसर देने की बात दोहराते हुए कहा कि 
उनके कार्यकाल में हर महिला सांसद, जिसमें पहली बार चुनी गई सदस्य भी शामिल 
हैं, को अपनी बात रखने का अवसर मिला है। उन्होंने सभी दलों के सांसदों से संसद की 
गरिमा बनाए रखने और लोकतांत्रिक संस्थाओं को मजबूत करने की अपील की।

लक्की मेहता | लुधियाना
समर न्यूज

वर्ल्ड बैंक के उच्चस्तरीय 
प्रतिनिधिमंडल ने शुक्रवार को 
लुधियाना की वर्ल्ड बैंक और 
एआईआईबी की सहायता से तैयार 
की जा रही नहरी पानी आधारित 
सतही जल आपूर्ति परियोजना का 
निरीक्षण किया। टीम ने परियोजना 
की प्रगति पर संतोष जताते हुए कहा 
कि लुधियाना में यह परियोजना 
अन्य शहरों की तुलना में अधिक 
तेजी से आगे बढ़ रही है। 
   फिलहाल परियोजना का 42 
प्रतिशत भौतिक कार्य पूरा हो 
चुका है और निर्धारित समय-
सीमा के अनुसार काम जारी है। 
प्रतिनिधिमंडल का नेतृत्व टास्क 
टीम लीडर रोसाना निट्टी ने किया। 
उनके साथ अर्बन स्पेशलिस्ट जॉयी 
और सीनियर सोशल डेवलपमेंट 

स्पेशलिस्ट मारिया लुइसा ड्यूरान 
फार्गास भी मौजूद रहीं। इस दौरान 
नगर निगम कमिश्नर ओजस्वी 
अलंकार की अध्यक्षता में सराभा 
नगर स्थित नगर निगम जोन-
डी कार्यालय में समीक्षा बैठक 
आयोजित की गई। 
   परियोजना की मौजूदा स्थिति, 
निर्माण कार्य की प्रगति, गुणवत्ता 
नियंत्रण और आगे की कार्ययोजना 

पर विस्तार से चर्चा की गई। 
वर्ल्ड बैंक की टीम ने गांव बिलगा 
में निर्माणाधीन 580 एमएलडी 
क्षमता वाले वाटर ट्रीटमेंट प्लांट 
(डब्ल्यूटीपी), मुख्य ट्रांसमिशन 
पाइपलाइन और अन्य निर्माण 
स्थलों का भी निरीक्षण किया। इसके 
पूरा होने के बाद शहर के प्रत्येक 
घर तक शुद्ध नहरी पानी की आपूर्ति 
सुनिश्चित की जाएगी।

लुधियाना के नहरी पानी सप्लाई परियोजना 
की वर्ल्ड बैंक की टीम ने की जमकर तारीफ
42% काम पूरा; मानसून हेल्पलाइन और व्हाट्सएप चैटबॉट की भी तारीफ की

प्रतिनिधिमंडल में सुरक्षा उपायों एवं श्रमिक सुरक्षा की समीक्षा की
प्रतिनिधिमंडल ने परियोजना के 
पर्यावरण एवं सामाजिक सुरक्षा 
उपायों, पाइपलाइन क्षेत्रों में पुनर्वास 
कार्ययोजना, जनसंपर्क एवं 
जागरूकता गतिविधियों, शिकायत 
निवारण प्रणाली, सामुदायिक 
सहभागिता और श्रमिक सुरक्षा 
व्यवस्थाओं की भी समीक्षा की। वर्ल्ड 
बैंक टीम ने नगर निगम लुधियाना द्वारा हाल ही में शुरू की गई मानसून हेल्पलाइन और 
व्हाट्सएप चैटबॉट की भी सराहना की। प्रतिनिधिमंडल ने इसे नागरिकों की समस्याओं के 
त्वरित समाधान और बेहतर जनसेवा की दिशा में एक जनहितैषी पहल बताया।



{गांव लौटकर शुरू किया अपना 
उद्यम, स्थानीय संसाधनों और  
डिजिटल मार्केटिंग के दम पर  
बनाई सफल कंपनी

एजेंसी। बेंगलुरु

बेंगलुरु की अच्छी नौकरी छोड़कर 
अपने गांव लौटना और सीमित 
पूंजी के साथ कारोबार शुरू करना 
आसान फैसला नहीं था, लेकिन 
24 वर्ष की उम्र में एक युवा उद्यमी 
उज्जवल ने जोखिम उठाया, अपने 
पिता से एक लाख रुपये उधार लिए 
और उसी पूंजी से स्टार्टअप की  
नींव रखी। 
   कुछ वर्षों की मेहनत, लगातार 
प्रयोग और ग्राहकों की जरूरतों को 
समझते हुए आज उनकी कंपनी 
का सालाना टर्नओवर करीब 2.5 
करोड़ रुपये तक पहुंच चुका है। यह 
सफलता कहानी विभिन्न मीडिया 
रिपोर्टों और सोशल मीडिया पर 
चर्चा का विषय बनी हुई है। रिपोर्टों 
के अनुसार, इंजीनियरिंग की पढ़ाई 

पूरी करने के बाद युवा ने बेंगलुरु में 
निजी कंपनी में नौकरी शुरू की थी। 

नौकरी के दौरान ही उन्हें महसूस 
हुआ कि गांवों में उपलब्ध स्थानीय 

उत्पादों और संसाधनों को बेहतर 
ब्रांडिंग तथा तकनीक के जरिए बड़े 
बाजार तक पहुंचाया जा सकता है। 
इसी सोच के साथ उन्होंने नौकरी 
छोड़ने का फैसला किया और अपने 
गांव लौट आए। 
   शुरुआती पूंजी की कमी होने पर 
पिता ने एक लाख रुपये की आर्थिक 
मदद की, जिससे कारोबार की 
शुरुआत हुई।
   शुरुआती दौर आसान नहीं रहा। 
सीमित संसाधन, बाजार में पहचान 
बनाना, ग्राहकों का भरोसा जीतना 
और उत्पाद की गुणवत्ता बनाए 
रखना सबसे बड़ी चुनौतियां थीं। 
कई बार बिक्री उम्मीद से कम 
रही, लेकिन उन्होंने हार नहीं मानी। 
स्थानीय स्तर पर उत्पादन बढ़ाने के 
साथ डिजिटल प्लेटफॉर्म, सोशल 
मीडिया और ई-कॉमर्स माध्यमों 
का उपयोग कर ग्राहकों तक पहुंच 
बनाई। धीरे-धीरे ऑर्डर बढ़ते गए 
और कंपनी का दायरा कई राज्यों 
तक फैल गया।

नौकरी छोड़ी, एक लाख से खड़ा किया 2.5 करोड़ का सालाना कारोबार
युवाओं के लिए बना प्रेरणा स्रोत, बेंगलुरु में निजी कंपनी में नौकरी छोड़ शुरू किया स्टार्टअपपेज 3 एंकर स्टोरी 

{जांच में सामने आया कि यह नियंत्रित 
डेमोंस्ट्रेशन था; विशेषज्ञ बोले- ऐसे 
प्रदर्शन में सुरक्षा प्रोटोकॉल जरूरी

एजेंसी। नई दिल्ली

इंडोनेशिया से जुड़ा एक ह्यूमनॉइड 
रोबोट का वीडियो सोशल मीडिया 
पर तेजी से वायरल हो रहा है। 
वीडियो को विभिन्न प्लेटफॉर्म पर 
मिलाकर 10 करोड़ से अधिक बार 
देखा जा चुका है।
   शुरुआत में कई लोगों ने दावा 
किया कि रोबोट अचानक बेकाबू 
होकर लोगों पर हमला करने लगा, 
जिससे कृत्रिम बुद्धिमत्ता (एआई) 
और रोबोट सुरक्षा को लेकर नई 
बहस छिड़ गई। 
   हालांकि बाद में सामने आई 
जानकारी के अनुसार, यह किसी 
तकनीकी खराबी का मामला नहीं 
था, बल्कि रोबोट की क्षमता दिखाने 
के लिए तैयार किया गया एक 
नियंत्रित डेमोंस्ट्रेशन था।
   रिपोर्टों के अनुसार, प्रदर्शन के 
दौरान रोबोट ने मार्शल आर्ट जैसी 
तेज गतिविधियां, छलांग और किक 
जैसी हरकतें कीं। वीडियो देखने 
वाले कई लोगों को लगा कि मशीन 
ने अपना नियंत्रण खो दिया है। 
लेकिन आयोजन से जुड़े लोगों ने 
स्पष्ट किया कि रोबोट की अधिकांश 
गतिविधियां पहले से प्रोग्राम की 

गई थीं और उनका उद्देश्य उसकी 
संतुलन क्षमता, फुर्ती और मूवमेंट 
कंट्रोल का प्रदर्शन करना था।
   हालांकि वीडियो ने रोबोटिक्स 
सुरक्षा को लेकर गंभीर सवाल भी 
खड़े किए हैं। विशेषज्ञों का कहना 
है कि भले ही यह प्रदर्शन नियंत्रित 

था, लेकिन तेज गति से चलने वाले 
ह्यूमनॉइड रोबोट के आसपास पर्याप्त 
दूरी, बैरियर और प्रशिक्षित ऑपरेटर 
की मौजूदगी अनिवार्य होनी चाहिए। 
यदि सुरक्षा मानकों का पालन नहीं 
किया जाए तो ऐसी मशीनें अनजाने 
में लोगों को चोट पहुंचा सकती हैं।

इंडोनेशिया में ‘रोबोट के हमले’ का 
वीडियो वायरल, 10 करोड़ से ज्यादा 
व्यूज के बाद छिड़ी सुरक्षा पर बहस

{पेपर लीक विवाद के बाद एनटीए  
में बड़े सुधार की तैयारी
{सरकारी संस्थानों में परीक्षा केंद्र 
बढ़ाने और पारदर्शिता पर जोर

एजेंसी। नई दिल्ली

देश की सबसे बड़ी मेडिकल प्रवेश 
परीक्षा नीट-यूजी के आयोजन में 
वर्ष 2027 से बड़े बदलाव देखने 
को मिल सकते हैं। केंद्र सरकार और 
शिक्षा मंत्रालय राष्ट्रीय परीक्षा एजेंसी 
(एनटीए) की कार्यप्रणाली में 
व्यापक सुधार की तैयारी कर रहे हैं। 
    प्रस्तावित योजना के अनुसार, वर्ष 
2027 से नीट-यूजी को पारंपरिक 
पेन-पेपर मोड के बजाय कंप्यूटर 
आधारित परीक्षा (सीबीटी) के 
रूप में आयोजित किया जा सकता 
है। परीक्षा एक ही दिन में कराने के 
बजाय पांच से छह दिनों में अलग-
अलग चरणों में कराई जाएगी। 
   इसके लिए देशभर में 1000 से 
अधिक परीक्षा केंद्र विकसित करने 
की योजना पर काम चल रहा है।
यह प्रस्ताव ऐसे समय सामने आया 
है, जब 2026 की नीट परीक्षा पेपर 
लीक विवाद के कारण रद्द करनी 
पड़ी थी और बाद में दोबारा परीक्षा 
आयोजित करनी पड़ी। 

इसी घटनाक्रम के बाद परीक्षा 
प्रणाली और एनटीए की कार्यप्रणाली 
की व्यापक समीक्षा शुरू की गई है।
सूत्रों के अनुसार, नई व्यवस्था में 
परीक्षा लगभग 500 शहरों के करीब 
1000 परीक्षा केंद्रों पर आयोजित 
की जा सकती है। इनमें प्राथमिकता 
सरकारी संस्थानों, विशेषकर केंद्रीय 
विद्यालयों और अन्य सरकारी 

शिक्षण संस्थानों को दी जाएगी। 
अनुमान है कि प्रतिदिन करीब 
पांच लाख अभ्यर्थी परीक्षा देंगे, 
जिससे पांच से छह दिनों में सभी 
उम्मीदवारों की परीक्षा पूरी कराई जा 
सकेगी। इससे एक ही दिन में करोड़ों 
उम्मीदवारों और हजारों परीक्षा केंद्रों 
के प्रबंधन का दबाव कम होगा।

2027 से बदल सकता है नीट का 
स्वरूप: अब 6 दिन में होगी परीक्षा पहली नजर में लगा कि रोबोट ने लोगों पर हमला कर दिया
कंप्यूटर आधारित होगा एग्जाम, 1000 से ज्यादा केंद्रों की तैयारी, अलग-अलग चरण में होगी

एजेंसी। नई दिल्ली

भारतीय रेलवे की एक ट्रेन के फर्स्ट 
एसी कूपे को हनीमून सुइट की तरह 
सजाने का वीडियो सोशल मीडिया 
पर तेजी से वायरल हो गया है। 
वीडियो में निजी कूपे को गुलाब के 
फूलों, रंग-बिरंगे गुब्बारों, मोमबत्तियों 
और ‘आई लव यू’ संदेश के साथ 
होटल के हनीमून रूम जैसी सजावट 
में दिखाया गया। 
  वीडियो सामने आने के बाद 
सोशल मीडिया पर इसे लेकर 
मिली-जुली प्रतिक्रियाएं देखने को 
मिलीं। कुछ लोगों ने इसे रचनात्मक 
सरप्राइज बताया, जबकि कई लोगों 
ने सार्वजनिक संपत्ति के इस तरह 

इस्तेमाल और सुरक्षा नियमों पर 
सवाल उठाए। मामले की जांच के 
बाद रेलवे प्रशासन ने इसे नियमों के 
विपरीत माना और संबंधित टीटीई को 
निलंबित कर विभागीय जांच शुरू 
कर दी। अधिकारियों का कहना है 
कि रेलवे कोचों में इस तरह की निजी 
सजावट बिना अनुमति स्वीकार्य नहीं 
है और सुरक्षा व परिचालन मानकों 
का पालन अनिवार्य है।
   रेलवे ने स्पष्ट किया है कि 
मामले की पूरी जांच के बाद आगे 
की कार्रवाई की जाएगी। इस घटना 
ने यात्रियों के निजी आयोजनों और 
सार्वजनिक परिवहन में लागू नियमों 
के बीच संतुलन को लेकर नई बहस 
छेड़ दी है।

एजेंसी। नई दिल्ली

सोशल मीडिया पर इन दिनों यह 
दावा तेजी से वायरल हो रहा है कि 
फिलीपींस टार्सियर दुनिया का ऐसा 
जानवर है जो अधिक शोर या तनाव 
होने पर आत्महत्या कर लेता है। 
हालांकि, वन्यजीव विशेषज्ञों और 
संरक्षण संस्थाओं का कहना है कि 
यह दावा वैज्ञानिक रूप से सिद्ध 
नहीं है। 
   उपलब्ध शोध के अनुसार, टार्सियर 
अत्यंत संवेदनशील और निशाचर 
प्राइमेट है, जिस पर तेज आवाज, 
अत्यधिक रोशनी और मानवीय 
हस्तक्षेप का नकारात्मक प्रभाव पड़ता 
है, लेकिन इसके आत्महत्या करने 
का कोई पुष्ट वैज्ञानिक प्रमाण नहीं 
मिला है। टार्सियर को बार-बार छूने, 

फ्लैश फोटोग्राफी, तेज शोर और कैद 
जैसी परिस्थितियों से गंभीर तनाव 
हो सकता है। कुछ मामलों में तनाव 
के कारण वह खुद को घायल कर 
सकता है या उसकी मृत्यु हो सकती 
है, लेकिन इसे आत्महत्या कहना 
वैज्ञानिक दृष्टि से सही नहीं माना 
जाता। इसी वजह से फिलीपींस में 
कई अभयारण्यों में पर्यटकों के लिए 
शोर, फ्लैश कैमरा और जानवर को 
छूने पर सख्त प्रतिबंध लगाए गए हैं।
   वन्यजीव संरक्षण विशेषज्ञों का 
कहना है कि सोशल मीडिया पर 
वायरल दावों की बजाय प्रमाणित 
वैज्ञानिक जानकारी पर भरोसा 
करना चाहिए। उनका मानना है कि 
टार्सियर की सबसे बड़ी जरूरत 
शांत प्राकृतिक आवास और मानवीय 
हस्तक्षेप से सुरक्षा है।

एजेंसी। नई दिल्ली

देशभर में पुलिस की पहचान को 
एक समान बनाने की दिशा में केंद्र 
सरकार ‘वन नेशन-वन यूनिफॉर्म’ 
पहल पर काम कर रही है। प्रस्ताव के 
तहत सभी राज्यों और केंद्र शासित 
प्रदेशों की पुलिस के लिए एक जैसा 
खाकी रंग और मानकीकृत डिजाइन 
अपनाने की तैयारी की जा रही है। 
   इसके पीछे उद्देश्य पुलिस की 
एक समान पहचान स्थापित करना 
और विभिन्न राज्यों में वर्दी से जुड़ी 
असमानताओं को कम करना है। 
मीडिया रिपोर्टों के अनुसार, इस 
प्रस्ताव पर गृह मंत्रालय और पुलिस 
अनुसंधान एवं विकास ब्यूरो स्तर पर 
विचार-विमर्श हुआ है। 
   योजना के तहत वर्दी का रंग, 
कपड़े की गुणवत्ता और डिजाइन 
को मानकीकृत करने पर जोर दिया 
जा रहा है, ताकि देश के किसी भी 

हिस्से में पुलिसकर्मियों की पहचान 
एक जैसी हो। हालांकि, इसे लागू 
करने से पहले राज्यों की राय और 
प्रशासनिक पहलुओं पर व्यापक 
चर्चा की जाएगी। 
   विशेषज्ञों का कहना है कि एक 
समान वर्दी से राष्ट्रीय स्तर पर 
पुलिस की पहचान मजबूत होगी और 
संयुक्त अभियानों तथा अंतरराज्यीय 
समन्वय में भी सुविधा मिल सकती 
है। वहीं, कुछ जानकारों का मानना 
है कि पुलिस राज्य सूची का विषय 
होने के कारण इस तरह के बदलाव 
में राज्यों की सहमति और स्थानीय 
परंपराओं का भी ध्यान रखना 
आवश्यक होगा।
  फिलहाल केंद्र सरकार की ओर से 
इस संबंध में कोई अंतिम अधिसूचना 
जारी नहीं की गई है। ऐसे में प्रस्ताव 
पर आगे की प्रक्रिया राज्यों से 
परामर्श और आवश्यक प्रशासनिक 
निर्णयों के बाद ही आगे बढ़ेगी।

एजेंसी। नई दिल्ली

आर्टिफिशियल इंटेलिजेंस (एआई) 
कंपनी परप्लेक्सिटी एआई के मुख्य 
कार्यकारी अधिकारी (सीईओ) 
अरविंद श्रीनिवास का एक बयान 
इन दिनों तकनीकी जगत और 
सोशल मीडिया पर चर्चा का विषय 
बना हुआ है। 
   उन्होंने दावा किया है कि 
माइक्रोसॉफ्ट के सह-संस्थापक बिल 
गेट्स ने आधुनिक 9 से 5 बजे 
तक चलने वाली ऑफिस संस्कृति 
को बढ़ावा देने में बड़ी भूमिका 
निभाई। उनका कहना है कि कंपनी 
का उद्देश्य केवल कंप्यूटर बेचना 
नहीं था, बल्कि हर ऑफिस डेस्क 
पर कंप्यूटर और ऑफिस सॉफ्टवेयर 
पहुंचाकर एक ऐसा कार्य वातावरण 
तैयार करना था, जिससे सॉफ्टवेयर 
का व्यापक उपयोग हो सके।
   हाल ही में प्रसारित जो रोगन 
एक्सपीरिएंस पॉडकास्ट में श्रीनिवास 
ने कहा कि माइक्रोसॉफ्ट ने “नॉलेज 

वर्कर” यानी कंप्यूटर आधारित 
कार्यालयी कर्मचारी की अवधारणा 
को व्यावसायिक रणनीति के तहत 
मजबूत किया। 
   कंपनी का लक्ष्य था कि हर 
डेस्क पर पीसी हो और कर्मचारी 
दिनभर माइक्रोसाफ्ट, एक्सेल जैसे 
सॉफ्टवेयर का इस्तेमाल करें। उन्होंने 
इसकी तुलना स्टीव जॉब्स के विजन 
से करते हुए कहा कि जॉब्स कंप्यूटिंग 
को अधिक सहज और उपयोगकर्ता-
केंद्रित बनाना चाहते थे, जबकि 

माइक्रोसॉफ्ट का फोकस सॉफ्टवेयर 
व्यवसाय के विस्तार पर अधिक था। 
श्रीनिवास के इस बयान के बाद 
सोशल मीडिया पर तीखी बहस शुरू 
हो गई। कुछ लोगों ने इसे आधुनिक 
कॉर्पोरेट संस्कृति का दिलचस्प 
विश्लेषण बताया, जबकि कई 
विशेषज्ञों का मानना है कि 9-5 कार्य 
प्रणाली का विकास केवल किसी 
एक कंपनी की रणनीति का परिणाम 
नहीं था। उनके अनुसार, औद्योगिक 
विकास, कंप्यूटर क्रांति, वैश्विक 

अर्थव्यवस्था और कार्यालयों के 
डिजिटलीकरण जैसे कई कारकों ने 
मिलकर आधुनिक कार्य संस्कृति को 
आकार दिया।

फर्स्ट एसी कोच को बनाया गया 
‘हनीमून सुइट’, वायरल वीडियो के 

बाद रेलवे ने शुरू की कार्रवाई

तेज शोर से ‘आत्महत्या’ कर लेता  
है फिलीपींस टार्सियर, वायरल दावों 
के बीच विशेषज्ञों ने बताई सच्चाई

देशभर की पुलिस के लिए एक 
जैसी खाकी वर्दी की तैयारी

परप्लेक्सिटी एआई के सीईओ का दावा: माइक्रोसॉफ्ट 
ने सॉफ्टवेयर बेचने के लिए बनाई 9-5 ऑफिस संस्कृति
अरविंद श्रीनिवास बोले- बिल गेट्स का लक्ष्य हर डेस्क पर कंप्यूटर पहुंचाना था, सोशल मीिडया पर चर्चा

प्रश्नपत्रों की सुरक्षा 
बेहतर होगी

सरकार का मानना है कि 
कंप्यूटर आधारित परीक्षा से 
प्रश्नपत्रों की सुरक्षा बेहतर होगी 
और पेपर लीक जैसी घटनाओं 
की संभावना कम की जा 
सकेगी। साथ ही परीक्षा केंद्रों की 
रियल-टाइम निगरानी, डिजिटल 
सुरक्षा और परीक्षा संचालन में 
पारदर्शिता बढ़ाने में भी मदद 
मिलेगी। हालांकि, प्रत्येक परीक्षा 
सत्र की कठिनाई का स्तर समान 
रखने और सभी अभ्यर्थियों के 
लिए निष्पक्ष मूल्यांकन सुनिश्चित 
करना सबसे बड़ी चुनौती माना 
जा रहा है। इसके लिए उपयुक्त 
मानकीकरण और तकनीकी 
व्यवस्था विकसित करने पर भी 
विचार किया जा रहा है।

नई परीक्षा प्रणाली लागू होगी
जानकारी के अनुसार, शिक्षा मंत्रालय 
ने एनटीए के ढांचे में भी व्यापक 
सुधार की प्रक्रिया शुरू की है। परीक्षा 
संचालन, सुरक्षा व्यवस्था, तकनीकी 
ढांचे और जवाबदेही को मजबूत 
करने के लिए कई स्तरों पर बदलाव 
प्रस्तावित हैं। इन सुधारों का उद्देश्य 
केवल नीट ही नहीं, बल्कि भविष्य 
में अन्य राष्ट्रीय प्रवेश परीक्षाओं की 
विश्वसनीयता को भी मजबूत करना 
है। हालांकि, यह भी स्पष्ट किया गया 
है कि इन प्रस्तावों को लागू करने से 
पहले आवश्यक तकनीकी तैयारी, 
पर्याप्त कंप्यूटर आधारित परीक्षा केंद्रों 
की उपलब्धता और विस्तृत दिशा-
निर्देश तैयार किए जाएंगे। अंतिम 
निर्णय और आधिकारिक अधिसूचना 
जारी होने के बाद ही नई परीक्षा 
प्रणाली लागू होगी।

स्थानीय युवाओं को रोजगार
आज उज्जवल की कंपनी न केवल 
करोड़ों रुपये का कारोबार कर रही 
है, बल्कि स्थानीय युवाओं को रोजगार 
भी उपलब्ध करा रही है। उद्यमी का 
कहना है कि छोटे शहरों और गांवों 
में भी बड़े अवसर मौजूद हैं, जरूरत 
केवल सही योजना, धैर्य और लगातार 
मेहनत की है। उनका मानना है कि 
यदि किसी व्यवसाय की मजबूत 
समस्या-समाधान आधारित सोच हो, 
तो सीमित पूंजी भी सफलता की राह 
खोल सकती है। स्टार्टअप विशेषज्ञों 
का भी कहना है कि हाल के वर्षों में 
देश में ऐसे कई उदाहरण सामने आए 
हैं, जहां युवाओं ने कॉर्पोरेट नौकरी 
छोड़कर उद्यमिता का रास्ता चुना और 
स्थानीय स्तर पर सफल कारोबार 
खड़े किए। हालांकि विशेषज्ञ यह भी 
सलाह देते हैं कि नौकरी छोड़ने से 
पहले बाजार का अध्ययन, वित्तीय 
योजना और जोखिम का आकलन 
करना जरूरी है। यही संतुलित 
रणनीति किसी भी स्टार्टअप को लंबे 
समय तक टिकाऊ बना सकती है।

सुरक्षा मानकों को और मजबूत बनाने की मांग
हाल के महीनों में दुनिया के अलग-अलग हिस्सों में सार्वजनिक प्रदर्शनों 
के दौरान रोबोट से जुड़े कुछ अन्य घटनाक्रम भी सामने आए हैं, जिससे 
रोबोटिक्स उद्योग में सुरक्षा मानकों को और मजबूत बनाने की मांग तेज हुई 
है। विशेषज्ञों का कहना है कि सोशल मीडिया पर वायरल होने वाले वीडियो को 
संदर्भ के साथ देखना जरूरी है, क्योंकि कई बार डेमोंस्ट्रेशन या मनोरंजन के 
उद्देश्य से बनाए गए वीडियो वास्तविक घटना के रूप में पेश कर दिए जाते हैं। 
तकनीकी विशेषज्ञों का मानना है कि जैसे-जैसे ह्यूमनॉइड रोबोट का उपयोग 
उद्योग, स्वास्थ्य और सेवा क्षेत्रों में बढ़ेगा, वैसे-वैसे सुरक्षा प्रोटोकॉल, मानव 
निगरानी और स्पष्ट संचालन मानकों की भूमिका और अधिक महत्वपूर्ण 
हो जाएगी। इसलिए ऐसी घटनाएं केवल तकनीक का प्रदर्शन नहीं, बल्कि 
सुरक्षित उपयोग की आवश्यकता की भी याद दिलाती हैं।

राज्यों की अलग-अलग वर्दियों की जगह एक 
समान खाकी शेड और डिजाइन का प्रस्ताव; 
अंतिम फैसला राज्यों से परामर्श के बाद होगा माइक्रोसाफ्ट ने नहीं  

दी प्रतिक्रिया
गौरतलब है कि यह टिप्पणी 
श्रीनिवास की व्यक्तिगत राय है। 
इस पर माइक्रोसाफ्ट या बिल 
गेट्स की ओर से अब तक कोई 
आधिकारिक प्रतिक्रिया सामने 
नहीं आई है। तकनीकी विश्लेषकों 
का कहना है कि माइक्रोसॉफ्ट ने 
व्यक्तिगत कंप्यूटर और ऑफिस 
सॉफ्टवेयर को दुनिया भर में 
लोकप्रिय बनाने में निश्चित रूप 
से महत्वपूर्ण भूमिका निभाई, 
लेकिन आधुनिक कार्य संस्कृति का 
विकास कई सामाजिक, आर्थिक 
और तकनीकी बदलावों का संयुक्त 
परिणाम है। ऐसे में इस मुद्दे को 
एक व्यापक ऐतिहासिक और 
व्यावसायिक संदर्भ में देखने की 
आवश्यकता है।

बेहद संवेदनशील प्राइमेट है टार्सियर, लेकिन वैज्ञानिकों 
के अनुसार ‘आत्महत्या’ का दावा प्रमाणित नहीं

Good
DAY

समर न य्ूज | लुधियाना

नई सुबह आपके जीवन में 
नई उम्मीद, ताजगी भरी ऊर्जा 
और सफलता की राह में बेहतर 
अवसर लेकर आए। अच्छे 
विचारों, मजबूत आत्मविश्वास 
और निरंतर प्रयासों के साथ 
आगे बढ़ते रहें, क्योंकि आपकी 
मेहनत ही आपकी असली 
ताकत है। ईश्वर से प्रार्थना 
है कि आपका दिन खुशियों, 
सुकून, समृद्धि और शुभ पलों 
से परिपूर्ण रहे।

डॉ. परवाज़ मठारू, एमडी 
डर्मेटोलॉजी, फलेोशिप 

लेजर एवं एस्थेटिक्स

समर न्यूज | रतिया

हरियाणा के फतेहाबाद में एक 
14 वर्षीय किशोर ने अपने साथी 
क्लासमेट की कैंची मारकर हत्या 
कर दी। अरमान की छाती पर कैंची 
से ताबड़तोड़ कई वार किए। हमले 
में घायल अरमान ने मौके पर ही दम 
तोड़ दिया। अरमान फतेहाबाद के 
बादलगढ़ गांव का रहने वाला था। 
   आरोपी क्लासमेट और उसका घर 
भी गांव में पास-पास ही है। अरमान 
स्कूल लेवल पर कब्ड्डी खेलता था। 
पंजाब के लोकल टूर्नामेंट में कई 
मेडल भी जीत चुका था। परिजनों 
का कहना है कि गुरुवार शाम 
अरमान गांव में पेटीज खाने गया 
था। आरोपी क्लासमेट भी वहां पहुंच 

गया। दोनों के बीच वहां कहासुनी हो 
गई। इसके बाद आरोपी अपने पिता 
के क्लिनिक से कैंची उठाकर लाया 
और अरमान की छाती में घोप दी।
   पुलिस जांच में सामने आया है कि 
दोनों की कबड्डी को लेकर राइवलरी 
चल रही थी। स्कूल में भी दोनों के 
बीच झगड़ा हुआ था। नाबालिग को 
परिजनों के साथ जुवेनाइल जस्टिस 
बोर्ड के सामने पेश किया जाएगा। 
रतिया क्षेत्र के गांव बादलगढ़ का 

रहने वाला अरमान (14) गांव के 
ही सरकारी स्कूल में 9वीं में पढ़ाई 
कर रहा था। अरमान के साथ गांव 
का ही एक 14 वर्षीय किशोर भी 
पढ़ाई करता था। गुरुवार को दोनों 
के बीच किसी बात लेकर झगड़ा 
हो गया। नाबालिग कुछ ही देर बाद 
वापस आया और अरमान की छाती 
में कैंची से कई वार कर दिए। 
  अरमान की मौके पर ही मौत हो 
गई। नाबालिग के पिता का घर में ही 
क्लिनिक है। नाबालिग क्लिनिक से 
ही कैंची उठाकर लाया था। अरमान 
के पिता कुलविंदर सिंह गांव में ही 
खेती-किसानी करते हैं। अरमान का 
एक बड़ा भाई अर्शप्रीत सिंह भी है। 
अरमान स्कूल और लोकल टूर्नामेंट 
में कबड्डी खेलता था। 

मामूली विवाद ने ले ली विद्यार्थी 
की जान, हमलावर भी नाबालिग

समर न्यूज | अंबाला

केंद्र व हरियाणा सरकार की विभिन्न 
जनकल्याणकारी योजनाओं को 
लेकर अंबाला के स्थानीय लोगों 
ने सकारात्मक प्रतिक्रिया दी। लोगों 
का कहना है कि पिछले कुछ वर्षों 
में सरकारी सेवाओं को अधिक 
पारदर्शी और डिजिटल बनाया गया 
है, जिससे आम नागरिकों को पहले 
की तुलना में अधिक सुविधा मिल 
रही है। 
   स्थानीय निवासियों का कहना 
है कि अब कई सरकारी सेवाएं 
ऑनलाइन उपलब्ध हैं, जिससे 
प्रमाण पत्र, आवेदन और अन्य 
जरूरी कार्य घर बैठे किए जा 
सकते हैं। उनका मानना है कि इससे 
सरकारी कार्यालयों के बार-बार 
चक्कर लगाने की जरूरत कम हुई है 
और समय की भी बचत हो रही है।
  कुछ लोगों ने कहा कि राज्य 
सरकार द्वारा युवाओं के लिए भर्ती 
प्रक्रिया में पारदर्शिता लाने का प्रयास 
किया गया है। 

सरकार की योजनाओं पर 
अंबाला के लोगों ने जताया 
संतोष, सेवाओं की सराहना

समर न्यूज | अंबाला

फतेहाबाद की साइबर थाना पुलिस 
ने 5 लाख 80 हजार रुपए की 
ठगी के मामले में दो आरोपियों को 
काबू किया है। पुलिस ने आरोपियों 
के कब्जे से ठगी की गई पूरी 
राशि भी बरामद करके पीड़ित को 
वापस दिलवा दी है। दोनों आरोपी 
हांसी जिले के रहने वाले है। दोनों 
आरोपियों को पुलिस जमानत पर 
रिहा किया गया है।
   साइबर थाना प्रभारी राहुल देव 
ने बताया कि रतिया के वार्ड नंबर 
17 निवासी गुरप्रीत सिंह ने पुलिस 
को दी शिकायत में बताया कि उसके 
एचडीएफसी बैंक खाते से लिंक्ड 
पुराना मोबाइल नंबर बंद हो जाने 
के बाद किसी अज्ञात व्यक्ति ने उस 
नंबर को अपने नाम पर पुनः एक्टिव 
करवा लिया। इसके बाद आरोपी ने 
बैंक से एटीएम कार्ड दोबारा जारी 
(री-इश्यू) करवा लिया।

फतेहाबाद में 5.80 लाख की 
ठगी के मामले में दो गिरफ्तार 

अनुज पांचाल | गुरुग्राम
समर न्यूज 

दिल्ली से सटे गुरुग्राम में शुक्रवार देर 
रात पुलिस और बदमाशों के बीच 
हुई मुठभेड़ में चार बदमाश मारे 
गए, जबकि एक आरोपी घायल हो 
गया। इस दौरान बदमाशों की ओर 
से की गई फायरिंग में गुरुग्राम पुलिस 
के तीन जवान भी घायल हुए हैं। 
सभी घायलों को नजदीकी निजी 
अस्पताल में भर्ती कराया गया है, 
जहां उनका इलाज जारी है।
   पुलिस को सूचना मिली थी 
कि हथियारों से लैस कुछ संदिग्ध 
बदमाश एक स्कॉर्पियो वाहन में शहर 
में घूम रहे हैं। सूचना के आधार पर 
पुलिस ने इलाके में नाकाबंदी की। 
इसी दौरान सुशांत लोक फेज-1 
में एक कारोबारी के घर के बाहर 
फायरिंग की घटना सामने आई। 

प्रारंभिक जांच में सामने आया है 
कि आरोपियों का मकसद कारोबारी 
से करोड़ों रुपये की रंगदारी वसूलना 
था। पुलिस टीम जब मौके पर पहुंची 
तो बदमाशों को आत्मसमर्पण करने 
के लिए कहा गया, लेकिन उन्होंने 
पुलिस पर अंधाधुंध गोलियां चलानी 
शुरू कर दीं। जवाबी कार्रवाई में 
पुलिस ने भी फायरिंग की, जिसके 
बाद स्कॉर्पियो में सवार पांचों 
बदमाश घायल हो गए। सभी को 

तत्काल अस्पताल पहुंचाया गया, 
जहां डॉक्टरों ने चार आरोपियों को 
मृत घोषित कर दिया, जबकि एक 
का इलाज जारी है।
   गुरुग्राम पुलिस के अनुसार, 
प्रारंभिक जांच में इन बदमाशों 
के कुख्यात दीपक नांदल गैंग से 
जुड़े होने की बात सामने आई 
है। आशंका है कि विदेश में बैठे 
गैंग सरगना के निर्देश पर ये शूटर 
वारदात को अंजाम देने पहुंचे थे। 

पुलिस ने घटनास्थल से हथियार 
और अन्य संदिग्ध सामान बरामद 
किया है तथा पूरे मामले की गहन 
जांच शुरू कर दी है। पुलिस अब 
यह भी पता लगाने में जुटी है कि 
इस साजिश में और कौन-कौन लोग 
शामिल थे तथा गैंग का नेटवर्क 
किन-किन राज्यों तक फैला हुआ है।
   गुरुग्राम पुलिस ने व्यापारी के घर 
पर फायरिंग करने वाले बदमाशों 
के साथ हुई मुठभेड़ के बाद प्रेस 
कॉन्फ्रेंस कर पूरे मामले का खुलासा 
किया। पुलिस के अनुसार, आरोपी 
व्यापारी के घर पर गोलियां चलाने 
के साथ घटना का वीडियो भी बना 
रहे थे। पुलिस पहुंची तो बदमाशों ने 
पुलिस टीम पर फायरिंग शुरू कर 
दी, जिसके बाद दोनों ओर से 50 
से अधिक राउंड फायर हुए। पुलिस 
ने 5 हथियार, कारतूस और एक 
स्कॉर्पियो गाड़ी बरामद की।

रंगदारी की साजिश नाकाम, 4 शूटर ढेर, 3 पुलिसकर्मी घायल

समर न्यूज | चंडीगढ़

हरियाणा के मुख्यमंत्री नायब सिंह 
सैनी ने शुक्रवार को चंडीगढ़ में 
आयोजित विभिन्न जनकल्याणकारी 
योजनाओं के लाभ वितरण कार्यक्रम 
में मुख्य अतिथि के रूप में शिरकत 
की। इस दौरान उन्होंने कहा कि राज्य 
सरकार पारदर्शी और जवाबदेह 
शासन के तहत डायरेक्ट बेनिफिट 
ट्रांसफर (डीबीटी) के माध्यम से 
पात्र लाभार्थियों के बैंक खातों में 
सीधे आर्थिक सहायता पहुंचा रही है।
   मुख्यमंत्री ने बताया कि आज 
विभिन्न 19 योजनाओं के तहत 
50 लाख 20 हजार 460 पात्र 
लाभार्थियों के खातों में कुल 1582 
करोड़ 16 लाख रुपये की राशि जारी 
की गई। इनमें 15 सामाजिक सुरक्षा 
पेंशन योजनाओं के तहत 34 लाख 

83 हजार लाभार्थियों को 1121 
करोड़ 39 लाख रुपये सीधे उनके 
खातों में भेजे गए।उन्होंने दीनदयाल 
लाडो लक्ष्मी योजना की नौवीं किस्त 
भी जारी की। इस योजना के तहत 9 
लाख 98 हजार बहनों और बेटियों 
के खातों में 209 करोड़ 69 लाख 
रुपये हस्तांतरित किए गए। 
   मुख्यमंत्री ने बताया कि अब 
तक इस योजना की नौ किस्तों के 
माध्यम से 1832 करोड़ 69 लाख 
रुपये वितरित किए जा चुके हैं।दयालु 
योजना के अंतर्गत 3295 परिवारों 
को 125 करोड़ 11 लाख रुपये की 
आर्थिक सहायता प्रदान की गई। 
इसके साथ ही इस योजना के तहत 
लाभ पाने वाले परिवारों की संख्या 
बढ़कर 77 हजार 330 हो गई है 
और अब तक 2918 करोड़ 42 
लाख रुपये वितरित किए जा चुके हैं। 

मुख्यमंत्री ने बताया कि गैस सिलेंडर 
रिफिल कराने वाली 5 लाख 16 
हजार महिलाओं के खातों में मई माह 
की 18 करोड़ 97 लाख रुपये की 
सब्सिडी भी भेजी गई। 14 लाख 43 
हजार पात्र महिलाओं को कुल 320 
करोड़ 97 लाख रुपये की सहायता 
मिल चुकी है। 
  प्रधानमंत्री आवास योजना 
(ग्रामीण) के तहत 20 हजार 165 
पात्र लाभार्थियों को मकान निर्माण 
के लिए 107 करोड़ रुपये जारी किए 
गए हैं। अब तक 827 करोड़ 22 
लाख रुपये की वित्तीय सहायता दी 
जा चुकी है। प्रदेश में योजना के तहत 
76 हजार 466 मकान स्वीकृत किए 
गए हैं, जिनमें से 41 हजार 260 
मकानों का निर्माण पूरा हो चुका है, 
जबकि 35 हजार 206 मकानों का 
निर्माण कार्य प्रगति पर है। 

चंडीगढ़ में 50 लाख से अधिक लाभार्थियों 
को 1582 करोड़ रुपये का लाभ िवतिरत

समर न्यूज | कुरुक्षेत्र

हरियाणा के कुरुक्षेत्र जिले के 
अढ़ोनी गांव स्थित शिवनाथ मंदिर 
में 80 वर्षीय पुजारी योगीराज पर हुए 
कथित जानलेवा हमले का मामला 
सामने आया है। सुबह मंदिर में पूजा 
की तैयारी के दौरान गांव के ही एक 
युवक पंकज पर पुजारी पर लाठी से 
हमला करने का आरोप है। हमले में 
पुजारी गंभीर रूप से घायल हो गए 
और उनकी टांग टूट गई।
   आरोप है कि मारपीट के बाद 
हमलावर ने पुजारी के गले में कपड़ा 
डालकर उन्हें गली में घसीटा और 
चौराहे पर छोड़कर फरार हो गया। 
घायल पुजारी कुछ समय तक वहीं 
पड़े रहे। बाद में ग्रामीणों ने उन्हें देखा 
और उपचार के लिए तुरंत एलएनजेपी 
अस्पताल पहुंचाया, जहां उनकी 
हालत गंभीर बनी हुई है। घटना मंदिर 
परिसर में लगे सीसीटीवी कैमरे में 

रिकॉर्ड हुई है। मामले की शिकायत 
मिलने के बाद सदर थानेसर थाना 
पुलिस ने केस दर्ज कर लिया है। 
पुलिस ने सीसीटीवी फुटेज अपने 
कब्जे में लेकर जांच शुरू कर दी 
है और आरोपी की तलाश जारी है। 
एसएचओ रणधीर सिंह के अनुसार, 
हमले के कारणों की जांच की जा 
रही है। प्रारंभिक तौर पर पुरानी 
रंजिश की आशंका जताई जा रही 
है। पुलिस सभी पहलुओं से मामले 
की जांच कर रही है।

कुरुक्षेत्र में मंदिर के 80 वर्षीय 
पुजारी पर लाठी से हमला, टांग टूटी

समर न्यूज | अम्बाला

अंबाला में देर रात हुई तेज बारिश 
ने शहर की जल निकासी व्यवस्था 
की तैयारियों पर सवाल खड़े कर 
दिए। महज कुछ घंटों की बारिश 
के बाद शहर के कई हिस्सों में भारी 
जलभराव हो गया, जिससे आम 
जनजीवन प्रभावित नजर आया। 
मुख्य सड़कें, बाजार, कॉलोनियां 
और कई प्रमुख मार्ग पानी से 
लबालब भर गए। 
   कई स्थानों पर सड़कें तालाब 
जैसी दिखाई दीं, जिसके कारण लोगों 
को आवाजाही में भारी दिक्कतों का 
सामना करना पड़ा। जलभराव की 
वजह से कई वाहन बीच रास्ते में 
बंद हो गए, जबकि दोपहिया वाहन 
चालकों को पानी से भरी सड़कों से 
गुजरने में काफी परेशानी हुई। पैदल 
चलने वाले लोगों को भी घुटनों तक 
भरे पानी के बीच रास्ता तय करना 
पड़ा। कई इलाकों में जलभराव के 

कारण ट्रैफिक की रफ्तार थम गई 
और लंबा जाम लग गया, जिससे 
दफ्तर जाने वाले और अन्य जरूरी 
काम से निकले लोगों को देर तक 
फंसे रहना पड़ा।
   लोगों का कहना है कि हर मानसून 
में अंबाला के कई हिस्सों में यही 
हालात बनते हैं, लेकिन अब तक 
स्थायी समाधान नहीं किया गया है। 
लोगों ने आरोप लगाया कि समय 
पर नालों और सीवर लाइनों की 

सफाई नहीं होने से बारिश का पानी 
तेजी से नहीं निकल पाया, जिससे 
जलभराव की समस्या और गंभीर 
हो गई।बारिश के बाद बने हालात 
ने एक बार फिर शहर की ड्रेनेज 
व्यवस्था और प्रशासनिक तैयारियों 
पर सवाल खड़े कर दिए हैं। लोग 
जल निकासी व्यवस्था को दुरुस्त 
करने और भविष्य में ऐसी स्थिति 
से बचने के लिए प्रभावी एवं स्थायी 
कदम उठाने की मांग कर रहे हैं।

कुछ घंटों की बारिश ने अंबाला को किया जलमग्न

परवेज खान | यमुनानगर
समर न्यूज 

मानसून के सक्रिय होते ही यमुना नदी 
के जलस्तर में संभावित बढ़ोतरी को 
देखते हुए यमुनानगर का हथनीकुंड 
बैराज पूरी तरह हाई अलर्ट पर है। 
सिंचाई विभाग ने इस बार बाढ़ के 
खतरे से निपटने के लिए व्यापक 
तैयारियां की हैं। बैराज की सुरक्षा 
को मजबूत बनाने के लिए पहले से 
स्थापित अत्याधुनिक डायाफ्राम वॉल 
और लगातार निगरानी व्यवस्था 
किसी भी संभावित चुनौती का 
सामना करने में सक्षम है। 
   इसके साथ ही फ्लड कंट्रोल रूम 
को भी 24 घंटे सक्रिय रखा गया 
है, ताकि जलस्तर में होने वाले हर 
बदलाव पर तुरंत नजर रखी जा 
सके। मानसून के दौरान पहाड़ी क्षेत्रों 
में लगातार हो रही बारिश का असर 
जल्द ही यमुना नदी के जलस्तर पर 
दिखाई दे सकता है।इसी संभावना 
को देखते हुए हथनीकुंड बैराज पर 

सुरक्षा व्यवस्था को और सुदृढ़ कर 
दिया गया है। सिंचाई विभाग के 
अधिकारियों के अनुसार, बैराज की 
नींव को सुरक्षित रखने और तेज 
बहाव से होने वाले कटाव को रोकने 
के लिए बनाई गई विशेष डायाफ्राम 
वॉल इस बार भी सुरक्षा कवच का 
काम करेगी। 
   करीब 146 करोड़ रुपये की 
लागत से तैयार इस संरचना में उन्नत 
इंजीनियरिंग तकनीक का उपयोग 
किया गया है। विभाग का दावा है कि 
यह दीवार तेज जल प्रवाह के दबाव 
को झेलने और बैराज की संरचना 

को सुरक्षित रखने में महत्वपूर्ण 
भूमिका निभाएगी। अधिकारियों के 
मुताबिक, आधुनिक तकनीक के 
इस्तेमाल से बैराज की मजबूती 
पहले की तुलना में काफी बढ़ी है।
   मानसून के मद्देनजर फ्लड कंट्रोल 
रूम पूरी तरह सक्रिय कर दिया गया 
है। यहां से लगातार हिमाचल प्रदेश 
के पांवटा साहिब और उत्तराखंड के 
डाकपत्थर से जलस्तर की जानकारी 
और फ्लड अलर्ट प्राप्त किए जा 
रहे हैं। संभावित खतरे का पहले 
से आकलन कर आवश्यक कदम 
उठाए जा रहे हैं।

मानसून की चुनौती के बीच हथनीकुंड बैराज अलर्ट मोड 
पर, हाईटेक सुरक्षा इंतज़ामों पर प्रशासन का भरोसा

गुरदीप सिंह गुजराल | कुरुक्षेत्र
समर न्यूज 

कुरुक्षेत्र में एक विवाहिता की संदिग्ध 
परिस्थितियों में मौत का मामला 
सामने आया है। महिला का शव 
उसके ससुराल में फंदे से लटका 
मिला। ससुराल पक्ष इसे आत्महत्या 
बता रहा है, जबकि मायके वालों 
ने पति, सास और ससुर पर हत्या 
का आरोप लगाते हुए कड़ी कानूनी 
कार्रवाई की मांग की है। 
  घटनास्थल से साक्ष्य जुटाने के लिए 
सीन ऑफ क्राइम (एफएसएल) 
टीम ने भी निरीक्षण किया। मृतका 
निशा मूल रूप से किशनपुरा गांव की 
रहने वाली थी। करीब 10 वर्ष पहले 
उसकी शादी कुरुक्षेत्र के अंचला 
चौक निवासी युवक से हुई थी। 
दोनों की लव मैरिज थी, जिसे बाद 
में परिवार की सहमति से सामाजिक 
रीति-रिवाजों के साथ संपन्न कराया 
गया था। निशा अपने पीछे आठ 
वर्ष का बेटा और छह वर्ष की बेटी 
छोड़ गई है।मृतका की ताई पुष्पा ने 

आरोप लगाया कि शादी के बाद से 
ही निशा को उसके पति, सास और 
ससुर मानसिक एवं शारीरिक रूप से 
प्रताड़ित करते थे। 
   उनका कहना है कि पति शराब 
पीने का आदी था और पैसों की मांग 
को लेकर निशा के साथ मारपीट 
करता था। कई बार विवाद बढ़ने पर 
निशा मायके भी आ गई थी। बाद में 
पंचायतों के हस्तक्षेप और समझौते 
के बाद उसे दोबारा ससुराल भेज 
दिया गया था। वहीं, मृतका के मामा 
ताराचंद का कहना है कि परिवार 
को घटना की जानकारी उस समय 
दी गई, जब निशा को अस्पताल ले 
जाया जा चुका था और डॉक्टरों ने 
उसे मृत घोषित कर दिया था। 

कुरुक्षेत्र में विवाहिता की संदिग्ध मौत 
पति व ससुरालियों पर हत्या का आरोप

समर न्यूज। हांसी

हरियाणा के हांसी में रोडवेज 
कर्मचारियों ने अपनी 15 सूत्रीय मांगों 
को लेकर शुक्रवार को दो दिवसीय 
चक्का जाम शुरू कर दिया। सांझा 
संघर्ष समिति के आह्वान पर यह 
आंदोलन हिसार डिपो में 56 दिनों से 
जारी धरने के समर्थन में किया गया। 
   इसके चलते हांसी डिपो की 
लगभग 75 बसें पूरे दिन डिपो 
परिसर में ही खड़ी रहीं, जिससे 
यात्रियों को भारी परेशानी का सामना 
करना पड़ा। सांझा संघर्ष समिति के 
सदस्य मनजीत कुमार ने बताया 
कि कर्मचारियों ने अपनी 15 सूत्रीय 

मांगों को लेकर हाल ही में हिसार के 
महाप्रबंधक को ज्ञापन सौंपा था और 
15 दिन का समय दिया था। इसके 
बाद कई दौर की वार्ताएं हुईं, लेकिन 
कर्मचारियों को केवल आश्वासन 
ही मिले और मांगों पर कोई ठोस 
कार्रवाई नहीं हुई। 
  कर्मचारियों के लंबित वित्तीय 
लाभ, मेडिकल बिल, एलटीसी 
बिल, अन्य बकाया भुगतान और 
यहां तक कि पेयजल कैंपर जैसी 
छोटी मांगें भी पूरी नहीं की गई हैं। 
मनजीत कुमार ने आरोप लगाया कि 
वर्ष 2023 के लंबित एलटीसी बिलों 
की राशि आज तक कर्मचारियों के 
खातों में नहीं पहुंची है।

रोडवेज कर्मचारियों ने 15 सूत्रीय मांगों 
को लेकर हांसी में किया चक्का जाम

समर न्यूज। चंडीगढ़

हरियाणा के बहुचर्चित आईडीएफसी 
फर्स्ट बैंक–एयू स्मॉल फाइनेंस बैंक 
सरकारी फंड घोटाले की जांच में 
केंद्रीय अन्वेषण ब्यूरो (सीबीआई) 
ने नया खुलासा किया है। 
  एजेंसी की दूसरी चार्जशीट के 
अनुसार, सरकारी खातों से निकाली 
गई बड़ी रकम का एक हिस्सा फर्जी 
कंपनियों के माध्यम से ज्वेलर्स तक 
पहुंचाया गया। जांच एजेंसी का दावा 
है कि करीब 329 करोड़ रुपये को 
कई शेल (फर्जी) कंपनियों के जरिए 
स्थानांतरित किया गया, जहां सोने 
की खरीद के फर्जी बिल तैयार कर 
धन को नकदी में बदला गया।
  जांच के अनुसार, घोटाले में 
सरकारी धन को सीधे निकालने 

के बजाय कई स्तरों पर अलग-
अलग कंपनियों के खातों में भेजा 
गया, ताकि लेनदेन की वास्तविक 
कड़ी छिपाई जा सके। सीबीआई 

का आरोप है कि बाद में यह रकम 
ज्वेलर्स के खातों में पहुंची, जहां 
कागजों में सोने की बिक्री दिखाई गई 
और इसके बदले नकदी उपलब्ध 

कराई गई। एजेंसी का मानना है कि 
इस पूरी प्रक्रिया का उद्देश्य सरकारी 
धन के स्रोत को छिपाना और उसे 
वैध लेनदेन का रूप देना था।

बैंक घोटाले में 329 करोड़ रुपये फर्जी 
कंपनियों के जरिए ज्वेलर तक पहुंचाए
आईडीएफसी-एयू स्मॉल फाइनेंस बैंक घोटाले में सीबीआई की चार्जशीट में मनी लॉन्ड्रिंग के नए तरीके का दावा

एबीवीपी के 78वें स्थापना दिवस पर पहुंचीं महिला आयोग की पूर्व चेयरपर्सनसंबोधन

सुंदर कुंडू | पलवल
समर न्यूज 

अखिल भारतीय विद्यार्थी परिषद 
(एबीवीपी) के 78वें स्थापना 
दिवस के अवसर पर पलवल में 
‘तरुण हुंकार–नव भारत’ कार्यक्रम 
का आयोजन किया गया। कार्यक्रम 
में हरियाणा महिला आयोग की पूर्व 
चेयरपर्सन रेणु भाटिया ने मुख्य 
अतिथि के रूप में शिरकत की। 
कार्यक्रम का शुभारंभ मां सरस्वती 
और महर्षि दयानंद की प्रतिमा के 
समक्ष दीप प्रज्वलित कर किया गया। 
इस दौरान बड़ी संख्या में विद्यार्थी, 
शिक्षाविद और परिषद के पदाधिकारी 
उपस्थित रहे।
   कार्यक्रम को संबोधित करते हुए 
रेणु भाटिया ने अखिल भारतीय 
विद्यार्थी परिषद की स्थापना, उसके 
उद्देश्यों और राष्ट्र निर्माण में संगठन 
की भूमिका पर विस्तार से प्रकाश 
डाला। उन्होंने कहा कि एबीवीपी 
देश का ऐसा छात्र संगठन है, जिसमें 

सबसे अधिक युवा जुड़ते हैं और 
यही युवा भविष्य में देश और समाज 
की दिशा तय करने की क्षमता रखते 
हैं। उन्होंने विद्यार्थियों से शिक्षा के 
साथ-साथ सामाजिक और राष्ट्रीय 
दायित्वों को भी निभाने का आह्वान 
किया।रेणु भाटिया ने कहा कि 
विद्यार्थी किसी भी क्षेत्र में रहकर राष्ट्र 
सेवा कर सकते हैं। यदि युवाओं में 
सकारात्मक सोच, अनुशासन और 

सेवा की भावना हो तो वे समाज 
में बड़ा परिवर्तन ला सकते हैं। 
उन्होंने कहा कि युवाओं को अपने 
व्यक्तित्व विकास के साथ-साथ 
राष्ट्रहित को भी सर्वोच्च प्राथमिकता 
देनी चाहिए।महिलाओं के अधिकारों 
पर बात करते हुए उन्होंने कहा कि 
महिला आयोग लगातार बेटियों 
और महिलाओं को उनके कानूनी 
अधिकारों के प्रति जागरूक करने 

का कार्य कर रहा है। उन्होंने प्रदेश 
की महिलाओं से अपने अधिकारों के 
प्रति सजग रहने और बदलते समय 
के अनुसार स्वयं को सशक्त बनाने 
की अपील की। अधिकारों के साथ-
साथ कर्तव्यों और भारतीय संस्कारों 
का पालन भी उतना ही आवश्यक 
है। कार्यक्रम के अंत में विद्यार्थियों ने 
राष्ट्र निर्माण में सक्रिय भागीदारी का 
संकल्प लिया।

युवा बदल सकते हैं देश की दिशा: रेणु भाटिया

चार्जशीट में नए आरोपी
सीबीआई ने अपनी दूसरी 
चार्जशीट में एक रियल एस्टेट 
कारोबारी, एक ज्वेलर और 
उसकी कंपनी को भी आरोपी 
बनाया है। जांच एजेंसी का 
आरोप है कि इन लोगों ने 
धन के प्रवाह को छिपाने और 
कथित रूप से अवैध राशि को 
वैध दिखाने में भूमिका निभाई। 
इससे पहले दायर चार्जशीट 
में बैंक अधिकारियों, सरकारी 
कर्मचारियों और अन्य निजी 
व्यक्तियों समेत कई लोगों को 
आरोपी बनाया जा चुका है।

593 करोड़ रुपये  
तक पहुंची जांच

शुरुआत में इस घोटाले की राशि करीब 
504 करोड़ रुपये बताई गई थी, लेकिन 
बाद की जांच में इसका दायरा बढ़कर 
लगभग 593 करोड़ रुपये तक पहुंचने 
की बात सामने आई। जांच एजेंसियों के 
अनुसार, हरियाणा सरकार के विभिन्न 
विभागों के खातों से धन कथित रूप से 
फर्जी दस्तावेजों और बैंकिंग प्रणाली के 
दुरुपयोग के जरिए निकाला गया।  
मामले में कई बैंक अधिकारियों और 
सरकारी कर्मचारियों की भूमिका भी  
जांच के दायरे में है।

जांच अभी जारी
सीबीआई के साथ-साथ प्रवर्तन 
निदेशालय (ईडी) भी कथित धन 
शोधन के पहलू की अलग से जांच 
कर रहा है। ईडी का कहना है कि 
धन को कई शेल कंपनियों के जरिए 
घुमाकर रियल एस्टेट और अन्य 
कारोबारों में लगाने के संकेत मिले 
हैं। जांच एजेंसियां अब लेनदेन की 
पूरी श्रृंखला, लाभार्थियों और अन्य 
संभावित आरोपियों की भूमिका की 
पड़ताल कर रही हैं। अधिकारियों का 
कहना है कि जांच पूरी होने के बाद 
आवश्यकता पड़ने पर आगे भी पूरक 
चार्जशीट दाखिल की जा सकती है।

मुख्यमंत्री नायब सिंह सैनी ने जारी की जनकल्याणकारी योजनाओं की राशि

सड़कों पर भरा पानी, लोगों की बढ़ीं मुश्किलें, दिनभर रेंग-रेंग कर चलता रहा ट्रैफिक 

गुरुग्राम में पुलिस-बदमाश मुठभेड़, दोनों ओर से 50 से अधिक राउंड फायर हुए, हथियार बरामद

क्लासमेट ने कैंची मारकर कबड्डी प्लेयर की हत्या की: छाती पर कई वार किए



संजू । शिमला
समर न्यूज

हिमाचल प्रदेश में लगातार हो रही 
बारिश से जनजीवन प्रभावित हो 
गया है। भारी वर्षा और खराब मौसम 
को देखते हुए सोलन और सिरमौर 
जिलों में सभी सरकारी और निजी 
स्कूलों में शुक्रवार को अवकाश 
घोषित किया गया है। जिला प्रशासन 
ने यह फैसला विद्यार्थियों की सुरक्षा 
को ध्यान में रखते हुए लिया है। 
   वहीं मौसम विभाग ने राज्य के 
कई हिस्सों में आज भी भारी बारिश, 
भूस्खलन और अचानक बाढ़ का 
खतरा जताते हुए लोगों को सतर्क 
रहने की सलाह दी है। राजधानी 
शिमला में तेज बारिश के बीच कई 
स्थानों पर पेड़ और मलबा गिरने 
से सड़क किनारे खड़ी गाड़ियां 
क्षतिग्रस्त हो गईं। निचले इलाकों 
में जलभराव की स्थिति भी देखने 
को मिली। प्रशासन ने संवेदनशील 
क्षेत्रों की निगरानी बढ़ा दी है और 
लोगों से अनावश्यक यात्रा से बचने 
की अपील की है।  सिरमौर के 
औद्योगिक क्षेत्र कालाअंब में लगातार 
बारिश के कारण कई स्थानों पर 
जलभराव हो गया, जिससे यातायात 
और स्थानीय कारोबार प्रभावित 
हुआ। वहीं चंडीगढ़-शिमला फोरलेन 
पर कई जगह चट्टानें और मलबा 
गिरने से वाहनों की आवाजाही  
प्रभावित रही। राष्ट्रीय राजमार्ग 
प्राधिकरण और प्रशासन की टीमें 
मलबा हटाने में जुटी रहीं, जिसके 
बाद कुछ मार्गों पर यातायात धीरे-
धीरे सामान्य किया गया।

  आज भी भारी बारिश का 
अनुमान: भारत मौसम विज्ञान 
विभाग (आईएमडी) के अनुसार, 
शुक्रवार को भी शिमला, सिरमौर, 
सोलन समेत मध्य और दक्षिण-
पूर्वी हिमाचल के कई हिस्सों में भारी 
बारिश की संभावना बनी हुई है। 
विभाग ने भूस्खलन, चट्टानें गिरने, 
नालों और खड्डों का जलस्तर बढ़ने 
तथा निचले इलाकों में जलभराव की 
चेतावनी जारी की है। लोगों को नदी-
नालों के किनारे न जाने और मौसम 
संबंधी सलाह का पालन करने को 
कहा गया है।
   प्रशासन अलर्ट मोड पर: राज्य 
आपदा प्रबंधन और जिला प्रशासन 
ने सभी संबंधित विभागों को सतर्क 
रहने के निर्देश दिए हैं। संवेदनशील 
क्षेत्रों में राहत एवं बचाव दल तैनात 
हैं और सड़कें बाधित होने की 
स्थिति में मशीनरी तैयार रखी गई 
है। अधिकारियों ने पर्यटकों और 
स्थानीय लोगों से पहाड़ी मार्गों पर 
यात्रा से पहले मौसम और यातायात 
की ताजा जानकारी लेने की अपील 
की है। विशेषज्ञों का कहना है कि 
अगले कुछ दिनों तक मानसून 
सक्रिय रहने के कारण भूस्खलन 
और स्थानीय बाढ़ की घटनाओं का 
खतरा बना रह सकता है।

विकास | चिंतपूर्णी
समर न्यूज | नालागढ़

नालागढ़ की राजनीति में पूर्व 
विधायक केएल ठाकुर एक बार 
फिर सुर्खियों में हैं। सोशल मीडिया 
पर वायरल हो रहे एक वीडियो ने 
क्षेत्र में नई राजनीतिक चर्चा को 
जन्म दे दिया है। वीडियो में ठाकुर 
की वर्तमान विधायक हरदीप सिंह 
बावा के साथ तीखी नोकझोंक होती 
दिखाई दे रही है। 
   इसके बाद वह एक बुजुर्ग व्यक्ति 
से भी बहस करते नजर आते हैं, 
जिन्हें स्थानीय स्तर पर भाजपा का 
वरिष्ठ कार्यकर्ता बताया जा रहा है। 
मौके पर मौजूद लोगों के अनुसार 
माहौल कुछ समय के लिए तनावपूर्ण 
हो गया, जिसके बाद ठाकुर की 
पत्नी ने हस्तक्षेप कर स्थिति को 
शांत कराया। इस घटना के सामने 

आने के बाद राजनीतिक गलियारों 
में अलग-अलग तरह की प्रतिक्रियाएं 
देखने को मिल रही हैं। कई 
राजनीतिक विश्लेषकों का मानना 
है कि सार्वजनिक जीवन से जुड़े 
नेताओं से हर परिस्थिति में संयमित 
व्यवहार की अपेक्षा की जाती है, 
क्योंकि उनका आचरण जनता के 
बीच एक संदेश देता है। 
  उल्लेखनीय है कि इससे पहले भी 
केएल ठाकुर का एक अन्य वीडियो 
चर्चा में आया था, जिसमें वह भाजपा 
के प्रदेश प्रवक्ता एवं पूर्व विधायक 
लखविंदर सिंह राणा के साथ बहस 
और नारेबाजी करते दिखाई दिए थे। 
लगातार सामने आ रहे ऐसे वीडियो 
अब नालागढ़ की राजनीति में बहस 
का विषय बन गए हैं। हालांकि, पूरे 
घटनाक्रम पर सभी संबंधित पक्षों की 
आधिकारिक प्रतिक्रिया सामने आना 
अभी बाकी है।

पूर्व विधायक केएल ठाकुर का 
नोकझोंक का वीडियो चर्चा में 
सियासी हलकों में छिड़ी बहस

धर्मवीर | मंडी
समर न्यूज 

हिमाचल प्रदेश में नशे के खिलाफ 
चलाए जा रहे अभियान को और 
प्रभावी बनाने के लिए प्रदेश पुलिस 
के सीआईडी विभाग ने ड्रग्स फ्री 
हिमाचल नाम से एक मोबाइल 
एप्लीकेशन भी लॉन्च की है। यह 
ऐप गूगल प्ले स्टोर पर उपलब्ध है, 
जिसके माध्यम से प्रदेश का कोई 
भी नागरिक अपनी पहचान गोपनीय 
रखते हुए नशे के कारोबार से जुड़ी 
महत्वपूर्ण जानकारी पुलिस तक 
पहुंचा सकता है। 
  मंडी के पुलिस अधीक्षक विनोद 
कुमार ने बताया िक इसके जरिए 
लोग नशा तस्करों, नशीले पदार्थों 
की बिक्री, भंडारण, सप्लाई नेटवर्क 
से जुड़ी जानकारी सीधे पुलिस के 
साथ साझा कर सकते हैं। 

पहल: नशे के सौदागरों की 
जानकारी पुलिस को ऐप 
पर दें, गुप्त रहेगी पहचान 

समर न्यूज  | शिमला 

शिमला से जारी बयान में पूर्व 
मुख्यमंत्री एवं नेता प्रतिपक्ष जयराम 
ठाकुर ने कहा कि हिमाचल के 
मुख्यमंत्री अब अपनी सुखी परिवार 
योजना के नाम पर प्रदेशवासियों को 
ठगने की योजना बना रहे हैं। 
  बजट में घोषित अपनी योजना 
को लॉन्च करने के लिए उन्होंने 
कांग्रेस की महासचिव प्रियंका गांधी 
से समय मांगा है, ऐसी खबरें आ 
रही हैं, लेकिन बिना बजट के ही 
घोषणाएं करने वाले मुख्यमंत्री को 
पहले यह बताना चाहिए कि साल-
दर-साल समाज कल्याण का बजट 
कम करके वह योजनाएं कैसे 
क्रियान्वित करेंगे? बिना बजट के 
प्रावधान के कोई योजना कैसे ज़मीन 
पर उतरेगी? क्या बाकी की समाज 
कल्याण की योजनाएं मुख्यमंत्री बंद 

करने वाले हैं? क्योंकि बिना बजट 
का प्रावधान किए कोई योजना 
चलाना संभव ही नहीं है। 
  क्योंकि सुक्खू सरकार ने इस साल 
एससी, एसटी, ओबीसी, माइनॉरिटी 
और समाज कल्याण के लिए 
आवंटित धनराशि में पिछले साल के 
मुकाबले 63 फीसदी की ऐतिहासिक 
कटौती कर दी है। इस साल समाज 
कल्याण से जुड़े विषयों पर कुल 
धनराशि ₹604 करोड़ है, जबकि 

पिछले साल यह आंकड़ा ₹1618 
करोड़ था। जब पिछले साल लोगों 
को वृद्धावस्था पेंशन नहीं मिल पाई, 
तो इस बार बजट कटौती के बाद 
लोगों को कैसे मिलेगी? प्रदेश के लोग 
यह जानना चाहते हैं। उन्होंने कहा 
कि मुख्यमंत्री सुक्खू की योजनाएं 
भी चाइनीज खिलौनों जैसी होती हैं, 
जिनमें से कुछ शुरू ही नहीं होतीं और 
कुछ शुरू होते ही खत्म हो जाती हैं।
    जयराम ठाकुर ने कहा कि झूठी 
गारंटियां देकर सत्ता में आने के बाद 
से मुख्यमंत्री सुखविंदर सिंह सुक्खू 
लगातार जनहित की योजनाओं और 
जरूरतमंद लोगों के लिए चलाई जा 
रही योजनाओं को निशाना बना रहे 
हैं। हिमकेयर, सहारा, शगुन और 
स्वावलंबन जैसी योजनाओं को 
उन्होंने किस तरह बजट रोककर बंद 
करने की कोशिश की है, यह पूरा 
प्रदेश देख रहा है।

अब सुखी परिवार योजना के नाम पर प्रदेश को ठगने 
की योजना बना रहे हैं मुख्यमंत्री : जयराम ठाकुर

संजीव महाजन | नूरपुर
समर न्यूज 

नशा तस्करों के खिलाफ चलाए जा 
रहे अभियान के तहत पुलिस जिला 
नूरपुर ने बड़ी सफलता हासिल करते 
हुए 428 ग्राम अफीम बरामद कर 
एक युवक को गिरफ्तार किया है। 
   कार्रवाई पुलिस चौकी ठाकुरद्वारा, 
थाना इंदौरा की टीम ने गुप्त सूचना 
के आधार पर की। पुलिस के 
अनुसार, 9 जुलाई को पुलिस टीम 
मलकाना चौक में नियमित गश्त 
एवं नशा विरोधी अभियान के तहत 

मौजूद थी। इसी दौरान सूचना मिली 
कि गांव मलकाना निवासी सुमित 
ठाकुर अपनी मोटरसाइकिल में 
अफीम लेकर खरीद-फरोख्त कर 

रहा है। सूचना मिलते ही पुलिस 
ने गांव मण्ड घण्डरां स्थित वाटर 
सप्लाई परिसर में दबिश दी। दो 
स्वतंत्र गवाहों की मौजूदगी में 
मोटरसाइकिल की तलाशी लेने पर 
उसके फ्यूज बॉक्स में छिपाकर रखी 
गई 428 ग्राम अफीम बरामद हुई। 
  पुलिस ने अफीम को कब्जे में लेने 
के साथ मोटरसाइकिल भी जब्त 
कर ली।इस संबंध में थाना इंदौरा में 
अभियोग संख्या 105/2026, दिनांक 
9 जुलाई 2026, के तहत एनडीपीएस 
अधिनियम की धारा 15 के अंतर्गत 
मामला दर्ज किया गया है।

नूरपुर में 428 ग्राम अफीम के साथ युवक गिरफ्तार 

धर्मवीर | मंडी
समर न्यूज 

जिला रोजगार कार्यालय, मंडी 
के माध्यम से एसआईएस इंडिया 
लिमिटेड के लिए सिक्योरिटी गार्ड 
एवं सुपरवाइजर के 100 पदों पर 
भर्ती की जाएगी। जिला रोजगार 
अधिकारी ने बताया कि भर्ती प्रक्रिया 
के तहत साक्षात्कार 13 से 17 
जुलाई तक जिले के विभिन्न उप 
रोजगार कार्यालयों में आयोजित किए 
जाएंगे। 13 जुलाई को सरकाघाट, 
14 जुलाई को नेरचौक (बल्ह), 
15 जुलाई को पधर, 16 जुलाई को 
गोहर तथा 17 जुलाई को करसोग 
में सुबह 10:30 बजे इंटरव्यू होंगे। 
इन पदों के लिए केवल दसवीं पास 
पुरुष अभ्यर्थी आवेदन कर सकते 
हैं। उम्मीदवार की आयु 19 से 40 
वर्ष के बीच, न्यूनतम लंबाई 168 
सेंटीमीटर तथा वजन 55 से 95 
किलोग्राम होना आवश्यक है।

मंडी में होगी सिक्योरिटी गार्ड, 
सुपरवाइजर के पदों पर भर्ती

{कहा- केंद्रीय गृह मंत्री के  
समक्ष भाजपा रखेगी कानून व्यवस्था 
का काला चिट्ठा, हिमाचल में अब  
लॉ एंड ऑर्डर की बजाय आॅर्डर एंड  
लॉ की स्थिति 

समर न्यूज | हमीरपुर

प्रदेश भाजपा के वरिष्ठ प्रवक्ता एवं 
पूर्व विधायक राजेंद्र राणा ने कानून 
व्यवस्था को लेकर सुक्खू सरकार 
पर बड़ा हमला बोला है। हमीरपुर 
में प्रेस वार्ता को संबोधित करते 
हुए उन्होंने कहा कि हिमाचल में 
पहले मुख्यमंत्री सड़कों, पानी और 
आधुनिक निर्माणों के लिए जाने 
जाते थे, लेकिन आज दुर्भाग्य से  
हिमाचल को एफआईआर वाले 
मुख्यमंत्री मिले हैं। 
   वर्तमान सरकार और एफआईआर 
एक-दूसरे के पूरक बन गए हैं। 
सरकार के हर काम में अब सिर्फ 
एफआईआर ही नजर आती है। 
एफआईआर का मतलब है कि फेल 
इन राज, फाइल इधर रखो और 
फर्जी इंसाफ रजिस्टर। ये कांग्रेस 
की सरकार नहीं है, ये एफआईआर 
सरकार है। देश भर में लॉ एंड ऑर्डर 
से सभी राज्य चल रहे हैं और प्रदेश 
में कांग्रेस सरकार ने इसे आॅर्डर एंड 
लॉ  में तब्दील कर दिया है। 
   द्वेष और बदले की भावना में 
सरकार पहले आर्डर निकाल रही 
है और बाद में मामले में कानून 
देखा जा रहा है। संजौली में स्कूल 
चलाने वाली बहन की गोलियों से 
हत्या, सरकाघाट में कॉलेज जाती 
बेटी की हत्या, ऊना में दिनदहाड़े 

गोलियां चलना, बिलासपुर में पुलिस 
की मौजूदगी में कुल्हाड़ी से हमला 
और कुल्लू में महिला के साथ हुई 
दरिंदगी का मामला तो सुर्खियों में है 
ही। मुख्यमंत्री के गृह जिला हमीरपुर 
में ही 2-3 मामलों में महिलाओं को 
जान से हाथ धोना पड़ा। विमल नेगी 
जी को इंसाफ दिलाने के लिए ही  
परिजनों को दर-दर भटकना पड़ा 
और आखिर में हाईकोर्ट के आदेश 
के बाद सीबीआई जांच मिली। 
  आखिर सरकार इस मामले को 
दबाना क्यों चाहती थी? किन चहेतों 
को बचाने की कोशिश हो रही है? 
अब ये परतें भी खुलने लगी हैं। 
प्रदेश सरकार का 3 साल का रिपोर्ट 
कार्ड चौंकाने वाला है। हत्याएं, यौन 
शौषण और हिंसक अपराध बढ़े हैं। 
   महिलाओं और बच्चों के खिलाफ 
मामले साल दर बढ़ते जा रहे हैं। 
क्या यही है कांग्रेस का “व्यवस्था 
परिवर्तन”, जिसमें जंगलराज 
चला है। ये इत्तेफाक नहीं, सरकार 
की नाकामी का सबूत है। कांग्रेस 
सरकार ने वादा किया था टूरिज्म 
कैपिटल बनाएंगे और बना दी 
अपराध कैपिटल। वादा किया था 

स्टार्टअप की राजधानी और बना 
दिया एफआईआर की राजधानी। 
पहले पुलिस एफआईआर के बाद 
अपराधी पकड़ती थी। अब सरकार 
एफआईआर के बाद मीडिया को 
फोटो देती है। 
   अपराधियों पर नकेल कसने 
को स्पेशल टास्क फोर्स बने और 
गृह मंत्री यानि मुख्यमंत्री सुखविंदर 
सिंह सुक्खू नैतिकता के आधार पर 
इस्तीफा दें, क्योंकि उनसे न कानून 
व्यवस्था संभाली जा रही है और 
न ही आर्थिक वित्तीय  व्यवस्था। 
उन्होंने कहा कि हिमाचल की जनता 
ने वोट सुशासन के लिए दिया था, 
परेशान होने के लिए नहीं। रोजगार 
देने थे, बदले में अपराध मिले। 
  पूर्व जयराम सरकार ने बदले 
की राजनीति को खत्म कर स्वच्छ 
परंपरा शुरू की थी, लेकिन वर्तमान 
सरकार ने पहले दिन से ही प्रतिशोध 
की राजनीति चलाई है। मुख्यमंत्री जी 
बताएं, स्कूल में बहन सुरक्षित नहीं, 
कॉलेज में बेटी सुरक्षित नहीं, बाजार 
में व्यापारी सुरक्षित नहीं तो जनता 
जाए तो जाए कहां? कांग्रेस सरकार 
चंद महीनों की मेहमान है।

पहले वाले मुख्यमंत्री सड़कें बनाते थे, पानी देते थ े
आज वाले सिर्फ एफआईआर बनाते हैं: राजेंद्र राणा 

हिमाचल प्रदेश में लगातार हो रही भारी 
बारिश का असर अब जनजीवन पर साफ 
दिखाई देने लगा है। प्रदेश के विभिन्न हिस्सों 
में सड़क, बिजली और पेयजल सेवाएं बुरी 
तरह प्रभावित हुई हैं। मुख्यमंत्री के प्रधान 
मीडिया सलाहकार नरेश चौहान ने बताया 
कि 10 जुलाई सुबह 10 बजे तक की रिपोर्ट 
के अनुसार राज्य में 124 सड़कें यातायात के 
लिए बंद हैं।    इसके साथ ही 442 बिजली 
वितरण ट्रांसफार्मर (डीटीआर) ठप होने से 

कई क्षेत्रों में बिजली आपूर्ति बाधित हो गई है, 
जबकि 19 पेयजल योजनाएं भी प्रभावित हुई 
हैं। नरेश चौहान ने  बताया कि 9 जुलाई की 
शाम तक प्रदेश में 75 सड़कें, 67 डीटीआर 
और 14 पेयजल योजनाएं प्रभावित थीं। महज 
एक रात के भीतर इन आंकड़ों में हुई बढ़ोतरी 
यह दर्शाती है कि लगातार हो रही बारिश से 
हालात तेजी से बिगड़ रहे हैं और कई इलाकों 
में लोगों को कठिनाइयों का सामना करना 
पड़ रहा है। नरेश चौहान ने प्रदेशवासियों 

और पर्यटकों से विशेष सावधानी बरतने की 
अपील की है। उन्होंने कहा कि मौसम विभाग 
ने राज्य के कई जिलों में भारी बारिश का 
अलर्ट जारी किया है। ऐसे में अनावश्यक 
यात्रा से बचें और नदी-नालों, खड्डों तथा 
भूस्खलन संभावित क्षेत्रों के आसपास जाने 
से परहेज करें।    उन्होंने लोगों से प्रशासन 
की ओर से जारी दिशा-निर्देशों का पालन 
करने और केवल आधिकारिक सूचनाओं पर 
ही भरोसा करने की अपील की। 

124 सड़कें बंद 442 ट्रांसफार्मर और 19 पेयजल योजनाएं प्रभावित

इस वर्ष के अंत तक अत्याधुनिक चिकित्सा उपकरण उपलब्ध करवाए जाएंगेमंथन

संजू | शिमला
समर न्यूज 

मुख्यमंत्री सुखविन्द्र सिंह सुक्खू ने 
स्वास्थ्य विभाग की समीक्षा बैठक की 
अध्यक्षता करते हुए कहा कि प्रदेश 
सरकार इस वर्ष के अंत तक राज्य के 
सभी सरकारी चिकित्सा महाविद्यालयों 
को अत्याधुनिक चिकित्सा उपकरणों 
और आधुनिक स्वास्थ्य सुविधाओं से 
सुसज्जित करेगी। 
   उन्होंने कहा कि सरकार का उद्देश्य 
प्रदेशवासियों को गुणवत्तापूर्ण और 
उन्नत चिकित्सा सेवाएं उनके अपने 
राज्य में ही उपलब्ध कराना है, ताकि 
गंभीर उपचार के लिए बाहरी राज्यों 
पर निर्भरता कम हो सके। मुख्यमंत्री 
ने कहा कि स्वास्थ्य सेवाओं को 
मजबूत करने के लिए सरकार 

लगातार आधारभूत ढांचे और 
मानव संसाधन दोनों क्षेत्रों में निवेश 
कर रही है। विभाग में चिकित्सकों, 
पैरामेडिकल कर्मचारियों तथा अन्य 
आवश्यक स्टाफ की कमी दूर करने 
के लिए हजारों पदों पर भर्ती की जा 
चुकी है, जबकि कई अन्य पदों को 
भरने की प्रक्रिया भी अंतिम चरण 
में है। उन्होंने विश्वास व्यक्त किया 

कि पर्याप्त स्टाफ उपलब्ध होने से 
अस्पतालों में मरीजों को अधिक 
प्रभावी और समयबद्ध सेवाएं मिल 
सकेंगी।बैठक में मुख्यमंत्री ने बताया 
कि एम्स, नई दिल्ली की तर्ज पर 
प्रदेश के प्रमुख स्वास्थ्य संस्थानों 
में आधुनिक चिकित्सा सुविधाएं 
विकसित की जा रही हैं। उन्होंने 
कहा कि डॉ. राजेंद्र प्रसाद राजकीय 

चिकित्सा महाविद्यालय टांडा, डॉ. 
राधाकृष्णन राजकीय चिकित्सा 
महाविद्यालय हमीरपुर तथा अटल 
इंस्टीट्यूट ऑफ मेडिकल सुपर 
स्पेशियलिटी आयुर्विज्ञान, चमियाणा 
में अत्याधुनिक परीक्षण प्रयोगशालाएं 
स्थापित की जा रही हैं, जिनके लिए 
सरकार ने 75 करोड़ रुपये जारी 
किए हैं। 
   इंदिरा गांधी चिकित्सा महाविद्यालय 
शिमला में पीईटी स्कैन मशीन 
स्थापित कर दी गई है, जबकि टांडा 
और हमीरपुर मेडिकल कॉलेजों में 
भी पीईटी स्कैन मशीनें स्थापित करने 
की प्रक्रिया जारी है। इसके साथ ही 
विभिन्न पैरामेडिकल श्रेणियों के 
71 पदों तथा 50 जूनियर ऑफिस 
असिस्टेंट (आईटी) के पदों पर 
भर्ती की प्रक्रिया चल रही है। 

मेडिकल कॉलेजों में िमलेंगी आधुनिक सुविधाएं: सीएम

पूर्व विधायक एवं प्रदेश भाजपा प्रवक्ता ने कांग्रेस सरकार पर किया ंतंज

कालाअंब में जलभराव से जनजीवन प्रभावित, कई सड़कों पर भूस्खलन का असर; मौसम विभाग ने आज भी भारी बारिश और भूस्खलन का अलर्ट जारी किया, लोगों से अनावश्यक यात्रा से बचने की अपील
सोलन-सिरमौर में स्कूल बंद, शिमला में गाड़ियां क्षतिग्रस्त, चंडीगढ़-शिमला मार्ग पर गिरीं चट्टानें

{वंदे मातरम् ने स्वतंत्रता आंदोलन को दी नई 
ऊर्जा, सरदार पटेल ने गढ़ा अखंड भारत का 
स्वरूप : उपराष्ट्रपति सी. पी. राधाकृष्णन
समर न्यूज | शिमला : हिमाचल प्रदेश में 
मानसून अब पूरी रफ्तार में नजर आ 
रहा है। प्रदेश के कांगड़ा, मंडी, शिमला, 
सिरमौर और सोलन इन पांच जिलों में 
भारी बारिश का येलो अलर्ट जारी किया 
गया है. खराब मौसम को देखते हुए देश 
के उपराष्ट्रपति सी. पी. राधाकृष्णन का 
प्रस्तावित शिमला दौरा रद्द हो गया है. 
उपराष्ट्रपति शुक्रवार को हिमाचल प्रदेश 
की राजधानी शिमला स्थित भारतीय उन्नत 
अध्ययन संस्थान (आईआईएएस) में 
आयोजित एक विशेष कार्यक्रम में शामिल 
होने वाले थे. हालांकि, अब वे कार्यक्रम से 
वर्चुअल माध्यम से जुड़े।  
    उपराष्ट्रपति सीपी राधाकृष्णन ने कहा कि 
‘वंदे मातरम्’ केवल एक गीत नहीं, बल्कि 
भारतीय स्वतंत्रता संग्राम की प्रेरक शक्ति 
रहा है, जिसने देशवासियों में मातृभूमि के 
प्रति समर्पण, साहस और त्याग की भावना 
को नई ऊंचाइयों तक पहुंचाया। उन्होंने 
कहा कि इस अमर रचना ने देशभक्ति को 
जन-जन का नैतिक दायित्व बनाया और 
स्वतंत्रता सेनानियों की कई पीढ़ियों को 
संघर्ष के लिए प्रेरित किया। उपराष्ट्रपति ने 
यह विचार भारतीय उच्च अध्ययन संस्थान 
(आईआईएएस), शिमला में आयोजित 
‘वंदे मातरम् की यात्रा’ विषयक स्थायी 
प्रदर्शनी तथा ‘सरदार पटेल का दृष्टिकोण 
: एकीकरण, एकता और संघवाद’ विषय 
पर आयोजित अंतरराष्ट्रीय संगोष्ठी के 

उद्घाटन अवसर पर वर्चुअल माध्यम से 
संबोधित करते हुए व्यक्त किए। प्रतिकूल 
मौसम के कारण वे व्यक्तिगत रूप से 
कार्यक्रम में शामिल नहीं हो सके।
  अपने संबोधन में उन्होंने भारत के 
प्रथम उपप्रधानमंत्री और गृह मंत्री सरदार 
वल्लभभाई पटेल को श्रद्धांजलि अर्पित 
करते हुए कहा कि उन्होंने केवल 500 से 
अधिक रियासतों का राजनीतिक एकीकरण 
ही नहीं किया, बल्कि देशवासियों के बीच 
राष्ट्रीय एकता और विश्वास की भावना 
को भी मजबूत किया। उनके दूरदर्शी 
नेतृत्व ने एक राष्ट्र, एक संविधान और 
साझा भविष्य की मजबूत आधारशिला 
रखी, जो आज भी भारत की लोकतांत्रिक 
व्यवस्था की सबसे बड़ी ताकत है। 
   उपराष्ट्रपति ने कहा कि सच्ची देशभक्ति 
केवल नारों या भावनाओं तक सीमित 
नहीं रहनी चाहिए, बल्कि प्रत्येक नागरिक 
के व्यवहार, ईमानदारी, कर्तव्यनिष्ठा और 
उत्कृष्ट कार्य संस्कृति में भी दिखाई देनी 
चाहिए। उन्होंने युवाओं और नागरिकों 
से आग्रह किया कि वे ‘वंदे मातरम्’ के 
प्रेरणादायी संदेश और सरदार पटेल के एकता 
के संकल्प को अपने जीवन में अपनाकर 
समावेशी, आत्मनिर्भर और सशक्त भारत 
के निर्माण में सक्रिय योगदान दें।

खराब मौसम के कारण उपराष्ट्रपति का शिमला 
दौरा टला, वर्चुअल माध्यम से कार्यक्रम से जुड़े

हिमाचल प्रदेश 
में लगातार हो 
रही भारी बारिश 
ने कई क्षेत्रों में 
जनजीवन को 
प्रभावित कर दिया है। बीते 24 
घंटों के दौरान राज्य के विभिन्न 
जिलों में तेज बारिश के कारण 
भूस्खलन, सड़क अवरोध और 
जलभराव की घटनाएं सामने आई 
हैं।  खराब मौसम को देखते हुए 
मुख्यमंत्री ठाकुर सुखविन्द्र सिंह 
सुक्खू ने प्रदेशवासियों से सावधानी 
बरतने और प्रशासन द्वारा जारी 
सभी दिशा-निर्देशों का पालन करने 
का आग्रह किया है।   उन्होंने कहा 
कि राज्य सरकार हालात पर लगातार 
नजर बनाए हुए है।

 
खराब मौसम को देखते हुए शुक्रवार को प्रदेश 
के दो जिलों में एहतियात के तौर पर स्कूल 
बंद रखने का निर्णय लिया गया। इस विषय पर 
शिक्षा मंत्री रोहित ठाकुर ने स्पष्ट किया कि राज्य 
सरकार पहले ही ऐसी व्यवस्था लागू कर चुकी 
है, जिसके तहत मौसम की स्थिति के 
अनुसार स्कूल बंद करने का निर्णय 
जिला प्रशासन द्वारा लिया जाएगा। 
   उन्होंने कहा कि संबंधित जिलाधीश 
अपने जिले की परिस्थितियों का 
आकलन कर समय रहते अवकाश 
घोषित करेंगे। शिक्षा मंत्री ने कहा कि प्रदेश के 
सभी जिलों की भौगोलिक और मौसम संबंधी 
परिस्थितियां अलग-अलग हैं। ऐसे में पूरे राज्य 
के लिए एक साथ स्कूल बंद करने का फैसला 
व्यावहारिक नहीं है। उन्होंने बताया कि लगभग दो 
वर्ष पहले सरकार ने यह नीति बनाई थी कि यदि 
किसी जिले में मौसम अधिक खराब हो, तो वहां 
के उपायुक्त स्थानीय परिस्थितियों को देखते हुए 

स्कूलों में अवकाश घोषित कर सकते हैं। इसी 
व्यवस्था के तहत शुक्रवार को दो जिलों में स्कूल 
बंद किए गए। रोहित ठाकुर ने यह भी स्पष्ट किया 
कि केवल विद्यार्थियों ही नहीं बल्कि शिक्षण और 
गैर-शिक्षण कर्मचारियों को भी छुट्टी रहेगी।

शिक्षा विभाग में 11 हजार 
नियुक्तियां होंगी: शिक्षा विभाग में 
चल रही भर्ती प्रक्रिया को लेकर मंत्री ने 
कहा कि वर्तमान सरकार के साढ़े तीन 
वर्षों के कार्यकाल में अब तक करीब 
आठ हजार नियुक्तियां की जा चुकी हैं। 

लगभग दो हजार पदों पर भर्ती प्रक्रिया विभिन्न 
चरणों में चल रही है। उन्होंने बताया कि 400 
असिस्टेंट प्रोफेसरों के पदों का प्रस्ताव चयन 
आयोग को भेजा जा चुका है और इन पदों पर 
भी जल्द नियुक्तियां होंगी।उन्होंने दावा किया कि 
सरकार का कार्यकाल पूरा होने तक शिक्षा विभाग 
में लगभग 11 हजार नियुक्तियां पूरी हो जाएंगी, 
जो एक महत्वपूर्ण उपलब्धि होगी।

सीएम सुक्खू ने 
लोगों से की सतर्क 

रहने की अपील

भारी बारिश पर जिला स्तर पर ही स्कूल बंद करने का 
फैसला, मौसम के अनुसार डीसी लेंगे निर्णय : शिक्षा मंत्री 

अरविंद | हमीरपुर
समर न्यूज 

जिला हमीरपुर में जनगणना-2027 
के प्रथम चरण के तहत चल रहे 
मकानों की गणना एवं सूचीकरण 
कार्य की प्रगति का उपायुक्त 
एवं जिला की प्रधान जनगणना 
अधिकारी गंधर्वा राठौड़ ने विभिन्न 
ग्रामीण क्षेत्रों में पहुंचकर निरीक्षण 
किया। इस दौरान उन्होंने फील्ड में 
कार्यरत प्रगणकों और सुपरवाइजरों 
से बातचीत कर कार्य की स्थिति का 
जायजा लिया तथा आवश्यक दिशा-
निर्देश भी दिए।निरीक्षण के दौरान 
उपायुक्त ने स्पष्ट किया कि जिले में 
मकानों की गणना एवं सूचीकरण का 
कार्य निर्धारित समय सीमा के भीतर 
पूरा किया जाएगा। उन्होंने संबंधित 
अधिकारियों और कर्मचारियों को 
निर्देश दिए कि 15 जुलाई तक यह 

कार्य हर हाल में पूर्ण कर लिया जाए। 
उन्होंने कहा कि डिजिटल माध्यम 
से किए जा रहे इस कार्य में प्रत्येक 
जानकारी का सही और समय पर 
अपलोड होना बेहद आवश्यक है। 
किसी भी प्रकार की लापरवाही या 
त्रुटि स्वीकार नहीं की जाएगी।गंधर्वा 
राठौड़ ने स्थानीय लोगों से भी संवाद 
किया और उनसे जनगणना कार्य में 
सक्रिय सहयोग देने की अपील की। 
उन्होंने कहा कि घर-घर पहुंचने 
वाले प्रगणकों को सही और पूर्ण 
जानकारी उपलब्ध कराना प्रत्येक 
नागरिक की जिम्मेदारी है, ताकि 
जनगणना के आंकड़े सटीक तैयार 
हो सकें। उन्होंने बताया कि पहले 
चरण में मकानों की गणना और 
सूचीकरण का कार्य किया जा रहा 
है, जबकि दूसरे चरण में जनसंख्या 
संबंधी विस्तृत जानकारी एकत्रित की 
जाएगी।

15 जुलाई तक पूरा होगा मकान 
गणना एवं सूचीकरण का कार्य



मोनिका रावत | चंडीगढ़
समर न्यूज

अदालतों में मामलों के निष्पादन 
(एग्जीक्यूशन) के दौरान जमा होने 
वाली राशि अब निष्क्रिय नहीं पड़ी 
रहेगी। पंजाब एवं हरियाणा हाई कोर्ट 
ने पंजाब, हरियाणा और चंडीगढ़ की 
सभी निष्पादन अदालतों को निर्देश 
दिया है कि ऐसी प्रत्येक राशि को 
तत्काल किसी राष्ट्रीयकृत बैंक में 
ब्याज वाली सावधि जमा (फिक्स्ड 
डिपाजिट) के रूप में रखा जाए। 
   हाई कोर्ट ने स्पष्ट किया कि 
अदालत की प्रक्रिया के कारण किसी 
भी पक्ष को आर्थिक नुकसान नहीं 
होना चाहिए। जस्टिस पंकज जैन ने 
यह आदेश धन डिक्री से जुड़े एक 
निष्पादन मामले में दायर सिविल 

पुनरीक्षण याचिका का निपटारा 
करते हुए दिया। यह याचिका सफीदों 
के अतिरिक्त सिविल न्यायाधीश 
(सीनियर डिवीजन) द्वारा 11 
मार्च 2025 को पारित आदेश के 
खिलाफ दायर की गई थी। मामले में 
याचिकाकर्ता डिक्री धारक थे। हाई 
कोर्ट ने अपने आदेश में कहा, यह 

अदालत आवश्यक समझती है कि 
पंजाब, हरियाणा और केंद्र शासित 
प्रदेश चंडीगढ़ की सभी निष्पादन 
अदालतों को निर्देश दिया जाए कि 
निष्पादन कार्यवाही में प्राप्त राशि को 
निष्क्रिय रखने के बजाय तत्काल 
राष्ट्रीयकृत बैंक में जमा कराया 
जाए। इससे यह सुनिश्चित होगा 

कि अदालत की कार्रवाई के कारण 
किसी भी पक्ष को नुकसान न उठाना 
पड़े। जस्टिस जैन ने आदेश दिया कि 
निष्पादन कार्यवाही में जमा धनराशि 
को राष्ट्रीयकृत बैंक में ब्याज वाली 
फिक्स्ड डिपाजिट में रखा जाए। 
   फिक्स्ड डिपाजिट संबंधित पात्र 
पक्ष को हस्तांतरित की जाए। संबंधित 
पक्ष चाहे तो ब्याज निकाल सकता है 
अथवा फिक्स्ड डिपाजिट को जारी 
रख सकता है। अदालत ने कहा कि 
यदि धनराशि अदालत में बिना ब्याज 
के पड़ी रहती है तो बाद में इस अवधि 
के ब्याज को लेकर विवाद लगातार 
अदालतों को परेशान करते रहते हैं। 
इस संदर्भ में जस्टिस जैन ने टिप्पणी 
की, अन्यथा अदालत में जमा रहने 
की अवधि के ब्याज का प्रश्न 
लगातार अदालतों को परेशान करता 

रहेगा। अदालत की कार्रवाई किसी भी 
पक्ष के लिए पूर्वाग्रह का कारण नहीं 
बननी चाहिए। फैसले में हाई कोर्ट ने 
सर्वोच्च न्यायालय के के एल सुनेजा 
मामले का भी उल्लेख किया। 
  न्यायालय ने कहा कि सर्वोच्च 
न्यायालय पहले ही सभी अदालतों 
और न्यायिक मंचों को ऐसे दिशा-
निर्देश बनाने का आदेश दे चुका 
है, जिनके तहत अदालतों या  
उनकी रजिस्ट्री में जमा धनराशि 
को बैंक अथवा वित्तीय संस्थानों 
में निवेश किया जाए ताकि किसी 
भी पक्ष को भविष्य में आर्थिक  
हानि न हो। जस्टिस जैन ने आदेश 
दिया कि मामला आवश्यक दिशा-
निर्देश तैयार करने के उद्देश्य से हाई 
कोर्ट के मुख्य न्यायाधीश के समक्ष 
रखा जाए।

किसानों ने मटका चौक तक निकाला रोष मार्च

बब्बर खालसा के 10 सदस्यों पर आरोप तय

रास्ता रोककर हमला,  जान से मारने की धमकी

समर न्यूज, चंडीगढ़ : भारत-अमेरिका व्यापार 
समझौते और पंजाब सरकार की लैंड पूलिंग 
पॉलिसी के विरोध में किसानों ने चंडीगढ़ में 
प्रदर्शन किया। सुबह सेक्टर-34 में धरना देने 
के बाद किसान संगठनों ने मटका चौक तक 
रोष मार्च निकाला। प्रदर्शन को देखते हुए मौके पर भारी पुलिस बल तैनात रहा। 
प्रकाशित रिपोर्ट के अनुसार, किसान संगठनों ने सेक्टर-34 में धरने के बाद मटका 
चौक तक मार्च का कार्यक्रम रखा था। भारतीय किसान यूनियन एकता उगराहां 
की अगुवाई में जुटे किसानों ने केंद्र और पंजाब सरकार की नीतियों के खिलाफ 
नाराजगी जताई। किसान नेता जोगिंदर सिंह उगराहां ने कहा कि यदि भारत-अमेरिका 
व्यापार समझौता लागू होता है, तो इसका सबसे अधिक नुकसान किसानों और 
छोटे व्यापारियों को उठाना पड़ेगा। उन्होंने कहा कि कृषि और छोटे कारोबार से जुड़े 
लोगों के हितों को ध्यान में रखते हुए इस समझौते को लागू नहीं किया जाना चाहिए। 
उगराहां ने पंजाब सरकार से नई लैंड पूलिंग पॉलिसी को भी वापस लेने की मांग 
की। उन्होंने कहा कि किसान पहले ही स्पष्ट कर चुके हैं कि उन्हें ऐसी कोई नीति 
मंजूर नहीं है, जिससे उनकी जमीन या आजीविका पर असर पड़े।

सागर पाहवा | समर न्यूज | मोहाली : मोहाली की एक अदालत ने प्रतिबंधित बब्बर 
खालसा इंटरनेशनल (बीकेआई) के 10 कथित सदस्यों के खिलाफ कथित आतंकी 
भर्ती, ड्रोन के जरिए हथियारों की सीमा पार तस्करी और हथियारों और नशीले पदार्थों 
के बड़े जखीरे की बरामदगी से जुड़े एक मामले में आरोप तय किए हैं। एडिशनल 
डिस्ट्रिक्ट और सेशंस जज हरदीप सिंह ने शकील अहमद उर्फ लाडी गुज्जर, लवप्रीत 
सिंह उर्फ लाबू, सरूप सिंह उर्फ रूप उर्फ घुला, सहजप्रीत सिंह उर्फ निरवैर सिंह 
उर्फ सनी, अमरजीत सिंह उर्फ निक्का, करणवीर सिंह उर्फ राजा, विशालदीप सिंह, 
शरणजीत सिंह उर्फ सनी, गुरप्रीत सिंह उर्फ गोपी और सुखविंदर सिंह उर्फ सुख 
के खिलाफ आरोप तय किए। आरोपियों पर अनलॉफुल एक्टिविटीज़ (प्रिवेंशन) 
एक्ट (यूएपीए), आईपीसी के सेक्शन 120-बी, 121 और 153 के अलावा आर्म्स 
एक्ट और एनडीपीएस एक्ट के संबंधित सेक्शन के तहत आरोप लगाए गए हैं। 
प्रॉसिक्यूशन के अनुसार, पुलिस को कॉन्फिडेंशियल जानकारी मिली थी कि शकील 
अहमद उर्फ लाडी गुज्जर ने अपने साथियों के साथ मिलकर एक टेरर मॉड्यूल बनाया 
था। इसके लिए विदेश में मौजूद हैंडलर ने मदद की थी। हैंडलर में हरप्रीत सिंह उर्फ 
हैप्पी पासियन (यूएसए), निशान सिंह (यूके), और पाकिस्तान में मौजूद बब्बर 
खालसा इंटरनेशनल के ऑपरेटिव हरविंदर सिंह उर्फ रिंडा शामिल थे।

समर न्यूज, मोहाली : गांव श्यामपुर में पुरानी रंजिश के चलते एक व्यक्ति के साथ 
रास्ता रोककर मारपीट करने और जान से मारने की धमकी देने का मामला सामने 
आया है। थाना सोहाना पुलिस ने शिकायत की जांच के बाद आरोपी के खिलाफ 
केस दर्ज कर लिया है। पुलिस को दी शिकायत में गांव श्यामपुर निवासी गुरमीत सिंह 
ने बताया कि 7 जुलाई की शाम करीब 5:45 बजे वह मोहाली से अपने गांव लौट 
रहे थे। आरोप है कि रास्ते में गुरदीप सिंह उर्फ कुलदीप ने मोटरसाइकिल उनकी कार 
के आगे लगाकर उन्हें रोक लिया। विरोध करने पर आरोपी ने गाली-गलौज शुरू कर 
दी और मारपीट की। शिकायतकर्ता का आरोप है कि आरोपी ने धक्का देकर उनकी 
पगड़ी उतार दी और बेइज्जती करने की नीयत से बाल भी खींचे। शोर सुनकर गांव 
के दो लोगों ने मौके पर पहुंचकर बीच-बचाव कराया। गुरमीत सिंह ने पुलिस को 
बताया कि हमले में उनके दाहिने हाथ सहित शरीर के अन्य हिस्सों पर चोटें आई 
हैं। मेडिकल जांच (एमएलआर) में कुल पांच चोटों की पुष्टि हुई है। इनमें तीन 
चोटें सामान्य (सिंपल) हैं, जबकि दो चोटों को डॉक्टर ने ऑब्जर्वेशन में रखा है।

बलौंगी में नशा विरोधी अभियान के तहत दो 
युवक गिरफ्तार, डोप टेस्ट में निकले पॉजिटिव
सागर पाहवा | समर न्यूज | मोहाली  : पंजाब सरकार के ‘युद्ध नशों के विरुद्ध’ 
अभियान के तहत बलौंगी थाना पुलिस ने दो अलग-अलग मामलों में नशे की 
हालत में मिले दो युवकों को गिरफ्तार किया है। दोनों का डोप टेस्ट पॉजिटिव 
आने के बाद उनके खिलाफ एनडीपीएस एक्ट के तहत केस दर्ज किए गए। 
अदालत में पेश करने के बाद दोनों को नशा मुक्ति केंद्र में भर्ती कराया गया। 
पुलिस के अनुसार वरिष्ठ पुलिस अधीक्षक हरमनदीप सिंह हंस ग्रामीण एसपी 
मनप्रीत सिंह और डीएसपी खरड़-1 इंसान सिंगला के दिशा-निर्देश पर थाना 
प्रभारी इंस्पेक्टर पेरीविंकल ग्रेवाल की निगरानी में अभियान चलाया जा रहा है। 
इसी क्रम में सात जुलाई को बलौंगी क्षेत्र में गश्त और चेकिंग के दौरान पुलिस 
की दो अलग-अलग टीमों ने दो संदिग्ध युवकों को काबू किया। पुलिस ने दोनों 
युवकों का डोप टेस्ट कराया, जिसकी रिपोर्ट पॉजिटिव आई। इसके बाद दोनों के 
खिलाफ थाना बलौंगी में अलग-अलग एफआईआर दर्ज कर एनडीपीएस एक्ट 
के तहत मामले दर्ज किए हैं।
‘कैच द रेन-2026’ अभियान की शुरुआत
सागर पाहवा | समर न्यूज | मोहाली  : भारत सरकार के आवासन एवं 
शहरी कार्य मंत्रालय के निर्देशों के अनुरूप नगर निगम, साहिबज़ादा अजीत 
सिंह नगर (मोहाली) ने जल संचय जन भागीदारी पहल के अंतर्गत ‘कैच 
द रेन-2026’ अभियान का शुभारंभ किया है। इस अभियान का उद्देश्य 
वर्षा जल संरक्षण, भू-जल रिचार्ज, जल स्रोतों के संरक्षण तथा सतत जल 
प्रबंधन के प्रति लोगों को जागरूक करना है। एक माह तक चलने वाले 
इस अभियान के दौरान जिले भर में विभिन्न जन-जागरूकता गतिविधियां 
आयोजित की जाएंगी। इसके अंतर्गत जल संवाद कार्यक्रम, जल स्रोतों के 
आसपास स्वच्छता एवं पौधारोपण अभियान, होर्डिंग, बैनर, स्टैंडी एवं 
पोस्टरों के माध्यम से व्यापक प्रचार-प्रसार किया जाएगा। इसके अलावा 
#CatchTheRain हैशटैग के माध्यम से सोशल मीडिया पर भी व्यापक 
जागरूकता अभियान चलाया जाएगा।

पंजाब में क्राफ्ट इंस्ट्रक्टर के 681 पदों पर भर्ती
चंडीगढ़  : पंजाब सरकार ने सरकारी नौकरी की तैयारी कर रहे युवाओं के लिए 
बड़ी भर्ती की घोषणा की है। पंजाब अधीनस्थ सेवा चयन बोर्ड ने तकनीकी 
शिक्षा एवं औद्योगिक प्रशिक्षण विभाग (इंडस्ट्रियल ट्रेनिंग विंग) के तहत 
क्राफ्ट इंस्ट्रक्टर के 681 पदों पर सीधी भर्ती के लिए संक्षिप्त अधिसूचना जारी 
कर दी है। भर्ती विज्ञापन संख्या 03/2026 के तहत होगी और ऑनलाइन 
आवेदन प्रक्रिया 10 जुलाई से शुरू होगी। बोर्ड के अनुसार, विभिन्न ट्रेडों 
के लिए विस्तृत भर्ती विज्ञापन अलग से जारी किया जाएगा, जिसमें पदवार 
रिक्तियां, शैक्षणिक योग्यता, आयु सीमा, आवेदन शुल्क, चयन प्रक्रिया और 
अंतिम तिथि जैसी सभी जानकारियां उपलब्ध कराई जाएंगी। अभ्यर्थियों को 
आवेदन से पहले विस्तृत अधिसूचना ध्यानपूर्वक पढ़ने की सलाह दी गई है।
इच्छुक उम्मीदवार केवल ऑनलाइन माध्यम से आवेदन कर सकेंगे।

एनआईआईएफटी मोहाली के नए प्रिंसिपल 
बने डॉ. मनीष कुमार जिंदल, कार्यभार संभाला
सागर पाहवा | समर न्यूज | मोहाली : सागर  पाहवा 
पंजाब सरकार के उद्योग एवं वाणिज्य विभाग के 
अधीन संचालित नॉर्दर्न इंडिया इंस्टीट्यूट ऑफ 
फैशन टेक्नोलॉजी (एनआईआईएफटी), मोहाली 
के नए प्रिंसिपल डॉ. मनीष कुमार जिंदल ने शुक्रवार 
को पदभार ग्रहण किया। कार्यभार संभालने से पहले 
उन्होंने उद्योग एवं वाणिज्य विभाग के निदेशक एवं 
एनआईआईएफटी के महानिदेशक जसप्रीत सिंह (आईएएस) से मुलाकात 
की। पदभार ग्रहण करने के बाद उन्होंने शिक्षकों और कर्मचारियों के साथ बैठक 
कर टीमवर्क, अनुशासन, पारदर्शिता और गुणवत्तापूर्ण शिक्षा पर जोर दिया। 
एनआईआईएफटी की निदेशक डॉ. कनु थिंद और रजिस्ट्रार रमणदीप सिंह ने 
विश्वास जताया कि डॉ. जिंदल के नेतृत्व में संस्थान शिक्षा, नवाचार और 
प्रशासनिक उत्कृष्टता के क्षेत्र में नई उपलब्धियां हासिल करेगा।

सीजीसी यूनिवर्सिटी प्रबंधन, फैकल्टी, स्टाफ और विद्यार्थियों ने श्रद्धापूर्वक की शिरकत जिम्मेदारी

28 अगस्त तक आदेश प्रभावी, उल्लंघन करने वालों पर बीएनएस की धारा 223 के तहत होगी कार्रवाई

समर न्यूज | मोहाली

आस्था, श्रद्धा और आध्यात्मिक 
ऊर्जा के माहौल में सीजीसी 
यूनिवर्सिटी, मोहाली ने नए 
अकादमिक सेशन की शुरुआत 
आयोजित किए गए श्री अखंड पाठ 
साहिब के साथ की। 
  इस पावन अवसर पर 
विश्वविद्यालय परिवार ने वाहेगुरु 
जी से प्रार्थना की कि आने वाला 
वर्ष सभी के लिए ज्ञान, सफलता, 
सकारात्मक सोच और नई 
उपलब्धियों से भरपूर हो। 
    इस अवसर पर विश्वविद्यालय 
के प्रबंधन, फैकल्टी, स्टाफ, 
विद्यार्थियों और विशिष्ट अतिथियों 
ने श्रद्धापूर्वक अपनी उपस्थिति 
दर्ज करवाई। पूरे परिसर में भक्ति, 
शांति और सकारात्मक ऊर्जा का 
वातावरण देखने को मिला। इस 
अवसर पर सीजीसी यूनिवर्सिटी, 

मोहाली के फादर ऑफ एजुकेशन 
एवं माननीय संस्थापक कुलाधिपति 
सरदार रशपाल सिंह धालीवाल ने 
कहा, “हर नई शुरुआत विश्वास 
और ईश्वर के प्रति कृतज्ञता से होती 
है। नए अकादमिक सेशन में हम 
वाहेगुरु जी से प्रार्थना करते हैं कि वे 
हमें सही मार्ग पर चलने की प्रेरणा दें 
और ज्ञान, ईमानदारी तथा मानवता 
के मूल्यों के साथ आगे बढ़ने का 
आशीर्वाद प्रदान करें। हमारा मानना 
है कि शिक्षा केवल किताबों तक 

सीमित नहीं है, बल्कि यह अच्छे 
संस्कार, जिम्मेदारी और समाज के 
प्रति सेवा की भावना भी सिखाती 
है।” अपने विचार साझा करते हुए 
सीजीसी यूनिवर्सिटी, मोहाली के 
मैनेजिंग डायरेक्टर अर्श धालीवाल 
ने कहा, “हर नया अकादमिक वर्ष 
अपने साथ नई उम्मीदें, नए लक्ष्य 
और बेहतर भविष्य के अवसर लेकर 
आता है। श्री अखंड पाठ साहिब के 
साथ इसकी शुरुआत करना हमारी 
उस सोच को दर्शाता है, जिसमें 

आध्यात्मिक मूल्यों और शिक्षा को 
एक-दूसरे का पूरक माना जाता 
है। हम कामना करते हैं कि हमारे 
विद्यार्थी सीखने की जिज्ञासा बनाए 
रखें, विनम्रता के साथ नेतृत्व करें 
और ऐसे जिम्मेदार नागरिक बनें 
जो समाज और देश के विकास में 
सार्थक योगदान दें।” 
   समारोह का समापन गुरु के लंगर 
के साथ हुआ, जिसने सेवा, समानता 
और भाईचारे की सिख परंपरा को 
जीवंत किया। इस पावन आयोजन 
के साथ सीजीसी यूनिवर्सिटी, 
मोहाली ने नए अकादमिक सेशन 
की शुरुआत सकारात्मक ऊर्जा और 
आध्यात्मिक प्रेरणा के साथ की। 
विश्वविद्यालय ने एक बार फिर 
यह संदेश दिया कि गुणवत्तापूर्ण 
शिक्षा तभी सार्थक बनती है, जब 
उसके साथ नैतिक मूल्य, मानवीय 
संवेदनाएं और समाज के प्रति 
जिम्मेदारी भी जुड़ी हो।

श्री अखंड पाठ साहिब के साथ नए सेशन का शुभारंभ

समर न्यूज ब्रीफ

बारिश ने निकासी प्रबंधों की पोल खोली, डेराबस्सी प्रशासन खामोश, सड़कों पर जलभराव के कारण बंद हुईं गाड़ियां

(1) शिव पुरी कॉलोनी में भरा बरसात का पानी, पानी से निकलते वाहन और एक्टिवा बंद होने पर धक्का मारकर ले जाते हुए। (2) शिव पुरी कॉलोनी से एटीएस को जाने 
वाली सड़क पर भरे पानी में निकलते साइकिल सवार। (3) पार्षद मनीष सैनी और उनके साथी पानी में बंद हुई गाड़ी को धक्का मारकर बाहर निकालते हुए।� -समर न्यूज

मोनिका रावत | चंडीगढ़
समर न्यूज 

भारतीय जनता पार्टी के प्रदेश महामंत्री 
एवं कर्तव्यनिष्ठ ऑर्गेनाइजेशन के 
संस्थापक संजीव राणा ने चंडीगढ़ 
में बढ़ते नशे के कारोबार पर पुलिस 
प्रशासन की कार्यप्रणाली पर गंभीर 
सवाल उठाते हुए कहा कि यदि किसी 
थाना क्षेत्र में खुलेआम नशा बिक 
रहा है और संबंधित एसएचओ उसे 
रोकने में असफल है, तो उसे उस 
पद पर बने रहने का कोई अधिकार 
नहीं है।
   संजीव राणा ने कहा कि “जो 
नशा बेच रहा है, वह अपराधी है। 
लेकिन जिस क्षेत्र में नशा बिक रहा है 
और जिम्मेदार अधिकारी उसे रोकने 
में विफल हैं, उनकी जवाबदेही भी 
उतनी ही तय होनी चाहिए। यदि 
किसी एसएचओ के क्षेत्र में लगातार 
नशा बिक रहा है, तो यह केवल 
कानून-व्यवस्था की विफलता नहीं, 
बल्कि जिम्मेदारी निभाने में गंभीर 
चूक है।” उन्होंने कहा कि चंडीगढ़ 
जैसे शिक्षित और जागरूक शहर 

में नशे का फैलता जाल बेहद 
चिंताजनक है। युवा पीढ़ी नशे की 
गिरफ्त में जा रही है, परिवार बिखर 
रहे हैं और समाज का भविष्य खतरे 
में पड़ता जा रहा है। 
   कई स्थानों पर नशे के कारोबार 
को रोकने में अपेक्षित सख्ती दिखाई 
नहीं दे रही। संजीव राणा ने कहा 
कि अब समय केवल बयान देने 
या औपचारिक अभियान चलाने का 
नहीं, बल्कि जमीनी स्तर पर निर्णायक 
कार्रवाई करने का है। जिन थाना क्षेत्रों 
में बार-बार नशे की शिकायतें सामने 
आ रही हैं, वहां संबंधित अधिकारियों 
की जवाबदेही तय की जानी चाहिए 
और लापरवाही बरतने वालों के 
विरुद्ध कठोर प्रशासनिक कार्रवाई 
होनी चाहिए। उन्होंने कहा कि नशे 
के खिलाफ लड़ाई केवल पुलिस की 
नहीं, बल्कि पूरे समाज की है। 

अगर अपने क्षेत्र में ही नशा नहीं 
रोक सकते तो एसएचओ रहने का 
भी अधिकार नहीं : संजीव राणा

शगुन कश्यप | चंडीगढ़
समर न्यूज

चंडीगढ़ प्रदेश कांग्रेस कमेटी के 
अध्यक्ष एचएस 
लक्की ने डड्डू माजरा 
कूड़ा निस्तारण स्थल 
को लेकर भाजपा 
शासित नगर निगम 
पर निशाना साधा है। 
उन्होंने कहा कि भाजपा इस मुद्दे पर 
झूठा श्रेय लेने की कोशिश कर रही है।
     यह जनता के लंबे संघर्ष, कांग्रेस 
के लगातार दबाव, सांसद मनीष 
तिवारी के प्रयासों और पंजाब एवं 
हरियाणा उच्च न्यायालय तथा राष्ट्रीय 
हरित अधिकरण के हस्तक्षेप का 
परिणाम है। लक्की ने कहा कि वर्षों 
तक डड्डू माजरा, धनास, मलोया और 
आसपास के इलाकों के हजारों लोगों 
को बदबू, प्रदूषण और अस्वास्थ्यकर 
वातावरण में रहना पड़ा। इसके 

बावजूद नगर निगम और प्रशासन 
लंबे समय तक ठोस कार्रवाई करने में 
विफल रहे। उन्होंने कहा कि कांग्रेस ने 
इस मुद्दे को लगातार उठाया। सांसद 
मनीष तिवारी ने सड़क से लेकर संसद 
तक डड्डू माजरा के लोगों की आवाज 
बुलंद की और प्रशासन पर दबाव 
बनाया। कांग्रेस कार्यकर्ताओं ने भी 
प्रभावित लोगों के साथ मिलकर कई 
धरने-प्रदर्शन किए। लक्की ने आरोप 
लगाया कि अदालत की सख्त निगरानी 
और निरंतर जवाबदेही तय होने के बाद 
ही प्रशासन हरकत में आया। 
  उन्होंने कहा कि जो काम वर्ष 2024 
तक पूरा होना चाहिए था, वह 2026 में 
पूरा हुआ। ऐसे में भाजपा इसे उपलब्धि 
बताकर जनता को भ्रमित कर रही है। 
उन्होंने कहा कि डड्डू माजरा का मामला 
नगर निगम की कार्यशैली का अकेला 
उदाहरण नहीं है। शहर की कई सड़कें 
वर्षों से खराब हालत में हैं और विकास 
कार्य समय पर पूरे नहीं हो रहे। 

डड्डूमाजरा में कूड़ा िनस्तारण पर 
भाजपा झूठा श्रेय ले रही: लक्की

शगुन कश्यप | चंडीगढ़
समर न्यूज 

शहर को और अधिक हरित और 
पर्यावरण अनुकूल बनाने की दिशा 
में सेक्टर-28बी स्थित नेबरहुड पार्क 
में मेगा वृक्षारोपण अभियान चलाया 
गया। इस अभियान का नेतृत्व पंजाब 
के राज्यपाल एवं यूटी चंडीगढ़ के 
प्रशासक गुलाब चंद कटारिया ने 
किया। उन्होंने पौधारोपण कर लोगों 
से अधिक से अधिक पेड़ लगाने और 
लगाए गए पौधों की नियमित देखभाल 
करने का आह्वान किया।
   इस अवसर पर पूर्व महापौर एवं 
वार्ड नंबर 10 की पार्षद हरप्रीत कौर 
बबला, भाजपा चंडीगढ़ के उपाध्यक्ष 
देविंदर सिंह बबला, चंडीगढ़ प्रशासन 

के वरिष्ठ अधिकारी, नगर निगम 
अधिकारी, वन विभाग के प्रतिनिधि, 
स्थानीय निवासी, सामाजिक 
संस्थाओं के सदस्य और पर्यावरण 
प्रेमी मौजूद रहे। राज्यपाल गुलाब चंद 
कटारिया ने कहा कि आज लगाया 
गया प्रत्येक पौधा आने वाली पीढ़ियों 
के लिए स्वच्छ, स्वस्थ और हरित 
भविष्य की नींव है। उन्होंने कहा कि 
पर्यावरण संरक्षण केवल सरकार की 
जिम्मेदारी नहीं, बल्कि समाज के हर 
नागरिक का कर्तव्य है।

सेक्टर-28बी में मेगा पौधरोपण 
अभियान, राज्यपाल ने किया नेतृत्व

समर न्यूज | मोहाली

बलौंगी थाना पुलिस ने एक महिला 
को 6.55 ग्राम हेरोइन के साथ 
गिरफ्तार किया है। आरोपी को 
अदालत में पेश कर पुलिस रिमांड 
हासिल किया गया है। पुलिस का 
कहना है कि पूछताछ के आधार पर 
मामले में और बरामदगी।
  वरिष्ठ पुलिस अधीक्षक हरमनदीप 
सिंह हंस ग्रामीण एसपी मनप्रीत 
सिंह और डीएसपी खरड़-1 ईशान 
सिंगला के दिशा-निर्देश पर थाना 
प्रभारी इंस्पेक्टर पेरीविंकल ग्रेवाल 
की निगरानी में नशा विरोधी 
अभियान चलाया जा रहा है। 8 
जुलाई को एएसआई चरणजीत सिंह 
के नेतृत्व  झामपुर में एक महिला 
सलमा (28) निवासी डीएमसी 
कॉलोनी, डड्डूमाजरा चंडीगढ़ के पर्स 
से 6.55 ग्राम हेरोइन बरामद हुई। 
उसे एनडीपीएस एक्ट के तहत 
मामला दर्ज कर गिरफ्तार कर लिया।

बलौंगी में महिला से 
6.55 ग्राम हेरोइन 
बरामद, गिरफ्तार

{पार्षद मनीष सैनी खुद पानी में 
उतरकर राहगीरों की मदद करते दिखे

गुरमीत सिंह | डेराबस्सी
समर न्यूज 

डेराबस्सी प्रशासन द्वारा किए जाने 
वाले बरसाती पानी के निकासी 
प्रबंधों की एक बार फिर पोल 
खुलकर सामने आ गई जब हुई 
बारिश के बाद शिव पुरी कॉलोनी 
से एटीएस को जाने वाली सड़क 
नदी का रूप धारण कर गई।
  सड़क पर भरे पानी में खुले 
मेनहॉल हादसों का कारण बने रहे 
और लोग हादसे का शिकार होते 
रहे। प्रशासन की तरफ से जब कोई 
कदम नहीं उठाया गया तो वार्ड नंबर 
6 के पार्षद एडवोकेट मनीष सैनी 
साथी साथियों के साथ खुद पानी में 

उतरकर लोगों की मदद करते नजर 
आए। स्कूली बच्चों समेत दो पहिया 
वाहन चालक हादसे का शिकार 
होते रहे। दर्जनों गाड़ियाँ पानी में 
फंस कर बंद हो गईं। प्रशासन की 
लापरवाही का नतीज पूरा दिन लोगों 
को भुगतना पड़ा।
   वार्ड पार्षद एडवोकेट मनीष 
सैनी समेत लोगों ने रोष प्रकट 
करते हुए कहा कि मानसून 
के बावजूद डेरबस्सी प्रशासन  
निकासी प्रबंध पूरा नहीं कर सका 
जिसका खामियाजा उन्हें भुगतना 
पड़ रहा है।
  बरवाला सड़क और शिव पुरी 
कॉलोनी वाले तरफ से एटीएस 
को जाने वाली सड़क पर दर्जनों 
हाउसिंग सोसाइटी और कॉलोनियाँ 
हैं। लेकिन बरसाती पानी की 

निकासी का प्रबंध नहीं किया जा 
सका। हालात ऐसे हैं कि विकास पर 
करोड़ों रुपये खर्च किए जा चुके हैं 
लेकिन ज़मीनी हकीकत में विकास 
दिखाई नहीं देता।
   हकीकत यह है कि बिल्डर अपनी 
मर्ज़ी के मुताबिक काम करते हैं 
और सरकारी अफसर आँखें बंद 
करके बैठे रहते हैं। इस सड़क पर 
पड़ी एटीएस हाउसिंग सोसाइटी ने 
ड्रेनेज विभाग के अधिकारियों से 
मिलीभगत कर अपने फ़ायदे के 
लिए बरसाती नाले का रास्ता ही 
मोड़ दिया था।
   बरवाला सड़क का पानी भी 
अधूरे ड्रेनेज नाले के कारण 
गुरबख़्श कॉलोनी से होते हुए शिव 
पुरी कॉलोनी में घुस जाता है; इसके 
चलते जहां बरवाला सड़क पानी में 

डूब जाती है, गुरबख़्श कॉलोनी की 
तरफ जाने वाली सड़क भी नदी का 
रूप धारण कर लेती है।
   मुनीश सैनी ने कहा कि पैदल 
चलने वालों के लिए पानी से 
निकलकर जाना मुश्किल हो गया 
था। जनजीवन ठप्प-सा हो गया 
था। कॉलोनी निवासियों ने कहा 
कि प्रशासन समस्या का हल करने 
में पूरी तरह नाकाम रहा है। उन्होंने 
प्रशासन से मांग की है कि बरसाती 
पानी की निकासी प्रणाली को जल्द 
से जल्द सुधारा जाए।
   सड़क पर पानी भरने के कारण 
करोड़ों रुपये के फ्लैटों में रहने 
वाले लोगों को भी भारी परेशानियों 
का सामना करना पड़ा। शाम तक 
सड़क पर पानी भरा हुआ था और 
पार्षद लोगों की मदद में लगे थे।

डेराबस्सी हुआ पानी पानी, एटीएस सोसाइटी को जाने वाली सड़क पानी में डूबी

मोनिका रावत | पंचकूला
समर न्यूज 

हिमाचल प्रदेश के पहाड़ी क्षेत्रों में 
लगातार हो रही भारी बारिश और 
पंचकूला में पिछले 48 घंटे से जारी 
वर्षा के कारण घग्गर नदी समेत 
जिले की सभी प्रमुख नदियां और 
बरसाती नाले उफान पर हैं। 
   घग्गर नदी का जलस्तर 
लगातार बढ़ने से उसने रौद्र रूप 
धारण कर लिया है। संभावित बाढ़ 
और हादसों के खतरे को देखते 
हुए जिला प्रशासन और पुलिस 
प्रशासन पूरी तरह अलर्ट मोड पर 
है। मानसून के दौरान मौसम विभाग 
की भारी बारिश की चेतावनी के 
मद्देनजर डीसीपी सृष्टि गुप्ता ने 
भारतीय नागरिक सुरक्षा संहिता 

(बीएनएसएस), 2023 की धारा 
163 लागू कर दी है। आदेश का 
उद्देश्य अचानक आने वाली बाढ़, 
तेज बहाव और जल भंवरों से 
लोगों की जान-माल की सुरक्षा 
सुनिश्चित करना है। जारी आदेशों 
के अनुसार घग्गर, कौशल्या और 
टांगरी नदियों सहित जिले की सभी 
प्राकृतिक और मानव निर्मित नदी, 

नालों, सहायक नदियों तथा बांधों 
के किनारे किसी भी व्यक्ति के जाने 
पर पूर्ण प्रतिबंध रहेगा। नदी किनारे 
रील बनाना, घूमना, सैर करना, 
नजारा देखने जाना, नदी में उतरना, 
नहाना, कपड़े धोना या किसी भी 
प्रकार के सामाजिक, धार्मिक 
अथवा राजनीतिक आयोजन करना 
पूरी तरह प्रतिबंधित रहेगा। केवल 

बाढ़ राहत एवं प्रशासनिक ड्यूटी 
पर तैनात सरकारी कर्मचारियों को 
ही इस आदेश से छूट दी गई है।
   पुलिस ने जिले के 13 सबसे 
संवेदनशील और बाढ़ संभावित 
स्थानों की पहचान की है। इनमें 
सेक्टर-21 घग्गर पुल (शनि मंदिर 
के पास), माजरी चौक घग्गर 
पुल, बुर्ज कोटिया, दीवानवाला, 
चंडी, थापली, बालू थापली, बरुण, 
चामला गांव के पास घग्गर नदी, 
बरवाला पुल के पास टांगरी नदी, 
खेतपराली गांव, रायपुर रानी (मोरनी 
टी-पॉइंट) के पास टांगरी नदी तथा 
मल्लाह पुल के दोनों ओर कौशल्या 
नदी का क्षेत्र शामिल है। इन सभी 
स्थानों पर संबंधित एसीपी और थाना 
प्रभारियों को नियमित गश्त और कड़ी 
निगरानी के निर्देश दिए हैं।

घग्गर समेत सभी नदी-नाले उफान पर, पंचकूला में नदी किनारे जाने पर रोक

हरियाणा, पंजाब व चंडीगढ़ की सभी निष्पादन अदालतों को राष्ट्रीयकृत बैंकों में ब्याज सहित सावधि जमा कराने के निर्देश

हाईकोर्ट का बड़ा फैसला : अदालत में जमा धन 
अब नहीं रहेगा निष्क्रिय, एफडी में रखने का आदेश



एजेंसी। बीजिंग

चीन ने एक ओर अपने लंबी दूरी 
के रॉकेट सिस्टम पीसीएल-191 की 
मारक क्षमता का प्रदर्शन किया है, 
वहीं दूसरी ओर पुन: उपयोग योग्य 
अंतरिक्ष प्रौद्योगिकी की दिशा में भी 
महत्वपूर्ण उपलब्धि हासिल करने 
का दावा किया है। 
   चीनी सेना के हालिया सैन्य 
अभ्यास के वीडियो में एस-400 
जैसी वायु रक्षा प्रणाली के मॉडल 
को लक्ष्य बनाकर रॉकेट हमले 
का प्रदर्शन किया गया। कई रक्षा 
विश्लेषकों का मानना है कि यह 
मॉडल भारत के पास मौजूद रूसी 
मूल के एस-400 एयर डिफेंस 
सिस्टम जैसा दिखाई देता है, 
हालांकि चीन ने आधिकारिक रूप 
से किसी देश का नाम नहीं लिया है।
चीनी पश्चिमी थिएटर कमांड की 
ओर से जारी वीडियो में पीसीएल-
191 मल्टीपल लॉन्च रॉकेट सिस्टम 

से सटीक हमला दिखाया गया है। 
रक्षा विशेषज्ञों के अनुसार, ऐसे 
अभ्यास संभावित युद्ध परिस्थितियों 
में हथियार प्रणालियों की क्षमता 
प्रदर्शित करने के लिए किए जाते 
हैं। हालांकि किसी अभ्यास में लक्ष्य 
को नष्ट करना वास्तविक युद्धक्षेत्र 
में सफलता की गारंटी नहीं माना जा 
सकता, क्योंकि वहां इलेक्ट्रॉनिक 

युद्ध, वायु सुरक्षा और अन्य कई 
कारक प्रभाव डालते हैं।
   {भारत के पास मजबूत वायु 
रक्षा प्रणाली: भारत ने रूस से 
खरीदी गई एस-400 वायु रक्षा 
प्रणाली को अपनी बहुस्तरीय हवाई 
सुरक्षा का महत्वपूर्ण हिस्सा बनाया 
है। रक्षा विशेषज्ञों का कहना है कि 
किसी सैन्य अभ्यास में एस-400 

जैसे मॉडल पर हमला दिखाने का 
अर्थ यह नहीं है कि वास्तविक 
परिस्थितियों में इस प्रणाली को 
निष्क्रिय करना आसान होगा। किसी 
भी आधुनिक वायु रक्षा प्रणाली की 
प्रभावशीलता उसके रडार नेटवर्क, 
इलेक्ट्रॉनिक युद्ध क्षमता और अन्य 
रक्षा प्रणालियों के साथ समन्वय पर 
भी निर्भर करती है।

  {लॉन्ग मार्च-10बी के बूस्टर 
की समुद्र से सफल रिकवरी: 
इसी बीच चीन ने लॉन्ग मार्च-10बी 
रॉकेट के पहले चरण (बूस्टर) 
को समुद्र से सफलतापूर्वक रिकवर 
करने का दावा किया है। चीन के 
अनुसार, यह उसके अंतरिक्ष 
कार्यक्रम में पहली सफल समुद्री 
बूस्टर रिकवरी है। 
   इस तकनीक से भविष्य में पुन: 
उपयोग योग्य प्रक्षेपण यान विकसित 
करने और अंतरिक्ष मिशनों की 
लागत कम करने में मदद मिल 
सकती है। विश्लेषकों का मानना 
है कि चीन की ओर से किए गए 
सैन्य और अंतरिक्ष संबंधी ये प्रदर्शन 
उसकी तकनीकी और सामरिक 
क्षमताओं को प्रदर्शित करने की 
रणनीति का हिस्सा हैं। हालांकि इन 
दावों का स्वतंत्र सत्यापन सीमित है, 
इसलिए इन्हें आधिकारिक दावों और 
उपलब्ध दृश्य सामग्री के आधार पर 
ही देखा जाना चाहिए।

चीन का दावा- पीसीएल-191 रॉकेट सिस्टम ने अभ्यास में एस-400 जैसे लक्ष्य को किया ध्वस्त

चीनी सेना का सैन्य अभ्यास चर्चा में; अंतरराष्ट्रीय विशेषज्ञ बोले- अभ्यास के दावों और वास्तविक युद्ध क्षमता में अंतर हो सकता है

{लगातार तीसरी बार अंतिम चार में 
पहुंची फ्रांसीसी टीम

एजेंसी। बोस्टन

फ्रांस ने फीफा विश्व कप 2026 
के क्वार्टर फाइनल में मोरक्को को 
2-0 से हराकर लगातार तीसरी 
बार सेमीफाइनल में जगह बना 
ली। फ्रांसीसी टीम ने पूरे मैच में 
संतुलित प्रदर्शन किया और मोरक्को 
को ज्यादा मौके नहीं दिए। इस जीत 
के साथ फ्रांस लगातार तीसरे विश्व 
कप के अंतिम चार में पहुंचने वाली 
चुनिंदा टीमों में शामिल हो गया।
   मैच का पहला गोल किलियन 
एम्बाप्पे ने 60वें मिनट में किया। इससे 
पहले वह एक पेनाल्टी चूक गए थे, 
लेकिन बाद में शानदार वापसी करते 
हुए टीम को बढ़त दिलाई। छह मिनट 
बाद उस्मान डेम्बेले ने दूसरा गोल 
दागकर फ्रांस की जीत लगभग तय 
कर दी। इस गोल के साथ एम्बाप्पे 
ने मौजूदा विश्व कप में अपने आठ 

गोल पूरे कर लिए और गोल्डन बूट 
की दौड़ में लियोनेल मेसी की बराबरी 
कर ली।

मोरक्को नहीं बना सका दबाव
मोरक्को ने पूरे मुकाबले में संघर्ष 
किया, लेकिन फ्रांस की मजबूत 

रक्षापंक्ति के सामने उसकी 
आक्रामक रणनीति प्रभावी नहीं रही। 
टीम पूरे मैच में बहुत कम अवसर 

बना सकी और फ्रांसीसी गोलकीपर 
को गंभीर चुनौती नहीं दे पाई। 
फ्रांस ने नॉकआउट चरण के तीनों 
मुकाबलों में क्लीन शीट बरकरार 
रखते हुए अपनी रक्षात्मक मजबूती 
भी साबित की।
   सेमीफाइनल पर नजर: फ्रांस 
के मुख्य कोच दिदिए देसचां ने टीम 
के अनुशासित प्रदर्शन की सराहना 
करते हुए कहा कि खिलाड़ियों 
ने दबाव की स्थिति में भी संयम  
बनाए रखा। 
   हालांकि मैच के अंत में एम्बाप्पे 
को टखने में हल्की चोट लगने के 
कारण एहतियातन मैदान से बाहर 
बुला लिया गया, लेकिन शुरुआती 
जानकारी के अनुसार चोट गंभीर 
नहीं है। अब फ्रांस सेमीफाइनल में 
स्पेन और बेल्जियम के बीच होने 
वाले विजेता से भिड़ेगा, जबकि 
एम्बाप्पे की नजर टीम को लगातार 
तीसरे विश्व कप फाइनल तक 
पहुंचाने पर होगी।

लगातार तीसरे सेमीफाइनल में पहुंचा फ्रांस, मोरक्को को 2-0 से हराया

{परमाणु ठिकानों पर दोबारा हमले 
की संभावना, लेकिन अंतिम फैसला 
अमेरिकी प्रशासन पर निर्भर

एजेंसी। यरुशलम

मध्य-पूर्व में तनाव एक बार फिर 
बढ़ता नजर आ रहा है। अमेरिकी 
और इजराइली मीडिया रिपोर्टों के 
अनुसार, इजराइल ने अमेरिका को 
नई खुफिया जानकारी देते हुए दावा 
किया है कि ईरान अमेरिकी राष्ट्रपति 
डोनाल्ड ट्रम्प की हत्या की एक नई 
साजिश पर काम कर रहा था। 
   रिपोर्टों में कहा गया है कि यह 
जानकारी हाल ही में अमेरिकी 
प्रशासन के साथ साझा की गई, 
जिसके बाद दोनों देशों के बीच 
सुरक्षा और खुफिया स्तर पर समन्वय 
बढ़ाया गया है। हालांकि, इस दावे 
की सार्वजनिक रूप से स्वतंत्र पुष्टि 
नहीं हो सकी है और ईरान ने पहले 
भी ऐसे आरोपों को खारिज किया 
है। रिपोर्टों के मुताबिक, इजराइल 
का कहना है कि ईरान की ओर से 

ट्रम्प को निशाना बनाने की योजना 
तैयार की जा रही थी। अमेरिकी 
सुरक्षा एजेंसियां पहले से ही ट्रम्प 
के खिलाफ संभावित खतरों को 
लेकर सतर्क हैं। ईरान लंबे समय 
से वर्ष 2020 में कासिम सुलेमानी 
की अमेरिकी ड्रोन हमले में मौत के 

लिए ट्रम्प को जिम्मेदार ठहराता रहा 
है। हालांकि, मौजूदा कथित साजिश 
के संबंध में अमेरिकी अधिकारियों 
ने विस्तृत जानकारी सार्वजनिक 
नहीं की है। इसी बीच अमेरिकी 
और इजराइली मीडिया में यह भी 
दावा किया गया है कि इजराइल, 

ईरान के परमाणु और सैन्य ठिकानों 
पर दोबारा कार्रवाई के विकल्प 
पर विचार कर रहा है। रिपोर्टों के 
अनुसार, यदि अमेरिका भविष्य 
में ईरान के खिलाफ नया सैन्य 
अभियान शुरू करता है, तो इजराइल 
उसके साथ मिलकर कार्रवाई करने 
के लिए तैयार है। हालांकि, किसी 
नए हमले को लेकर अमेरिका या 
इजराइल की ओर से आधिकारिक 
घोषणा नहीं की गई है।
   कूटनीति और सैन्य विकल्प 
साथ-साथ: विश्लेषकों का मानना 
है कि अमेरिका एक ओर ईरान 
पर दबाव बनाए रखना चाहता है, 
वहीं दूसरी ओर क्षेत्रीय संघर्ष को 
और व्यापक होने से रोकने की भी 
कोशिश कर रहा है। इसी कारण 
सैन्य विकल्पों के साथ कूटनीतिक 
प्रयास भी जारी हैं। हाल के दिनों में 
संघर्ष विराम और परमाणु कार्यक्रम 
को लेकर विभिन्न स्तरों पर बातचीत 
की संभावनाओं पर भी चर्चा 
हुई है, लेकिन दोनों पक्षों के बीच 

अविश्वास अभी भी बना हुआ है।
दोनों देशों के बीच तनाव बरकरार
इजराइल लंबे समय से ईरान के 
परमाणु कार्यक्रम को अपनी सुरक्षा 
के लिए बड़ा खतरा बताता रहा है, 
जबकि ईरान लगातार कहता है कि 
उसका परमाणु कार्यक्रम शांतिपूर्ण 
उद्देश्यों के लिए है। 
   अंतरराष्ट्रीय परमाणु ऊर्जा एजेंसी 
(आईएईए) भी ईरान से परमाणु 
गतिविधियों में पारदर्शिता बढ़ाने 
और निरीक्षण प्रक्रिया में सहयोग की 
अपील कर चुकी है। 
   विशेषज्ञों का कहना है कि मौजूदा 
हालात में किसी भी सैन्य कार्रवाई 
या खुफिया दावे का असर केवल 
इजराइल और ईरान तक सीमित 
नहीं रहेगा, बल्कि पूरे पश्चिम 
एशिया की सुरक्षा, वैश्विक ऊर्जा 
आपूर्ति और अंतरराष्ट्रीय कूटनीति 
पर भी पड़ सकता है। ऐसे में आने 
वाले दिनों में अमेरिका, इजराइल 
और ईरान के कदमों पर दुनिया की 
नजर बनी रहेगी।

एजेंसी। मेलबर्न

भारत और ऑस्ट्रेलिया के खेल 
संबंधों में एक नया अध्याय जुड़ने 
जा रहा है। प्रधानमंत्री नरेंद्र मोदी ने 
घोषणा की है कि ऑस्ट्रेलिया की 
प्रतिष्ठित बिग बैश लीग (बीबीएल) 
के अगले सत्र का उद्घाटन मुकाबला 
भारत के चेन्नई स्थित एमए चिदंबरम 
स्टेडियम में खेला जाएगा। 
   यह पहली बार होगा जब किसी 
विदेशी फ्रेंचाइजी टी-20 लीग 
का नियमित सीजन मैच भारत में 
आयोजित किया जाएगा। यह घोषणा 
भारत-ऑस्ट्रेलिया खेल सहयोग 
रोडमैप के तहत दोनों देशों के बीच 
बढ़ते सहयोग का हिस्सा मानी जा 
रही है। क्रिकेट ऑस्ट्रेलिया पिछले 
कई महीनों से बीबीएल के एक 
मुकाबले को भारत में आयोजित 
करने की योजना पर काम कर रहा 
था। भारतीय क्रिकेट कंट्रोल बोर्ड 
(बीसीसीआई) और तमिलनाडु 

क्रिकेट संघ के साथ चर्चा के 
बाद इस प्रस्ताव को अंतिम रूप 
दिया गया। इससे पहले क्रिकेट 
ऑस्ट्रेलिया के अधिकारियों ने चेन्नई 
पहुंचकर स्टेडियम का निरीक्षण भी 
किया था।
   बीबीएल का उद्घाटन मुकाबला 
दिसंबर 2026 में चेन्नई के एमए 
चिदंबरम स्टेडियम में खेला जाएगा। 
मीडिया रिपोर्टों में मेलबर्न रेनेगेड्स 
और पर्थ स्कॉर्चर्स के बीच मैच होने 

की संभावना जताई गई है। भारत में 
बीबीएल का मुकाबला आयोजित 
होने से ऑस्ट्रेलियाई लीग को दुनिया 
के सबसे बड़े क्रिकेट बाजार तक 
सीधी पहुंच मिलेगी। वहीं भारतीय 
दर्शकों को भी पहली बार अपने देश 
में किसी विदेशी घरेलू टी-20 लीग 
का आधिकारिक मुकाबला देखने 
का अवसर मिलेगा। इससे प्रसारण, 
प्रायोजन और खेल पर्यटन को भी 
बढ़ावा मिलने की उम्मीद है।

ऑस्ट्रेलिया की बिग बैश लीग का पहला मुकाबला 
भारत में होगा, चेन्नई बनेगा ऐतिहासिक मेजबान

{मेजबान टीम ने 2-0 की अजेय बढ़त 
के साथ सीरीज अपने नाम की

एजेंसी। हरारे

जिम्बाब्वे ने दूसरे वनडे में बांग्लादेश 
को 13 रन से हराकर तीन मैचों की 
श्रृंखला में 2-0 की अजेय बढ़त 
बना ली और सीरीज अपने नाम कर 
ली। जीत के नायक बेन कुरेन रहे, 
जिन्होंने शानदार बल्लेबाजी करते 
हुए नाबाद 111 रन बनाए। 
  यह उनके वनडे करियर का पहला 
शतक भी है। पहले बल्लेबाजी करते 
हुए जिम्बाब्वे ने बेन कुरेन के शतक 
की बदौलत चुनौतीपूर्ण स्कोर खड़ा 

किया। जवाब में बांग्लादेश की टीम 
लक्ष्य का पीछा करते हुए निर्धारित 

ओवरों में लक्ष्य तक नहीं पहुंच सकी 
और 13 रन से मुकाबला गंवा बैठी। 

जिम्बाब्वे के गेंदबाजों ने अंतिम 
ओवरों में कसी हुई गेंदबाजी कर मैच 
अपने पक्ष में कर लिया।
    इस जीत के साथ जिम्बाब्वे 
ने घरेलू मैदान पर शानदार प्रदर्शन 
करते हुए श्रृंखला पर कब्जा जमा 
लिया। विशेषज्ञों ने बेन कुरेन की 
संयमित पारी और टीम के संतुलित 
प्रदर्शन को जीत का सबसे बड़ा 
कारण बताया। 
   अब दोनों टीमें तीसरे और 
अंतिम वनडे में आमने-सामने होंगी, 
जहां बांग्लादेश सम्मान बचाने की 
कोशिश करेगा, जबकि जिम्बाब्वे 
क्लीन स्वीप के इरादे से उतरेगा।

जिम्बाब्वे ने बांग्लादेश को हराकर वनडे सीरीज जीती 
बेन कुरेन के शतक से मिली 13 रन की रोमांचक जीत

इजराइल का दावा- ईरान ट्रम्प की हत्या की नई साजिश 
रच रहा था, तेहरान पर फिर सैन्य कार्रवाई की भी तैयारी

किलियन एम्बाप्पे ने किया गोल, गोल्डन बूट की दौड़ में लियोनेल मेसी की बराबरी बराबरी

कंपनी देगी 12 रुपये प्रति शेयर अंतरिम डिविडेंड; कर्मचारियों व लाभ में बढ़ोतरी

कप्तान श्रेयस अय्यर की नाबाद 80 रन की पारी भी नहीं बचा सकी टीम की हार

इजराइली खुफिया एजेंसियों ने अमेरिका के साथ साझा की नई जानकारी, इजराइल बोला- ईरान को परमाणु बम नहीं बनाने देंगे

एजेंसी। कोलंबो

श्रीलंका की अंडर-19 टीम ने 
रोमांचक मुकाबले में भारत को 
हराकर तीन मैचों की युवा वनडे 
सीरीज 2-1 से अपने नाम कर ली। 
निर्णायक मुकाबले में मेजबान टीम 
ने आखिरी ओवर में चौका और 
छक्का लगाते हुए जीत दर्ज की। 
   भारत ने पहले बल्लेबाजी करते 
हुए प्रतिस्पर्धी स्कोर खड़ा किया, 
लेकिन श्रीलंका ने दबाव में भी 
संयम बनाए रखा। अंतिम ओवर में 
जीत के लिए जरूरी रन बनाते हुए 
श्रीलंकाई बल्लेबाजों ने मैच अपने 

पक्ष में कर लिया। भारतीय गेंदबाज 
आखिरी क्षणों में बढ़त बरकरार नहीं 
रख सके। मुकाबला आखिरी ओवर 
तक रोमांचक बना रहा। 
  जीत के लिए जरूरी रन का 
पीछा करते हुए श्रीलंका ने पहले 
चौका और फिर छक्का लगाकर 
मैच समाप्त कर दिया। मेजबान 
टीम ने सीरीज भी अपने नाम कर 
ली। विशेषज्ञों का मानना है कि 
भारतीय युवा खिलाड़ियों के लिए 
यह दौरा सीखने का अच्छा अवसर 
रहा, जबकि श्रीलंका ने दबाव की 
परिस्थितियों में बेहतर प्रदर्शन कर 
सीरीज जीतने में सफलता पाई।

अंडर-19 वनडे सीरीज में श्रीलंका का कब्जा, आखिरी 
ओवर में भारत को हराकर 2-1 के अंतर से जीती सीरीज

दूसरे वनडे में बेन कुरेन 111 रन बनाकर नाबाद लौटे, यह उनके वनडे करियर का पहला शतक

एजेंसी। मुंबई

देश की सबसे बड़ी सूचना 
प्रौद्योगिकी (आईटी) सेवा 
कंपनी टाटा कंसल्टेंसी सर्विसेज 
(टीसीएस) ने वित्त वर्ष 2026-27 
की पहली तिमाही (अप्रैल-जून) के 
नतीजे जारी कर दिए हैं। कंपनी का 
एकीकृत शुद्ध लाभ (नेट प्रॉफिट) 
सालाना आधार पर करीब 5 प्रतिशत 
बढ़कर 13,349 करोड़ रुपये रहा। 
    इसी के साथ कंपनी ने अपने 
शेयरधारकों के लिए 12 रुपये प्रति 
शेयर अंतरिम डिविडेंड देने की 
भी घोषणा की है।  आईटी क्षेत्र में 
भर्ती को लेकर जारी सुस्ती के बीच 
टीसीएस ने पहली तिमाही में 9,200 
से अधिक नए कर्मचारियों को अपने 
साथ जोड़ा।  इससे कंपनी का कुल 
कार्यबल और मजबूत हुआ। प्रबंधन 
का कहना है कि कृत्रिम बुद्धिमत्ता 
(एआई), क्लाउड और डिजिटल 
परिवर्तन से जुड़ी सेवाओं की मांग 
को देखते हुए कंपनी प्रतिभाओं में 
निवेश जारी रखेगी।
   मांग को लेकर सतर्क रुख: 
कंपनी ने कहा कि वैश्विक आर्थिक 

और भू-राजनीतिक अनिश्चितताओं 
का असर ग्राहकों के खर्च पर अभी 
भी बना हुआ है। 
  इसके बावजूद टीसीएस को 
नए सौदे मिलने का सिलसिला 
जारी है और डिजिटल सेवाओं में 
अच्छी संभावनाएं दिखाई दे रही 
हैं। प्रबंधन का मानना है कि आने 
वाली तिमाहियों में एआई आधारित 
समाधान और बड़े प्रोजेक्ट कंपनी 

की वृद्धि को गति दे सकते हैं। 
विशेषज्ञों के अनुसार, बेहतर 
मुनाफा, कर्मचारियों की संख्या में 
बढ़ोतरी और डिविडेंड की घोषणा 
ऐसे समय में आई है, जब वैश्विक 
आईटी उद्योग चुनौतीपूर्ण दौर से 
गुजर रहा है। ऐसे में टीसीएस के 
तिमाही नतीजों को भारतीय आईटी 
क्षेत्र के लिए सकारात्मक संकेत माना 
जा रहा है।

एजेंसी। ब्रिस्टल

भारत को इंग्लैंड के खिलाफ टी-
20 श्रृंखला में 12 साल बाद हार 
का सामना करना पड़ा। ब्रिस्टल में 
खेले गए चौथे मुकाबले में इंग्लैंड ने 
भारत को 9 विकेट से हराकर पांच 
मैचों की श्रृंखला में 3-0 की अजेय 
बढ़त हासिल कर ली। एक मैच 
बारिश के कारण रद्द रहा, जबकि 
अंतिम मुकाबला अब औपचारिकता 
भर रह गया है। इंग्लैंड की यह भारत 
के खिलाफ पहली द्विपक्षीय टी-20 
श्रृंखला जीत भी है।
   टॉस जीतकर बल्लेबाजी करते 
हुए भारत ने 20 ओवर में 7 विकेट 
पर 158 रन बनाए। कप्तान श्रेयस 
अय्यर ने शानदार बल्लेबाजी करते 
हुए 49 गेंदों पर नाबाद 80 रन 
बनाए, लेकिन दूसरे छोर से उन्हें 

अपेक्षित सहयोग नहीं मिला। इंग्लैंड 
की ओर से जोफ्रा आर्चर और जोश 
टंग ने दो-दो विकेट लेकर भारतीय 
बल्लेबाजी पर दबाव बनाए रखा।
   159 रन के लक्ष्य का पीछा करते 
हुए इंग्लैंड ने सिर्फ 13.5 ओवर में 
एक विकेट खोकर जीत हासिल कर 
ली। कप्तान हैरी ब्रूक ने 35 गेंदों पर 
नाबाद 79 रन, जबकि फिल सॉल्ट 
ने 42 गेंदों पर नाबाद 59 रन बनाए। 
दोनों बल्लेबाजों ने दूसरे विकेट के 

लिए 146 रन की अविजित 
साझेदारी कर भारतीय 
गेंदबाजों को कोई मौका नहीं 
दिया।
   {भारत के लिए 
चेतावनी: इस सीरीज में 
भारतीय टीम बल्लेबाजी 
और गेंदबाजी दोनों विभागों 
में अपेक्षित प्रदर्शन नहीं 

कर सकी। विशेषज्ञों का मानना है 
कि लगातार खराब प्रदर्शन ने टीम 
प्रबंधन के सामने कई सवाल खड़े 
कर दिए हैं। वहीं इंग्लैंड ने आक्रामक 
क्रिकेट और संतुलित प्रदर्शन के दम 
पर घरेलू परिस्थितियों का पूरा फायदा 
उठाते हुए श्रृंखला अपने नाम कर 
ली। अब दोनों टीमें अंतिम मुकाबले 
में आमने-सामने होंगी, जहां भारत 
सम्मान बचाने और इंग्लैंड क्लीन 
स्वीप के इरादे से उतरेगा।

टीसीएस ने पहली तिमाही में जोड़े 9,200 से अधिक 
कर्मचारी, मुनाफा 5% बढ़कर 13,349 करोड़ रुपये

12 साल बाद इंग्लैंड से टी-20 सीरीज हारा 
भारत, चौथे मैच में 9 विकेट से मिली शिकस्त

अंतिम ओवर में चौका और छक्का लगाकर हासिल की जीत; भारतीय युवा टीम का संघर्ष नहीं आया काम

लुधियाना| सतलुज नदी से सटे क्षेत्रों 
को बाढ़ और कटाव से बचाने के लिए 
लुधियाना में पहली बार करीब एक 
किलोमीटर लंबा जियो ट्यूब तकनीक 
आधारित हाईटेक धुस्सी बांध बनाया जा 
रहा है। जल संसाधन विभाग के अनुसार 
यह तटबंध पारंपरिक मिट्टी के बांधों से 
अधिक मजबूत होगा। हालांकि स्थानीय 
लोगों ने निर्माण स्थल पर फेंसिंग और 
चेतावनी बोर्ड नहीं होने पर चिंता जताई 
है। विभाग का कहना है कि परियोजना 
तय समय पर पूरी कर सुरक्षा संबंधी 
कमियों को भी जल्द दूर किया जाएगा।

वोट बनवाने पर सरपंच 
के पति पर तानी राइफल 

सतलुज किनारे जियो ट्यूब 
से हाईटेक धुस्सी बांध बनेगा

लक्की मेहता | लुधियाना 
समर न्यूज 

बिंद्रा कॉलोनी की विवादित जमीन का मामला 
अब पुलिस कार्रवाई और नगर निगम की कथित 
निष्क्रियता के चलते बड़ा विवाद बन गया है। एक 
तरफ थाना देहाती पुलिस ने 15 कनाल 12 मरले 
कृषि भूमि पर फर्जी दस्तावेज तैयार कर कब्जा करने 
की कोशिश के आरोप में छह नामजद समेत कई 
लोगों के खिलाफ एफआईआर दर्ज कर ली है। 
   वहीं दूसरी ओर उसी विवादित जमीन के करीब 600 
गज हिस्से पर हुए अवैध निर्माण को लेकर नगर निगम 
की कार्यप्रणाली सवालों के घेरे में है। शिकायतकर्ता 
हरिदरपाल सिंह का आरोप है कि आरोपियों ने आपसी 
साजिश के तहत राजस्व रिकॉर्ड में हेराफेरी कर फर्जी 
दस्तावेज तैयार किए और गांव काराबारा स्थित खसरा 
नंबर 42/11, 19-20 (मिन), कुल 15 कनाल 12 
मरले जमीन पर कब्जा करने की कोशिश की। आरोप 
है कि गांव सोरखेवाल के खसरा नंबर 694/352 की 
जमीन को रिकॉर्ड में दर्शाकर चारदीवारी खड़ी कर 
कब्जे का प्रयास किया गया।

राजवीर बक्खी | लुधियाना 
समर न्यूज 

पिछले साल विजिलेंस ब्यूरो की कार्रवाई के 
बाद जिस आरटीओ कार्यालय से एजेंटों का 
नेटवर्क लगभग खत्म हो गया था, वहां एक बार 
फिर एजेंटों की सक्रियता बढ़ने के आरोप सामने 
आए हैं। फर्क सिर्फ इतना है कि इस बार एजेंटों 
ने काम करने का तरीका बदल दिया है।
   पहले फाइलें सीधे कर्मचारियों तक पहुंचती 
थीं, अब केवल आवेदन (एप्लीकेशन) नंबर 
मोबाइल के जरिए संबंधित कर्मचारियों तक 
भेजे जाने और उसी आधार पर काम आगे बढ़ने 
की चर्चा है।

600 गज अवैध निर्माण पर सवाल... बिंद्रा कॉलोनी की विवादित 
जमीन पर घमासान, 6 लोग नामजद समेत कई पर पर्चा दर्ज किया

विजिलेंस की कार्रवाई के बाद बदला सिर्फ तरीका; अब आवेदन 
नंबर से निपट रहे काम, सीसीटीवी कैमरे में बेखौफ घूमते िदखे एजेंट

जमीन कब्जाने की साजिश का खुलासा, राजस्व रिकॉर्ड में हेराफेरी के आरोप  न्यूज ब्रीफ

शाेक समाचार

आरटीओ में ‘एजेंट 
राज’! रिकॉर्ड रूम 
तक पहुंच, अफसरों 

पर सवाल...

एफआईआर के बाद भी नहीं टूटी अवैध बिल्डिंग

मोबाइल से हो रहा फाइलों का ‘मैनेजमेंट’, मिलीभगत की आशंका गहराई... कार्यालय में एजेंट-कर्मचारी गठजोड़ पर फिर उठे सवाल

{रिकॉर्ड रूम तक पहुंच ने बढ़ाई चिंता

{कार्रवाई के बाद फिर पुराने हालात {सीसीटीवी की निगरानी, फिर भी बेखौफ आवाजाही

{डिमोलिशन नोटिस बना सिर्फ कागज का टुकड़ा

अब उठ रहे बड़े सवालमामले का दूसरा और 
अधिक गंभीर पहलू यह 
है कि विवादित जमीन के 
करीब 600 गज हिस्से पर 
कथित तौर पर नगर निगम 
अधिकारियों की मिलीभगत 
से अवैध निर्माण कर लिया 
गया। शिकायतकर्ता का 
कहना है कि निगम के वरिष्ठ 
अधिकारियों-कमिश्नर, 

जॉइंट कमिश्नर और एमटीपी 
शाखा-को पूरे घटनाक्रम की 
जानकारी होने के बावजूद 
निर्माण नहीं रुकवाया 
गया।आरोप है कि पहले मौके 
पर शटरिंग की गई और बाद 
में लैंटर डालकर निर्माण पूरा 
कर दिया गया, लेकिन निगम 
की ओर से कोई प्रभावी 
कार्रवाई नहीं हुई।

सूत्रों के मुताबिक नगर निगम ने करीब दो सप्ताह पहले 
अवैध निर्माण को लेकर डिमोलिशन नोटिस जारी किया था, 
लेकिन नोटिस के बाद भी मौके पर न तो कोई तोड़फोड़ 
हुई और न ही अवैध निर्माण हटाया गया। शिकायतकर्ता 
का आरोप है कि निगम ने सिर्फ औपचारिकता निभाई और 
कार्रवाई को फाइलों तक सीमित रखा।

^मामले पर नगर निगम के जॉइंट कमिश्नर तपन भनोट ने कहा कि उन्होंने 
संबंधित अधिकारियों को दोबारा सख्ती के साथ कार्रवाई करने और जल्द 
आवश्यक कदम उठाने के निर्देश दे दिए हैं। उन्होंने कहा कि यदि निर्माण नियमों 
के विपरीत पाया गया तो नियमानुसार कार्रवाई की जाएगी।

-जब पुलिस फर्जीवाड़े और 
कब्जे के प्रयास पर एफआईआर 
दर्ज कर -सकती है तो नगर 
निगम अवैध निर्माण क्यों नहीं 
गिरा रहा?
-डिमोलिशन नोटिस जारी होने 
के बाद भी कार्रवाई किसके 
दबाव में रुकी?
-क्या अवैध निर्माण को 
अधिकारियों का संरक्षण मिला?

राजवीर बक्खी/लधुियाना/समर न य्ूज| डिप्टी कमिश्नर हिमांश ुजनै ने गरुुनानक 
देव भवन में ई-रिक्शा रोड सफे्टी अवेयरनसे एंड एन्फोर्समेंट प्रोग्राम का शभुारभं 

किया। इस अवसर पर आरटीओ मनकंवल सिहं 
चहल भी मौजूद रहे। डीसी ने कहा कि ई-रिक्शा 
पर्यावरण अनकूुल और किफायती परिवहन का 
महत्वपूर्ण साधन हैं, लेकिन सड़क सुरक्षा से कोई 
समझौता नहीं होगा। ट्रैफिक नियमों के उल्लंघन 

पर जीरो टॉलरेंस नीति अपनान ेकी बात कही। चालकों को नियमों का पालन, 
इडंिकेटर, हडेलाइट और रिफ्लेक्टिव स्टिकर दुरुस्त रखने के निर्देश दिए गए।

ई-रिक्शा चालकों पर भी होगी कार्रवाई : डीसी

रथयात्रा ने भगवान जगन्नाथ को जन-जन से जोड़ा 
रथ की रस्सी खींचना भी हाेता महान पुण्य का कार्य : अनूप थापर

 रथयात्रा

लक्की भट्टी | लुधियाना  
समर न्यूज

इस्कॉन व भगवान जगन्नाथ 
रथयात्रा महोत्सव कमेटी की ओर 
से 16 जुलाई को शाम 4 बजे श्री 
दुर्गा माता मंदिर, जगराओं पुल से 
निकाली जाने वाली 30वीं भव्य 
भगवान जगन्नाथ रथयात्रा को 
लेकर शहर में उत्साह का माहौल 
है। विभिन्न धार्मिक, सामाजिक एवं 
व्यावसायिक संस्थाएं इस महोत्सव 
में बढ़-चढ़कर सहभागिता निभा रही 

हैं। परम जगन्नाथ सेवक एवं जेबीएम 
एनर्जी रिसोर्सिस प्रा. लि के मालिक 
अनूप थापर तथा सौरभ थापर ने 
निमंत्रण पत्र स्वीकार करते हुए कहा 
कि श्रील प्रभुपाद ने भगवान जगन्नाथ 
की रथयात्रा को विश्वभर में स्थापित 
कर लाखों लोगों को प्रभु की भक्ति 
से जोड़ने का महान कार्य किया। 
   आज रथयात्रा केवल एक धार्मिक 
आयोजन नहीं, बल्कि प्रेम, सेवा, 
सद्भाव और मानवता का संदेश देने 
वाला वैश्विक उत्सव बन चुकी है। 
भगवान जगन्नाथ जब स्वयं रथ पर 

विराजमान होकर भक्तों के बीच 
आते हैं तो यह उनकी असीम कृपा, 
वात्सल्य और भक्तवत्सल स्वरूप 
का प्रतीक होता है। 
  रथयात्रा में शामिल हो भगवान के 
दर्शन करना, उसकी रस्सी को स्पर्श 
करना अथवा रथ को खींचना भी 
सनातन परंपरा में अत्यंत पुण्यदायी है। 
ऐसी मान्यता है कि श्रद्धा व भक्ति के 
साथ रथ की रस्सी खींचने से भगवान 
की विशेष कृपा प्राप्त होती है तथा 
जीवन में सुख, शांति और आध्यात्मिक 
उन्नति का मार्ग प्रशस्त होता है।

परम जगन्नाथ सेवक एवं रॉयल्टी 
ज्वेलर्स के मालिक सतीश वर्मा 
ने कहा कि भगवान जगन्नाथ जी 
की सेवा, महाआरती एवं दर्शन 
का सौभाग्य हर किसी को प्राप्त 
नहीं होता। वे स्वयं को अत्यंत 
सौभाग्यशाली मानते हैं कि उन्हें 
भगवान जगन्नाथ जी की महाआरती 
करने का पावन अवसर प्राप्त हो 
रहा है। यह सेवा उनके जीवन का 
अविस्मरणीय आध्यात्मिक अनुभव 
होगी तथा वे इसे प्रभु की असीम कृपा 
मानते हैं।

अशवनी पाहवा | लुधियाना 
समर न्यूज 

लुधियाना के ऋषि नगर स्थित छोटी 
हैबोवाल इलाके में वीरवार देर शाम 
7-8 हथियारबंद युवकों ने एक घर 
में घुसकर राहुल कुमार पर हमला कर 
दिया। पीड़ित परिवार का आरोप है कि 
हमलावर दातर और रिवॉल्वर से लैस 
थे। उन्होंने राहुल से मारपीट की, उसका 
मोबाइल छीन लिया और बंदूक के बल 

पर उसका जबरन वीडियो बनाया। 
आरोप है कि वारदात के दौरान आरोपी 
जेल में बंद गैंगस्टर मोविश को वीडियो 
कॉल कर पूरी घटना दिखा रहे थे। 
  बीच-बचाव करने पहुंचे राहुल के 
पिता बग्गा लाल से भी मारपीट की गई 
और घर में तोड़फोड़ की गई। गंभीर 
रूप से घायल राहुल को डीएमसी 
अस्पताल में भर्ती कराया गया। पीड़ित 
परिवार ने आरोपियों के खिलाफ सख्त 
कार्रवाई और सुरक्षा की मांग की है। 

पुलिस ने शिकायत के आधार पर 
मामला दर्ज कर जांच शुरू कर दी 
है तथा आरोपियों की पहचान कर 
गिरफ्तारी के प्रयास किए जा रहे हैं।

अर्शदीप भट्टी| लुधियाना 
समर न्यूज 

इस्कॉन मंदिर सिविल लाइंस, 
लुधियाना द्वारा भगवान श्री जगन्नाथ 
जी की रथयात्रा महोत्सव के उपलक्ष्य 

में टैगोर नगर से भव्य संध्या 
फेरी निकाली गई। मंदिर अध्यक्ष 
नरोत्तमानंद दास जी ने बताया कि 
फेरी में बड़ी संख्या में श्रद्धालुओं ने 
भाग लिया और पूरे मार्ग में हरे कृष्ण 
महामंत्र के संकीर्तन से वातावरण 

भक्तिमय हो गया। श्रद्धालुओं ने 
पुष्पवर्षा कर भगवान श्री जगन्नाथ 
जी का स्वागत किया। विशेष रूप 
से मार्कंडेय दास प्रभुजी पोलैंड से 
संध्या फेरी एवं रथयात्रा में शामिल 
होने के लिए लुधियाना पहुंचे।

अशवनी पाहवा | लुधियाना 
समर न्यूज 

पंजाब पुलिस के विशेष अभियान 
‘ऑपरेशन प्रहार 3.0’ के तहत शुक्रवार 
तड़के लुधियाना कमिश्नरेट पुलिस ने 
जिलेभर में एक साथ 226 स्थानों पर 
छापेमारी कर गैंगस्टरों, नशा तस्करों 
और संगठित अपराधियों के खिलाफ 
बड़ी कार्रवाई की। 
   सुबह चार बजे शुरू हुए अभियान 
में 20 से अधिक वरिष्ठ अधिकारियों, 
25 एसएचओ और इंस्पेक्टरों के 
नेतृत्व में करीब 400 पुलिसकर्मियों 
ने संदिग्ध ठिकानों पर दबिश दी। 
पुलिस कमिश्नर स्वपन शर्मा ने 
बताया कि कार्रवाई के दौरान 44 नए 
आपराधिक मामले दर्ज किए गए और 
199 लोगों को गिरफ्तार अथवा हिरासत 
में लिया गया। इनमें 85 आरोपियों को 
विभिन्न एफआईआर के तहत गिरफ्तार 
किया गया, जबकि 114 लोगों को 

निवारक कार्रवाई के तहत हिरासत 
में लिया गया। एक घोषित अपराधी 
(पीओ) को भी गिरफ्तार किया गया। 
अभियान में 141 ग्राम हेरोइन, 10 
ग्राम आइस (मेथामफेटामाइन), 217 
नशीली गोलियां, तीन देसी पिस्तौल, 
दो जिंदा कारतूस, 11 पेटियां और 
33 बोतल अवैध शराब बरामद की 
गई। इसके अलावा एक एसयूवी, पांच 
मोटरसाइकिल, तीन मोबाइल फोन, जुए 
की 2,027 रुपये की नकदी तथा नशा 
सेवन में इस्तेमाल होने वाला सामान भी 
जब्त किया गया।
  सीपी स्वपन शर्मा ने कहा कि यह 
कार्रवाई खुफिया सूचना और तकनीकी 
निगरानी के आधार पर की गई। गिरफ्तार 
आरोपियों के आपराधिक रिकॉर्ड, 
वित्तीय लेनदेन और नेटवर्क की जांच 
की जा रही है। पंजाब पुलिस की जीरो 
टॉलरेंस नीति के तहत गैंगस्टरों और 
नशा तस्करों के खिलाफ ऐसे अभियान 
आगे भी लगातार जारी रहेंगे।

राहलु शर्मा | लधुियाना 
समर न य्ूज 

जिले में अवैध कॉलोनियों के खिलाफ 
ग्लाडा ने कार्रवाई तेज करते हएु गावं 
खासी कला ं में विकसित की गई एक 
अनधिकृत कॉलोनी पर बलुडोजर 
चलाकर अवधै सड़कें, निर्माण और 
अन्य ढाचंों को ध्वस्त कर दिया। 
  यह कार्रवाई ड्यूटी मजिस्ट्रेट, पलुिस 
बल और ग्लाडा की प्रवर्तन टीम की 
मौजूदगी में शांतिपूर्वक सपंन्न हईु। 
ग्लाडा अधिकारियों न े बताया कि 
पजंाब के आवास निर्माण एवं शहरी 
विकास मतं्री हरदीप सिहं मुडंिया ं और 
मखु्य प्रशासक विकास हीरा के निर्देश 
पर अवधै कॉलोनियों के खिलाफ जीरो 
टॉलरेंस नीति अपनाई गई ह।ै सबंधंित 

डेवलपर को पहले ही निर्माण कार्य रोकने 
के लिए नोटिस जारी किया गया था, 
लेकिन आदशेों की अनदेखी कर निर्माण 
जारी रखने पर 9 जलुाई को ध्वस्तीकरण 
की कार्रवाई की गई।
   विभाग ने स्पष्ट किया कि अवैध 
कॉलोनियों के विकास को शरुुआती स्तर 
पर ही रोकने के लिए अभियान लगातार 
जारी रहगेा और पजंाब रीजनल एडं 
टाउन प्लानिग एडं डेवलपमेंट एक्ट के 
तहत दोषियों के खिलाफ सख्त कानूनी 
कार्रवाई की जाएगी। ग्लाडा ने लोगों से 
किसी भी प्लॉट या सपंत्ति की खरीद से 
पहले उसकी वधैता की जाचं करने की 
अपील की है। विभाग ने चेतावनी दी कि 
अवधै कॉलोनियों को पानी, सीवरेज, 
बिजली सहित अन्य बुनियादी सवुिधाएं 
उपलब्ध नहीं कराई जाएगंी।

अशवनी पाहवा | लुधियाना 
समर न्यूज 

गांव ललतों खुर्द में चुनावी रंजिश 
के चलते मौजूदा सरपंच के पति व 
पंचायत सदस्य दिलराज सिंह को 
राइफल तानकर जान से मारने की 
धमकी दी। आरोप है कि अमर सिंह 
लोडेड राइफल लेकर उनकी आटा 
चक्की में घुसा, गाली-गलौज की 
और वोट बनवाने या बंटवाने पर 
गोली मारने की धमकी दी। आरोपी 
के खिलाफ मामला दर्ज कर उसकी 
गिरफ्तारी के प्रयास शुरू कर दिए हैं।

घर में घुसकर युवक पर हमला, गैंगस्टर को 
वीडियो कॉल पर वारदात दिखाने का आरोप

ऑपरेशन प्रहार 3.0 : 226 जगह छाप े
199 काबू, हेरोइन व हथियार बरामद

अवैध कॉलोनी पर ग्लाडा का बुलडोजर 
प्लॉट खरीदने वालों को दी बड़ी चेतावनी

भगवान जगन्नाथ की भव्य संध्या फेरी, गूंजा हरे कृष्ण महामंत्र

लक्की भट्टी/लुधियाना/समर न्यूज| वार्ड नंबर-8, राहों रोड स्थित बस्ती 
जोधेवाल में भाजपा की ओर से एसआईआर अभियान को लेकर विशेष 
बैठक आयोजित की गई। बैठक की अध्यक्षता शिवपुरी ब्लॉक प्रधान अशोक 
राणा ने की, जबकि भाजपा के जनरल सेक्रेटरी सरदार नरेंद्र सिंह मल्ही मुख्य 
अतिथि रहे। उन्होंने बीएलए से अभियान की प्रगति की समीक्षा कर आवश्यक 
दिशा-निर्देश दिए। इस दौरान राजवीर सिद्धू को वार्ड-8 का इंचार्ज नियुक्त 
कर बीएलए को सहयोग एवं मार्गदर्शन की जिम्मेदारी सौंपी गई।

अशवनी पाहवा/लुधियाना/समर न्यूज| मोहाली के लालड़ू थाना क्षेत्र में 
शुक्रवार तड़के हुए सड़क हादसे में लुधियाना के बीआरएस नगर निवासी 
23 वर्षीय जिम संचालक मनजोत सिंह और कार चालक रवि कुमार 

की मौत हो गई। पुलिस के 
अनुसार दिल्ली जा रही तेज 
रफ्तार फॉर्च्यूनर के सामने 
अचानक आवारा पशु आ 
गया, जिसे बचाने के प्रयास 
में कार अनियंत्रित होकर 
डिवाइडर से टकराकर पलट 

गई। हादसे में मनजोत के दोस्त आकाश वर्मा को मामूली चोटें आईं, 
जबकि राजीव कुमार पांडे सुरक्षित बच गए। पुलिस ने पोस्टमार्टम के 
बाद शव परिजनों को सौंप दिए हैं। मामले की जांच जारी है।

लक्की मेहता/लुधियाना/
समर न्यूज| पंजाब एवं 
हरियाणा हाईकोर्ट ने कहा 
है कि फुटपाथों और 
सार्वजनिक मार्गों पर सुरक्षित 
रूप से चलना संविधान के 

अनुच्छेद-21 के तहत जीवन और व्यक्तिगत स्वतंत्रता के अधिकार 
का हिस्सा है। कार्यवाहक मुख्य न्यायाधीश अश्विनी कुमार मिश्रा और 
न्यायमूर्ति रोहित कपूर की खंडपीठ ने लुधियाना नगर निगम को फुटपाथों 
व सार्वजनिक रास्तों से अवैध अतिक्रमण हटाने के निर्देश दिए। यह 
आदेश जसबीर सिंह की जनहित याचिका पर सुनाया गया। अदालत ने 
कहा कि नागरिकों की सुरक्षित आवाजाही सुनिश्चित करना नगर निगम 
की वैधानिक जिम्मेदारी है। फैसले का कानूनी विशेषज्ञों ने स्वागत किया।

राजवीर बक्खी/लुधियाना/समर न्यूज| मतदाता सूची के विशेष गहन 
पुनरीक्षण अभियान-2026 के तहत जिले के सभी पोलिंग बूथों पर 11 और 
12 जुलाई को विशेष शिविर लगाए जाएंगे। उपायुक्त एवं जिला निर्वाचन 

अधिकारी हिमांशु जैन ने बताया कि बूथ लेवल अधिकारी 
(बीएलओ) सुबह 8 बजे से दोपहर 3 बजे तक उपस्थित 
रहकर मतदाताओं के गणना प्रपत्र भरने, दस्तावेज सत्यापन 
और डिजिटाइजेशन में सहायता करेंगे। उन्होंने सभी पात्र 
मतदाताओं से समय पर आवश्यक दस्तावेज जमा करने 

और प्रक्रिया पूरी करने की अपील की। प्रशासन ने लोगों से अपने परिवार 
और आसपास के नागरिकों को भी शिविरों की जानकारी देकर अभियान को 
सफल बनाने का आग्रह किया।

एसआईआर को लेकर भाजपा की अहम बैठक

कार पलटी, जिम संचालक समेत दो की मौत

फुटपाथों से अतिक्रमण हटाए निगम : हाईकोर्ट

एसआईआर-2026 शिविर आज और कल होगा

कार्यालय से जुड़े सूत्रों का कहना 
है कि पहले एजेंट फाइलें लेकर 
सीधे कर्मचारियों तक पहुंचते थे। 
विजिलेंस की कार्रवाई के बाद तरीका 
बदल दिया गया। अब एजेंट केवल 
आवेदन नंबर मोबाइल पर संबंधित 
कर्मचारियों तक पहुंचा देते हैं और 
उसी के आधार पर फाइलों की प्रक्रिया 
आगे बढ़ जाती है। इससे कार्यालय के 
भीतर एजेंटों और कर्मचारियों के बीच 
संभावित मिलीभगत की चर्चाएं फिर 
तेज हो गई हैं।

सूत्रों का दावा है कि एजेंटों को कई बार रिकॉर्ड रूम से दस्तावेज निकलवाते और 
सरकारी रिकॉर्ड तक पहुंच बनाते देखा गया है। इससे सरकारी रिकॉर्ड की सुरक्षा 
और गोपनीयता पर सवाल उठ रहे हैं। लोगों का कहना है कि बिना अंदरूनी सहयोग 
के किसी बाहरी व्यक्ति की रिकॉर्ड रूम तक पहुंच संभव नहीं हो सकती।

^आरटीओ मनकवल सिंह 
चाहल ने कहा कि यह मामला 
उनके संज्ञान में नहीं है। उन्होंने 

बताया कि 
इस संबंध में 
संबंधित क्लर्कों 
से जानकारी 
ली जाएगी। 
यदि जांच में 
किसी प्रकार की 

लापरवाही या अनियमितता 
सामने आती है तो  
नियमानुसार बनती कार्रवाई 
अमल में लाई जाएगी।

पिछले वर्ष विजिलेंस ब्यूरो ने आरटीओ कार्यालय से जुड़े कई एजेंटों 
पर कार्रवाई की थी। जांच में सामने आया था कि कुछ एजेंट पैसे लेकर 
ड्राइविंग लाइसेंस पास करवाने और अन्य कार्य कराने का दावा करते 
थे। कार्रवाई के बाद कुछ समय तक एजेंटों की गतिविधियां लगभग थम 
गई थीं, लेकिन अब एक बार फिर एजेंटों की सक्रियता बढ़ने की चर्चाएं 
हैं। यदि कार्यालय में अधिकांश सेवाएं ऑनलाइन और पारदर्शी तरीके 
से उपलब्ध हैं, तो एजेंटों की लगातार मौजूदगी और रिकॉर्ड रूम तक 
उनकी कथित पहुंच कई सवाल खड़े करती है। लोगों का कहना है कि 
पूरे मामले की निष्पक्ष जांच होनी चाहिए ताकि स्पष्ट हो सके कि एजेंटों 
की सक्रियता किसके संरक्षण में चल रही है।

एजेंटों की गतिविधियों पर रोक लगाने के लिए पिछले साल कार्यालय परिसर में 
सीसीटीवी लगाए थे। इनकी लाइव मॉनिटरिंग अधिकारियों के कमरे से होने का 
दावा किया जाता है। इसके बावजूद एजेंटों की लगातार मौजूदगी कई सवाल 
खड़े कर रही है।

मलु्लांपरु दाखा| मलु्लांपरु दाखा नगर काउंसिल के अध्यक्ष हपै्पी जसविदंर 
सिहं के पिता बुद्ध सिहं के निधन पर क्षेत्र में शोक की लहर ह।ै कागं्रेस के वरिष्ठ 

नतेा अमरदीप सिहं रूबी बल्लोवाल न ेशोक व्यक्त करत ेहएु 
कहा कि पिता परिवार की सबस ेबड़ी पूजंी और मार्गदर्शक 
होत ेहैं। उनके निधन से परिवार अपूरणीय क्षति झेलता ह।ै 
उन्होंन ेहैप्पी जसविदंर सिहं और उनके परिवार के प्रति गहरी 
संवेदना व्यक्त की। स्वर्गीय बुद्ध सिहं की स्मृति में श्री अखंड 

पाठ साहिब के भोग एवं अतंिम अरदास 12 जलुाई को गुरुद्वारा श्री गुरु 
हरगोबिदं साहिब, मंडी मलु्लांपरु में दोपहर 12:30 स े1:30 बजे तक होगी।

नगर काउंसिल अध्यक्ष के पिता का निधन


